
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᐄᐳᕈ 25, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒋᓕᓐ ᒪᒃᓖᓐ, ᐅᖃᖅᑎ ᑭᐅᓪᕕᓐ ᐃᖕ, ᓯᕗᓕᖅᑎ 
ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ:  ᐊᐱᕆᔪᒪᕙᕋ ᐊᓚᑲᓐᓄᐊᖅ ᑐᔅᓯᐊᖁᓗᒍ. 
 
>>ᑐᔅᓯᐊᕐᓂᖅ 
 
ᐅᖃᖅᑎ:  ᖁᔭᓐᓇᒦᒃ, ᐊᓚᑲᓐᓄᐊᖅ.  ᐅᓐᓄᓴᒃᑯᑦ, ᓯᕗᓕᐅᖅᑏ, ᒪᓕᒐᓕᐅᖅᑏᑦ.  ᑲᑎᒪᔾᔪᑎᔅᓴᖅ 2.  ᒥᓂᔅᑕᐃᑦ 
ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐱᑕᖃᖅᐹ?  ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 007-1(6): ᐃᓕᑕᖅᓯᓂᖅ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑎᓂᒃ ᐱᔭᕇᖅᓯᓂᐊᖅᑐᓂᒃ 
ᐃᓕᓐᓂᐊᕐᓂᖏᓐᓂᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᓪᓗᒥ ᕿᑎᖅᑰᖑᒻᒪᑦ.  (ᑐᓵᔨᑎᒎᕈᓐᓃᖅᑐᖅ):  
ᐅᓪᓗᒥ ᓂᑯᕕᑉᐳᖓ ᐊᐱᕆᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐃᓕᑕᕆᑎᓪᓗᒋᑦ ᐃᓕᓐᓂᐊᖅᑏᑦ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥᑦ ᐱᔭᕇᖅᓯᓚᐅᖅᑐᑦ ᐊᒻᒪ ᐱᔭᕇᖅᓯᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐸᐃᑉᐹᖅᑖᕐᓗᑎᒃ ᖁᑦᑎᓕᕇᓂᒃ, 
ᐃᓕᑕᕆᔭᐅᔾᔪᑎᑖᖅᑐᓄᑦ ᐱᓕᕆᐊᑦ ᐊᑐᐃᓐᓇᐅᑎᑕᐅᔪᑦ ᓯᓚᑦᑐᓴᕐᕕᓐᓂᑦ ᐊᒻᒪ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ. 
 
ᑖᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ ᐱᓕᕆᐊᖑᓂᐊᖅᐳᑦ ᐱᓇᓱᐊᕈᓯᐅᓂᐊᖅᑐᓂᒃ ᓄᓇᓕᖏᓐᓂᑦ ᓄᓇᕗᒻᒥ 
ᓇᒥᑐᐃᓐᓇᖅ.  ᐱᒻᒪᕆᐅᕗᑦ ᐃᓕᓐᓂᐊᖅᑎᑐᓄᐃᓐᓇᐅᓐᖏᑦᑐᖅ ᑭᓯᐊᓂ ᐃᓚᖏᓐᓄᑦ ᐊᒻᒪ ᓄᓇᓕᖏᓐᓄᑦ.  ᐅᖃᖅᑏ, 
ᖃᐅᔨᒪᑦᑎᐅᖅᐳᒍᑦ ᐱᒻᒪᕆᐅᓂᖓᓂᑦ ᐃᓕᓐᓂᐊᖅᑐᓕᕆᓂᐅᑉ ᓯᕗᓂᔅᓴᖅᑎᓐᓄᑦ ᓄᑖᕐᒥᑦ ᓄᓇᕗᑦᑎᓐᓂᑦ. 
 
ᐃᓕᑕᖅᓯᒋᕗᒍᑦ ᐊᔅᓱᕈᕐᓂᕆᓚᐅᖅᑕᖏᓐᓂᑦ ᐱᓇᓱᐊᑦᑎᐊᖅᑐᑎᒃ ᐃᓕᓐᓂᐊᖅᑏᑦ ᐊᒻᒪ ᐃᓚᒋᔭᖏᑦ ᐊᔅᓱᕈᑦᑎᐊᓚᐅᕐᒪᑕ 
ᐱᔭᕇᖅᓯᒐᓱᐊᖅᑐᑎᒃ ᐃᓕᓐᓂᐊᕐᓂᕐᒥᓂᒃ.  ᐊᒥᓱᓄᑦ ᐊᓯᔾᔨᕈᑕᐅᓂᐊᕐᒪᑦ ᐃᓅᓯᕐᒥᓂᒃ ᐃᖅᑲᓇᐃᔭᓕᕐᓗᑎᒃ ᓄᓇᕗᒻᒥ, 
ᐅᕝᕙᓘᓐᓃᑦ ᐃᓕᓐᓂᐊᕆᐊᒃᑲᓐᓂᕐᓗᑎᒃ. 
 
ᐅᖃᖅᑏ, ᑖᒃᑯᐊ ᐃᓕᓐᓂᐊᕇᖅᑐᑦ ᓯᕗᓂᔅᓴᕆᕙᕗᑦ.  ᐅᕙᑦᑎᓐᓂᑦ ᒪᓕᒐᓕᐅᖅᑎᓂᒃ, ᐃᑲᔪᖅᓱᕈᒪᕙᒃᑲ 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ ᐊᒻᒪ ᖃᓄᐃᓐᖏᑦᑎᐊᖁᓪᓗᒋᑦ ᑐᔅᓯᐅᑎᓪᓗᒋᓪᓗ ᓯᕗᓂᔅᓴᖏᓐᓂᑦ 
ᐱᓕᕆᐊᕆᓂᐊᖅᑕᖏᓐᓄᑦ.   ᖁᕕᐊᒋᔭᐅᕗᓯ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ.  ᖁᔭᓐᓇᒦᒃ, ᐅᖃᖅᑏ. 
 

 



ᕿᑎᖅᑰ, ᐄᐳᕈ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

71

>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 008-1(6): ᓄᑖᑦ ᕿᓯᓕᕆᔾᔪᑏᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ, ᐱᓕᕆᕝᕕᖓ 
ᐱᓕᕆᐊᖃᑦᑎᐊᖅᓯᒪᔪᒻᒪᕆᐅᒻᒪᑦ ᓴᓐᖏᓕᖅᐹᓪᓕᖅᑎᑦᑎᓪᓗᓂ ᕿᓯᕐᓂᒃ ᓂᐅᖅᑯᑎᖃᖃᑦᑕᕐᓂᕐᒥᒃ ᓄᓇᕗᒻᒥ.  
ᐱᓇᓱᐊᕐᓂᑦᑎᒍᑦ ᑕᑯᓯᒪᕗᒍᑦ ᓂᐅᖅᑯᑕᐅᔪᓂᒃ ᕿᓯᕐᓂᒃ ᐊᖏᓪᓕᒋᐊᖅᑐᒥᒃ 100%-ᖑᓗᐊᖅᑐᓂᒃ ᒪᕐᕉᓕᖅᑑᓐᓂᒃ 
ᐊᕐᕌᒎᓐᓂᒃ . . . 
 
>>ᐸᑦᑕᑐᖅᑐᑦ 
 
. . . ᐊᒻᒪᓗ ᐊᖏᓪᓕᒋᐊᖅᑐᑎᒃ ᑕᖅᑲᒃᑯᓄᖓ ᖃᐅᔨᒪᔭᐅᓂᖏᑦ ᐃᓅᓯᕆᔭᕗᑦ ᐊᒻᒪ ᐃᓕᖅᑯᓯᑐᖃᕆᔭᕗᑦ 
ᐱᒻᒪᕆᐅᓂᕆᔭᖓ ᓇᑦᑎᖃᑦᑕᕐᓂᐅᑉ ᓄᓇᕗᒻᒥ. 
 
ᐅᖃᖅᑏ, ᐱᕙᓪᓕᐊᑎᑦᓯᓂᐊᕐᓗᑕ ᐃᑲᔪᖅᓱᓗᒋ ᐅᑯᓇᓂ ᐊᖑᓇᓱᑦᑎᑎᓐᓂ ᐅᓪᓗᒥ ᓇᖏᑦᓯᕗᖓ ᐅᖃᐅᓯᖃᕐᓗᖓ 
ᐱᕙᓪᓕᐊᓂᖏᓂ ᐅᑯᐊ ᓄᑖᖅ ᕿᓯᓕᕆᓂᖅᓄᖓᔪᓂ. ᐊᑎᐊᓂ ᑖᑦᓱᒪ ᓄᑖᑉ ᐊᑑᑎᒍᑎ, ᐅᕗᖓ ᐊᖅᕌᒍᒧ, 
ᐊᖑᓇᓱᑦᑏᑦ ᐱᓕᑕᐅᓂᐊᕐᒪᑕ ᐅᑯᓇᓂ ᕿᓯᑦᓯᐊᐅᕙᐅᓛᓐᓂ, ᐊᑭᑐᓛᖃᕐᓗᑎ 60ᑖᓚᐃᑦ ᐊᑕᐅᓯᖅᒧ ᑭᓯᒻᒧᑦ ᐊᒻᒪ 
ᕿᓯᑦᓯᐊᕙᐅᖏᑦᑐᓛᒧᑦ ᐊᑭᖓ 25ᑖᓚᐃᑦ. 
 
>>ᐸᑦᑕᑐᖅᑐ 
 
ᑕᒪᒃᑯᐊ ᐊᑭᖏᑦ ᐋᕿᓯᒪᔪᑦ ᒫᓐᓇᓐᓂᓴᓂ ᐊᑭᑦᑐᕋᐅᑎᓂᔪᑦ ᐱᔪᒪᓯᒪᔭᖏᓐᓂ ᐊᒻᒪ ᖃᐅᔨᓴᖅᑕᐅᓂᖃᐸᓂᐊᕐᓱᑎ 
ᐊᖅᕌᒍᑕᒫᑦ ᓇᓕᒧᖓᑎᓐᓂᐊᕐᒪᑕ ᐊᑭᑦᑐᕋᐅᑎᕙᑦᑐᐃᑦ ᐊᓯᔾᔨᐸᓐᓂᖏᓄ. ᐅᕙᑦᓯᐊᕈᒋᐊ ᑕᒪᓐᓇ ᓄᑖᖅ ᐊᑐᑕᐅᒍᓐᓇᕐᑐ 
ᐊᑑᑎᓂᖃᕐᓂᐊᒪ ᐊᖑᓇᓱᑦᑎᓄ ᓴᒃᑯᐃᕙᓐᓂᐊᓂᖏᓂ ᕿᓯᑦᓯᐊᕙᐅᓛᓂ ᐃᓱᒪᒋᓂᐊᕐᓗᒍ ᐊᑭᑐᓂᖅᓴᐅᓗᑎ 
ᐃᑲᔪᖅᓱᕈᑎᒋᓂᐊᕐᒪᐅᒃ ᐱᓇᓱᐊᖅᑕᖏᓐᓄ. 
 
ᓄᓇᓕᑦᑕ ᐆᒻᒪᔪᓐᓂᐊᖅᑎᖏ ᐱᓕᕆᔪᒋᐊᓪᓚᐅᕙᑦᑐᐃᑦ ᐱᕙᓪᓕᐊᑎᑦᓯᒐᓱᐊᕐᓱᑎ ᐅᑯᓇᓂ ᕿᓯᖕᓄᖓᔪᓂ ᐊᖅᕌᒍᕋᓴᓄ 
ᐱᕙᓪᓕᐊᑎᓯᓂᐊᓗᑎ ᑕᒪᑐᒥᖓ ᓄᑖᒥ ᐊᑑᑎᒍᒥ. ᐊᒻᒪᓗᑦᑕᐅᖅ, ᖃᐅᔨᒃᑲᐃᓯᒪᓪᓗᑎ ᖃᐅᔨᓴᖅᓂᖅᓂ ᐅᑯᓇᓂ ᕿᓯᖕᓂ 
ᐊᖁᑎᖃᕐᓱᑎ ᐅᑯᓇᖓ ᐊᖑᓇᓱᓐᓂᓐᓂ ᓂᐅᖅᕈᑎᒋᓗᒍ ᐊᒻᒪ ᐊᑭᑦᑐᕋᐅᑎᒋᓗᒍ. 
 
ᐱᕙᓪᓕᐊᒐᓗᐊᕐᑐᒍ ᒫᓐᓇᖃᓐᓂᓂᓴᓂ ᑭᖑᓪᓕᖅᐹᒥ ᐸᖅᓇᐃᔭᖅᓂᓄ ᐅᑯᓄᖓ ᐱᕙᓪᓕᐊᑎᓯᓂᖏᓂ ᐅᕙᓂ ᓄᑖᖅ 
ᓇᑦᓯᕋᔭᓕᕆᓂᖅᓄ ᐊᒻᒪ ᐱᒋᐊᖅᑎᕙᓪᓕᐊᓗᒋ ᐱᒋᐊᖅᕝᖃᕐᓗᓂ ᒪᐃ 13, 2002ᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᖄ ᓱᓕ ᒥᓂᔅᑕᐃᑦ ᐅᖃᐅᓯᖏᓐᓂ. ᑲᑎᒪᐅᑦᑎᓴ 3. 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᖄ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ. ᐊᓚᒃᑲᓐᓄᐊ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 028-1(6): ᐃᓱᒫᓘᑎᒋᔭᐃ ᐅᑯᓇᓂ ᐃᒻᒥᓃᖃᑦᑕᖅᑐᓂ ᓄᓇᕗᒥ 
 
ᐊᓚᒃᑲᓐᓄᐊ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕐᓗᖓ ᒪᑐᒪ ᐃᓱᒪᒋᔭᐅᔪᖅ 
ᐊᒻᒪ ᐃᓱᒫᓘᑎᒋᓪᓗᒍ. ᐅᖃᐅᓯᖃᖅᓂᐊᑐᖓ ᐃᒻᒥᓃᖃᑦᑕᓐᓂᐅᔪᓂ ᓄᓇᕗᒥ. 
 
ᐱᒋᐊᕈᒪᓪᓗᖓ ᐅᖃᐅᑎᔪᒪᓪᓗᒋ ᒪᒃᑯᑦᑐᕗ ᐱᐅᓂᖅᓴᒋᐊᒃᑲᓂᖅᒥ, ᐅᕝᕙᓗ ᐱᓕᑕᐅᓯᒪᑦᓯᐊᓂᖅᒥ ᐃᓅᓯᑦᑎᓐᓂ, 
ᓇᒻᒥᑐᐃᓐᓇᖅ ᓯᓚᖅᔪᐊᓕᒫᒥ. 
 
ᐅᖃᖅᑏ, ᐊᑑᑎᓯᒪᓕᕐᑐᒋ ᐊᒥᓱᐊᖅᑎᑲᓪᓚ ᐱᕕᖃᑎᑕᐅᓂ ᐅᖃᖃᑎᖃᕆᐊ ᐊᒻᒪ ᓈᓚᑐᐃᓐᓇᕆᐊ ᐊᒥᓱᓄ 
ᓄᓇᕗᒥᐅᓄ ᐊᒻᒪ ᒐᕙᒪᓕᕆᔩᓪᓗ ᑕᒪᑐᒪ ᐃᒻᒥᓃᓐᓂᐅᕙᑦᑐᓂ ᓄᓇᕗᒥ, ᐃᓱᒋᔭᕋᓕ ᑭᓇᒥ ᐸᓯᑦᓯᖏᓗᓂ ᐅᕝᕙᓗ 
ᖃᓄᖅᑑᓂᒧ ᑲᖔᓐᓇᓂᖓᓂ ᑭᓇ ᐃᒻᒥᓃᖅᑐᒥᓂᐅᒐᐃᒻᒪ.  
 
ᐱᔾᔪᑎᑕᖃᖏᒪ ᓱᒻᒪ ᐃᓄ ᐃᒻᒥᓃᖅᑎᓪᓗᒍ. ᑭᓱᒧᓪᓕᑭᐊᖓᐃ ᖃᓄᐃᑦᖏᑦᑐᐃ ᐃᓄᐃᑦ ᐃᒻᒥᓃᖅᑕᐸᐸ? ᑕᒪᓐᓇ 
ᑕᑯᑦᓴᐅᖏᑦᑐ ᐃᓱᒪᒋᓗᒍ ᐊᐱᖁᑎ ᐱᓕᕆᒋᐊᖃᑕᕗ. ᑭᓯᐊᓂ, ᐅᖃᖅᑏ, ᖃᐅᔨᓴᒪᐅᖏᑦᑐ ᑕᐃᒪᐃᒃᑲᐃᕙᑦᑐ ᐃᓄᓐᓂ 
ᐃᒻᒥᓃᖅᑎᓯᕙᑦᑐ ᐃᐱᕋᐃᓐᓇᖅᑕᐅᑐᐃᓐᓇᕆᐊᖃᖏᑐ. ᐅᕙᒍ ᐊᖓᔪᖄᖑᓗᑕ, ᑐᑦᓯᐊᓐᓂᖅᓄ ᓯᕗᓕᖅᑎᐅᓗᑕ, 
ᐃᓕᓐᓂᐊᑎᑦᓯᔩᑦ, ᓄᓇᓕᖏᓂ ᐊᖓᔪᖄᑦ ᐊᒻᒪ ᒐᕙᒪᓕᕆᔩᑦ, ᐊᔪᕆᖅᓱᐃᑐᐃᓐᓇᕆᐊᖃᖏᑦᑐᐃ ᑭᓯᒥ ᑲᔪᓯᑎᓗᒍ 
ᐆᑦᑑᑎᒋᓗᒍ. 
 
ᖃᐅᔨᒪᑎᒋᐊᖃᕋᑎᒍ ᑕᒪᖅᒥ ᒪᒃᑯᑦᑐᐃᑦ ᓇᓪᓕᒋᓂᑦᑎᓐᓂ. ᐱᓇᓱᐊᑦᓯᐊᕆᐊᖃᕋᑦᑕ ᑐᑭᓯᒪᖃᑎᒋᑦᓯᐊᕐᓗᒋ ᐃᓗᓂᖏᑦᑕ 
ᐃᑉᐱᓐᓂᐊᓂᖏ ᐃᑉᐱᒋᔭᑦᑎᓂ ᐊᖏᖅᕋᑎᓐᓂ, ᑕᖄᓂ ᓯᓚᒥ, ᑕᖄᓂ ᓅᓯᒪᓂᖅᓂ, ᐊᒻᒪ ᓇᒥᑐᐃᓐᓇᖅ ᓯᓚᖅᔪᐊᒥ 
ᐃᒫᒃ ᑐᖓᓱᑦᑎᓯᐊᖅᐸᓪᓗᒋᑦ. 
 
ᐅᖃᖅᑏ, ᑐᓴᐅᒪᖃᑎᒌᑦᑐᑕ ᒪᒃᑯᑦᑐᐃᓪᓗ, ᓴᖅᑭᔮᖅᑎᑦᑎᓪᓗᑕ ᐊᑐᐃᓐᓇᐅᒐᑦᑕ ᐃᑲᔪᖅᑕᐅᔪᒪᑉᐸᑕ ᖃᓄᑐᐃᓐᓇᕐᓗ 
ᐊᒻᒪ ᓲᔪᕆᑦᑎᐊᖅᑐᑎᒍ ᐊᒻᒪ ᖁᔭᒋᓪᓗᒋᑦ ᐱᓇᓱᐊᕐᓂᖏᑦ ᐊᒻᒪ ᐱᔭᕇᖅᓯᓂᖏᑦ ᓴᖅᑮᔪᓐᓇᕐᒪᑕ ᐊᑑᑎᐊᑦᑎᐊᖅᑐᓂᒃ 
ᐊᔅᓱᕈᕐᓇᖅᑐᒦᓐᓇᕋᓗᐊᖅᑎᓪᓗᒍ ᐃᓅᓯᕐᒥᒃ. 
 
ᑭᓇᑐᐃᓐᓇᖅ ᐸᓯᔭᔅᓴᐅᓐᖏᓚᖅ ᑕᑯᔅᓴᐅᓐᖏᑦᑐᓄᑦ ᐊᔭᐅᕈᑕᐅᕙᑦᑐᓄᑦ ᐃᒻᒥᓃᖃᑦᑕᖅᑐᓄᑦ.  ᑭᓯᐊᓂ 
ᓴᖅᑭᔮᖅᑎᑦᑎᓂᒃᑯᑦ ᐃᑉᐱᒋᑦᑎᐊᕋᑦᑎᒍ ᐃᓅᓪᓗᑕ ᐃᓅᓯᑦᑎᓐᓂᑦ, ᐊᑑᑎᖃᑦᑎᐊᖅᑐᒥᒃ ᐃᓅᓯᖃᖅᑎᑦᑎᔪᓐᓇᖅᐳᒍᑦ 
ᓄᓇᕗᒻᒥᐅᓄᑦ ᓄᓇᕗᒻᒥ ᐊᒻᒪ ᐊᓯᖏᓐᓃᑦᑐᓂᒃ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᐊᓚᑲᓐᓄᐊᖅ.  ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᐳᖓ ᐱᕕᔅᓴᖃᖅᑎᑕᐅᓂᓯ 
ᑭᖑᕙᖅᑕᐃᓕᖃᑦᑕᕈᓯᐅᒃ.  ᐅᖃᐅᑏᓐᓇᖅᑰᔨᕙᒃᑲᒃᑯ ᐳᒃᑭᕐᓇᖅ ᐅᖃᕐᕕᔅᓴᖓᓄᑦ ᐅᖓᑖᓅᕋᐃᒻᒪᑦ.  ᑭᓯᐊᓂᓕ 
ᖃᓄᐃᓐᖏᓂᖅᓴᐅᖃᑦᑕᖅᓯᒪᓕᖅᐳᖅ ᑕᐃᒪᓐᖓᓂᑦ.  ᐃᖅᑲᐃᑎᑦᑎᒋᐊᑐᐃᓐᓇᖅᐳᖓ ᓯᕿᓐᖑᔭᖅ 
ᖃᐅᔨᓴᖅᑕᐅᖃᑦᑕᖁᓪᓗᒍ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 029-1(6): ᐅᓇᓕ Hᐋᕕ ᖁᕐᓗᖅᑐᕐᒥᐅᖅ: ᐳᕆᓐᓴᔅ ᐸᑐᕆᓴ ᕙᑖᓕᐊᓐ 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᕿᑎᖅᑰᒥ ᐄᐳᕈ 18-ᖑᑎᓪᓗᒧᒍ ᑲᓇᑕᒥᐅᑦ ᐅᑕᖅᑭᓚᐅᕐᒪᑕ 
ᑐᓴᖅᓯᖅᑐᑎᒃ ᑭᒃᑯᑦ ᐅᓇᓖᑦ ᐃᓅᔪᓐᓃᓚᐅᕐᒪᖔᑕ.  ᖃᐅᔨᒪᓚᐅᕋᑦᑕ ᑕᓪᓕᒪᖓᓐᓂᑦ ᐳᕆᓐᓴᔅ ᐸᑐᕆᓴ ᕙᑖᓕᐊᓐ  

ᑲᓇᑕᒥᐅᑦ ᐅᓇᓖᑦ ᑐᖁᑕᐅᓚᐅᕐᒪᑕ ᑕᐱᕐᒥᓄᑦ ᐱᔮᖅᑯᑕᐅᓐᖏᑦᑐᒥᒃ ᖁᑭᖅᑕᐅᓪᓗᑎᒃ.  ᐅᖃᖅᑏ, 
ᖃᐅᔨᒪᓚᐅᓐᖏᓇᑦᑕᓕ ᐃᓚᒋᔭᐅᒻᒪᖔᑕ ᑐᖁᑕᐃᑦ ᐊᑖᑕᑦᑕ, ᐃᕐᓂᑦᑕ, ᓇᔭᑦᑕ, ᐃᓚᑦᑕ ᐅᕝᕙᓘᓐᓃᑦ ᓴᓂᓪᓕᑦᑕ 
ᑕᐃᒪᐃᒻᒪᑦ ᑲᓇᑕᒥᐅᑕᐅᓪᓗᑕ ᐅᑕᖅᑭᓚᐅᖅᐳᒍᑦ ᓂᕆᐅᑦᑐᑕ ᐃᓚᓐᓇᕆᔭᕗᑦ ᐃᓅᔪᓐᓃᖃᑕᐅᖁᓇᒋᑦ. 
 
ᓴᖅᑭᑕᐅᒻᒪᑕ ᐊᑏᑦ ᖃᓱᓚᐅᖅᐳᒍᑦ ᐊᒻᒪ ᖁᕝᕕᐅᖅᑐᑕ ᕿᔅᓵᓐᓂᕐᒧᑦ.  ᐅᖃᖅᑏ, ᑕᒪᓐᓈᓗᒃ ᐊᔅᓱᕈᕐᓇᖅᑐᖅ 
ᐃᖅᑲᐃᑎᑦᑎᔾᔪᑕᐅᓚᐅᖅᐳᖅ ᐊᑦᑕᓇᖅᑐᒦᖏᓐᓇᕐᓂᖏᓐᓄᑦ ᑲᓇᑕᒥᐅᑦ ᐅᓇᓖᑦ ᐋᕝᒑᓇᔅᑖᓐᒥ.  ᐅᕙᑦᑎᓐᓄᑦ 
ᐃᖅᑲᐃᑎᑦᑎᔾᔪᑕᐅᓚᐅᖅᐳᖅ ᑕᐃᒃᑯᓇᓐᖓᑦ ᑕᐃᒃᑯᐊ ᑕᕝᕙᐃᓐᓇᓕᒫᖅ ᓇᒻᒥᓂᖅ ᖃᐅᔨᓴᐃᓐᓇᕆᐊᖃᕐᒪᑕ.  
 
ᐅᖃᖅᑏ, ᐃᓕᑕᖅᓯᑲᐃᓐᓇᕈᒪᕗᖓ ᒫᓐᓇᐅᔪᖅ ᐃᓚᖏᑦ ᓂᕈᐊᖅᑎᒋᔭᕐᒪ ᐅᓇᑕᖃᑕᐅᔪᖅ ᐋᕝᒑᓇᔅᑖᓐᒥ, ᐅᓇᓕ ᑖᒥ 
ᐃᕕᒃᕼᐅᐊᒃ ᕼᐋᕕ 24-ᓂᒃ ᐅᑭᐅᓕᒃ ᐊᒻᒪ ᐱᕈᖅᓴᓂᑰᔪᖅ ᖁᕐᓗᖅᑐᕐᒥ ᐱᔨᑦᓯᕈᒪᓚᐅᖅᑐᖅ ᓄᓇᕐᔪᐊᑎᓐᓂᑦ 
ᑲᓇᑕᒥᐅᓂᒃ ᐅᓇᓕᓐᓄᑦ ᐃᓚᐅᖃᑕᐅᓪᓗᓂ.  ᐱᔨᑦᓯᖅᐳᖅ ᐱᖓᔪᐊᓂᑦ ᕙᑖᓕᐊᓐ ᐅᓇᑕᖅᑎᓂᒃ ᐳᕆᓐᓴᔅ ᐸᑐᕆᓴ 
ᑲᓇᑕᒥ ᐱᓱᑦᑐᑎᒃ ᖁᑭᐅᑎᖃᖅᑐᑎᒃ ᐅᓇᑕᖅᑐᓂᒃ ᐋᕝᒑᓇᔅᑖᓐᒥ. 
 
ᐅᖃᖅᑏ, ᐅᖃᖃᑎᒋᓚᐅᕋᒃᑯ ᑖᒥᐅᑉ ᐊᑖᑕᖓ ᑖᓐ ᐱᓇᓱᐊᕈᓯᐅ ᐱᒋᐊᕐᓂᖓᓂ ᐅᖃᐅᑎᓚᐅᕐᒪᖓᓗ 
ᑐᓴᕈᒥᓇᖅᑐᒻᒪᕆᐅᔪᒥᑦ.  ᐅᖃᐅᑎᓚᐅᕐᒪᖓ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐊᑐᓂᑦ ᐅᓇᓖᑦ ᐊᐅᓪᓚᖅᑎᑕᐅᓯᒪᔪᑦ 
ᐋᕝᒑᓇᔅᑖᓐᒧᑦ ᓴᐃᒻᒪᑎᒥᓐᓂᒃ ᐱᓯᒪᒻᒪᑕ ᐱᑕᖃᓐᖏᑦᑐᑑᓪᓗᓂ ᓄᓇᕗᒻᒦᓐᖔᖅᑐᒥᒃ. 
 
ᐅᖃᖅᑏ, ᐅᓪᓗᒥ ᑖᓐ ᑐᔪᐃᓂᐊᕐᒪᑦ ᓄᓇᕗᑦ ᓴᐃᒻᒪᑎᖓᓂ ᐊᐅᓪᓚᖅᑎᑕᐅᓂᐊᖅᑐᓂ ᐋᕝᒑᓇᔅᑖᓐᒧᑦᓱ.  ᐅᖃᖃᑎᒋᒐᒃᑯ 
ᑖᓐ ᕼᐋᕕ ᓇᓗᓇᐃᖅᓯᑦᑎᐊᓚᐅᖅᐳᖅ ᐃᓱᒪᒋᔭᐅᑦᑎᐊᕐᒪᑦ ᓄᓇᕗᒻᒥᐅᓕᒫᓄᑦ ᐃᓚᖏᓪᓗ ᑲᓇᑕᒥᐅᑦ 
ᐃᓅᔪᓐᓃᖅᑐᖃᕐᓂᕋᖅᑕᐅᒻᒪᑕ. 
 
ᐊᒥᓱᑦ ᐊᓪᓛᑦ ᑕᐃᒃᑯᐊ ᖃᐅᔨᒪᓐᖏᑦᑐᑦ ᐅᖄᓚᖃᑦᑕᓚᐅᖅᐳᑦ ᑖᒥ ᖃᓄᐃᓐᖏᒃᑲᓗᐊᕐᒪᖔᖅ.  ᐊᐱᕆᔪᒪᕙᒃᑲᓕ 
ᒪᓕᒐᓕᐅᖅᑎᐅᖃᑎᒃᑲ ᑲᔪᓯᔪᓐᓇᕐᒪᖔᕐᒪ ᐅᖃᐅᓯᕆᔭᕐᓂᒃ. 
 
ᐅᖃᖅᑏ:  ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᕆᔭᕐᒥᓂᒃ.  ᐋᒡᒑᖅᑐᖃᖅᐹ?.  ᐋᒡᒑᖅᑐᖃᓐᖏᓚᖅ.  
ᑲᔪᓯᔪᓐᓇᖅᐳᑎᑦ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᐱᑦᑐᒻᒪᕆᐅᕗᖓ ᐃᓚᓕᐅᑎᒻᒪᑦ ᐅᓇᓕᐅᔪᖅ ᕼᐋᕕ 
ᓂᕈᐊᖅᑎᒋᖃᑕᐅᓪᓗᓂ ᐅᕙᓐᓄᑦ ᐊᒻᒪ ᐃᓚᖏᑦ ᖃᐅᔨᒪᖁᕙᒃᑲ ᐃᓱᒪᒋᒐᒃᑭᑦ ᐊᒻᒪ ᑐᔅᓯᐅᑎᕙᒃᑲᒃᑭᑦ ᑖᓐᓇᓗ ᐊᒻᒪ 
ᐅᓇᑕᖃᑎᖏᑦ ᖃᐅᑕᒫᑦ ᐅᓇᑕᖃᑦᑕᑎᓪᓗᒋᑦ ᓴᐳᔾᔨᓪᓗᑎᒃ ᐃᓱᒪᐃᓐᓇᖅᑭᖁᔨᓪᓗᑎᒃ ᐃᓅᓯᕐᒥᒃ ᑲᓇᑕᒥᐅᑕᐅᓪᓗᑕ 
ᐃᓱᒪᒋᕙᓐᖏᑦᑕᑦᑎᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒪᒃᓚᐃᓐ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 030-1(6): ᐃᐊ ᑲᓇᑕᒃᑯᑦ ᖃᖓᑕᓲᓕᕆᔨᒃᑯᑦ ᐊᕗᖓᑦᑎᐊᖅ 
ᖃᖓᑕᓂᐅᓂᕋᖃᑦᑕᖅᑕᖏᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᑕᖅᑭᔭᐅᑦᑎᐊᕐᓚᖓ, ᐊᑯᓂᐅᕌᕐᔪᑐᐃᓐᓇᕆᐊᖃᕋᒪ.  
 
ᐅᖃᖅᑏ, ᐅᖃᕈᒪᔪᖓ ᐅᓪᓗᒥ ᐄᐳᕈᓪ 1 ᑎᑭᓚᐅᕐᒪᑦ ᐊᓂᒍᖅᓯᒪᓕᖅᑐᓂᓗ, ᖁᕕᐊᓲᑕᐅᓗᐊᓚᐅᕐᓇᓂ ᐊᒻᒪ 
ᓴᖅᑭᔮᖅᑎᑕᐅᓗᐊᓚᐅᕐᓇᓂ. ᐅᖃᖅᑏ, ᕿᓚᒥᐅᓂᐊᖅᑐᖓ ᐅᖃᕐᓗᖓ ᐃᖅᑲᐅᒪᔭᐅᓕᑦ ᑕᐃᒃᑯᐊ ᑕᒪᑐᒥᖓ  

ᓴᖅᑭᑎᑦᑎᓯᒪᔪᑦ. ᔮᓐ ᐊᒪᕈᐊᓖᑦ, ᑕᒑᖅ ᑰᓖᑦ, ᔫᓯ ᑯᓱᒐᐃᑦ, ᒪᐃᑯ ᐊᒪᕈᐃᑦ, ᐊᒻᒪ ᖃᐅᔨᒪᖏᑦᑐᖓ ᑭᒃᑯᓕᒫᓪᓚᕇᑦ 
ᐱᖃᑕᐅᓯᒪᒻᒪᖔᑕ, ᑭᓯᐊᓂ ᐃᖅᑲᐅᒪᔭᕆᐊᖃᖅᑐᒍᑦ ᑕᐃᒃᑯᓂᖓᓕᒫᖅ ᓴᖅᑭᑦᑎᖃᑕᐅᓯᒪᔪᓂᑦ ᓄᓇᕘᒥᑦ.  
 
ᖁᔭᓐᓇᒦᕈᒪᔪᖓ ᑕᐃᔅᓱᒧᖓ ᐃᖅᑯᓪᓕᕋᓂ ᐅᕙᓐᓄᑦ ᕿᒪᐃᓚᐅᖅᑐᒥᑦ ᐊᔾᔨᖓᓂᒃ ᑲᓇᑕᐅᑉ ᒪᓕᒐᕐᔪᐊᖓᓂ, ᐅᓪᓗᒥ 
ᐅᑭᐅᖃᓕᕐᒪᑦ ᐊᕙᑎᓂᑦ, ᐱᑐᖃᖁᑎᒐ ᐊᓯᐅᔨᓯᒪᓕᕋᒃᑯ. ᒪᓕᒐᓕᐅᖅᑏᑦ ᒪᓕᒐᓕᐅᕐᕕᐊᓗᒻᒦᑦᑐᑦ ᐃᖅᑲᐅᒪᖁᕙᒃᑲ 
ᐃᓱᒪᖅᓱᕈᓐᓇᑦᑎᐊᖅᑎᑕᐅᓂᑦᑎᓐᓂ, ᓄᓇᕘᕐᓗ ᓴᖅᑭᑕᐅᓂᑰᓪᓗᓂ ᐃᓗᐊᒍᑦ ᑕᒪᑐᒪ ᐃᓱᒪᖅᓱᕈᓐᓇᑦᑎᐊᕐᓂᐅᑉ, ᐃᓛᒃ 
ᑕᕝᕙᓂ ᓇᖏᕋᔭᖏᓐᓇᒪ ᐅᓪᓗᒥ.  
 
ᐊᐃᑉᐸᖓ ᐅᖃᕈᒪᔭᒪ ᐱᒻᒪᕆᐅᓂᖅᓴᐅᕗᖅ.  
 
ᐅᖃᖅᑏ, ᓅᕕᐱᕆᒥᑦ ᐊᕐᕌᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᖃᓚᐅᖅᓯᒪᒐᒪ ᐱᒻᒪᕆᐅᔪᒥᑦ ᓄᓇᕘᒥᐅᓕᒫᒧᑦ. ᑕᐃᑲᓂ, 
ᐊᔭᐅᖅᑐᐃᓚᐅᖅᓯᒪᒐᒪ ᒐᕙᒪᒃᑯᓐᓂᑦ ᐃᐊ ᑲᓇᑕᒃᑯᑦ ᐃᓛᒃᑰᖓᓪᓗᑎᒃ ᐋᖅᑭᒃᓯᔪᒻᒪᑕ ᐊᑭᕋᖅᑐᖁᔨᓪᓗᖓ 
ᖃᖓᑕᔪᓐᓇᐅᑎᓂᑦ ᖃᖓᑕᓲᒃᑰᖅᑐᒥᓂᕐᓄᑦ ᓄᐊᑕᐅᕙᓪᓕᐊᓲᓄᑦ ᖃᖓᑕᖃᑦᑕᕆᐊᑐᓪᓗᓂ ᐊᒥᓱᕈᕆᐊᖅᑎᑦᑎᓇᓱᔪᒻᒪᑕ 
ᖃᖓᑕᓗᓂ ᓄᓇᕘᒦᑦᑐᓄᑦ ᓄᓇᓕᖕᓄᑦ ᐊᒻᒪ ᖃᓪᓗᓈᑦ ᓄᓇᖓᓐᓄᑦ ᑐᑦᑕᕐᕕᐅᓪᓗᐊᑕᖃᑦᑕᖅᑐᓄᑦ.  
 
ᑕᐃᒪᓐᖓᓂ, ᐃᐊ ᑲᓇᑕᒃᑯᑦ ᐋᖅᑭᒋᐊᖅᓯᓯᒪᓕᖅᑐᑎᒃ ᖃᖓᑕᖃᑦᑕᕐᓂᐅᔪᓂᑦ ᐃᖃᓗᖕᓄᑦ ᑲᖏᕐᖠᓂᕐᒧᓪᓗ ᑲᓪᓗᓈᑦ 
ᓄᓇᖓᓐᓄᓪᓗ ᕿᓚᒥ ᖃᖓᑕᕕᐅᕙᒃᑐᑎᒃ. ᐅᖃᖅᑏ, ᐅᑉᐱᕈᓱᑉᐳᖓ ᑕᒪᓐᓇ ᑕᐃᒪᐃᓚᐅᕐᓂᖓᓂ 
ᓂᐱᖃᑦᑎᐊᕐᓂᖏᓐᓄᑦ ᔫᑳᓐ-ᒥ ᒐᕙᒪᒃᑯᖏᑦ - ᑖᒃᑯᐊ ᒐᕙᒪᐅᒻᒪᐅᔪᑦ ᖃᓄᐃᓕᒋᐊᖅᓯᓚᐅᖅᑐᑦ ᐃᐊ ᑲᓇᑕᒃᑯᑦ 
ᐃᓱᒪᖅᓲᑎᖃᕋᓱᑐᐃᓐᓇᓕᖅᑎᓪᓗᒋᑦ ᔫᑳᓐ-ᒥᐅᑕᕐᓂᑦ.  
 
ᐅᖃᖅᑏ, ᑭᒡᒐᖅᑐᖅᑕᒃᑲ ᖃᒪᓂᑦᑐᐊᕐᒥᑦ ᓱᓕ ᐱᔪᒪᑎᓐᓇᒋᑦ ᑎᒍᒥᐊᖅᑕᐅᒻᒪᑕ ᐃᐊ ᑲᓇᑕᒃᑯᓐᓄᑦ. ᑕᐃᒪᐃᒻᒪᑦ, 
ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐃᑲᔪᖅᑐᐃᓇᓱᒃᑐᖓ ᐊᑎᓕᐅᑲᑕᒍᑎᒋᓚᐅᖅᑕᖓᓂᒃ ᖃᒪᓂᑦᑐᐊᕐᒥᑦ ᐅᐃᓂᐸᐃᒡ-ᒧᓐ 
ᓇᓗᓇᐃᖅᑕᐅᓯᒪᓕᕐᒥᖕᒪᑦ ᕿᓚᒥᐅᑎᑕᐅᓪᓗᓂ ᖃᖓᑕᕕᐅᖃᑦᑕᕐᓂᖓ.  
 
ᓄᓇᕘᒥᐅᑕᐅᓪᓗᑕ, ᖃᖓᑕᖃᑦᑕᕆᐊᖃᐃᓐᓇᓲᖑᒐᑦᑕ, ᖃᖓᑕᓯᐅᓕᕆᔨᒃᑯᓪᓗ ᑕᒪᑐᒥᖓ ᖃᐅᔨᒪᔪᐃᓐᓇᐅᓪᓗᑎᒃ. 
ᖃᐅᔨᒪᒻᒪᑕ ᐅᖓᓯᒋᔭᐅᔪᒦᓐᓂᑦᑎᓐᓂ ᑲᓇᑕᒥᓐᖔᖅᑐᑐᖃᐅᖏᑦᑐᑎᑐᑦ ᐱᔭᐅᖃᑦᑕᕋᑦᑕ. ᓂᐅᕕᖃᑦᑕᖅᑎᐅᓪᓗᑕ 
ᖃᖓᑦᑕᐅᑎᒃᓴᓂᑦ ᑲᓇᑕᒥ, ᐊᓯᐊᒍᖔᖅ ᐱᔪᓐᓇᕐᕕᑭᖃᑦᑕᕋᑦᑕ. ᐊᑭᓴᖅᑐᖅᑎᖃᐅᓗᐊᖃᑦᑕᖏᒻᒪᑕ 
ᐊᒃᓱᕈᕐᓇᕈᑎᒋᓕᖃᑦᑕᖅᑕᕗᑦ ᑖᓐᓇ ᑮᓇᐅᔾᔭᒃᓴᐅᑕᐅᔪᖅ.  
 
ᐅᖃᖅᑏ, ᐊᒃᓱᕈᕈᑎᖃᖅᑎᓪᓗᑕ ᑕᒪᑐᒥᖓ ᑮᓐᓇᐅᔾᔭᒃᓴᐅᑕᐅᔪᒥᑦ, ᒐᕙᒪᕗᑦ, ᐃᖏᕐᕋᔪᓕᕆᖃᑦᑕᕐᓂᕐᒧᑦ 
ᐸᕐᓇᒃᓯᓯᒪᑎᓪᓗᒋᑦ, ᐱᓕᕆᐊᖃᕋᓱᒻᒪᑕ ᓱᓕ ᖃᖓᑕᖃᑦᑕᕐᓂᕐᒧᑦ ᑮᓐᓇᐅᔾᔭᒃᓴᓂᕐᒥᑦ ᓄᓇᕘᒥᑦ ᓂᕈᐊᕆᔭᖃᖅᑐᑎᒃ 
“ᐱᔭᐅᔪᒪᓂᖅᓴᐅᔪᒥᑦ” ᐅᕝᕙᓘᓐᓃᑦ “ᐱᔪᓐᓇᕐᓂᖅᓴᐅᔪᒥᑦ” ᓇᕈᓇᐅᑎᒥᑦ ᓄᓇᕘᒥᑦ.  
 
ᐅᖃᖅᑏ, ᖃᓄᖅ ᐱᐅᔪᒥᑦ ᓴᖅᑭᑦᑐᖃᕋᔭᕋᓗᐊᕐᒪᑦ ᐊᑐᖅᑐᖃᕐᓂᐊᖅᑎᓪᓗᒍ ᐱᔮᖅᑯᑕᐅᔪᒥᑦ ᑮᓐᓇᐅᔾᔭᒃᓴᐅᑕᐅᔪᒥᑦ? 
ᖃᐅᔨᒪᔭᐅᑦᑎᐊᕐᒪᑦ ᓴᖅᑭᑕᐅᔪᖃᖅᑎᓪᓗᒍ ᐃᓛᒃᑰᖓᔪᒥᑦ ᑮᓐᓇᐅᔭᓕᐅᕈᑕᐅᔪᒥᑦ ᐱᕝᕕᑭᑎᑦᑎᔾᔪᑕᐅᖃᑦᑕᕐᓂᖓᓂᒃ 
ᓂᕈᐊᕈᓐᓇᕐᓂᖏᓐᓂᑦ ᓂᐅᕕᖃᑦᑕᖅᑎᐅᔪᑦ. ᐅᖃᖅᑏ, ᐃᖅᑲᐅᒪᔭᕆᐊᖃᕐᒥᔪᒍᑦ ᑖᒃᑯᐊ ᓂᐅᕕᖃᑦᑕᖅᑎᐅᔪᑦ 
ᑭᒡᒐᖅᑐᖅᑕᕆᒻᒥᒐᑦᑎᒍᑦ. 
 
ᐅᖃᖅᑏ, ᐅᖃᕐᕕᖃᕐᓂᓐᓂᑦ ᐊᔭᐅᖅᑐᐃᒋᐊᕈᒪᒐᒪ ᐅᐊᑦᑎᐊᒃᑲᓐᓂᖅ ᐅᖃᐅᓯᕆᖅᑲᐅᔭᓐᓂᒃ ᐊᔭᐅᖅᑐᕐᓗᒍ ᒥᓂᔅᑕᖓᑦ 
ᓄᓇᓖᑦ ᒐᕙᒪᒃᑯᖏᑦ ᐃᖏᕐᕋᔪᓕᕆᔨᒃᑯᓪᓗ ᐃᓱᒪᒃᓴᖅᓯᐅᖁᓪᓗᒋᑦ, ᐅᔾᔨᕈᓱᑦᑎᐊᕆᐊᕐᓗᑎᒃ, ᖃᓄᐃᓕᖓᓂᕆᔭᖓᓂᒃ 
ᖃᖓᑕᖃᑦᑕᕐᓂᕐᒧᑦ ᐱᔨᑦᓯᕈᑕᐅᔪᒥᑦ ᓄᓇᕘᒥᑦ ᐊᒻᒪ ᐊᔭᐅᖅᑐᕆᕙᕋ ᒥᓂᔅᑕᖓ ᐃᑯᐱᕝᕕᓕᕆᔨᒃᑯᑦ 
ᐃᑲᔪᖅᑐᐃᑦᑎᐊᖁᓪᓗᒍ ᐳᓚᕋᑦᑐᓕᕆᔨᒃᑯᓐᓂᑦ ᓄᓇᕘᒥᑦ ᐊᔭᐅᖅᑐᐃᖏᓐᓇᖁᓪᓗᒋᑦ ᓂᐅᕕᖃᑦᑕᖅᑎᐅᔪᑦ ᓄᓇᕘᒥᑦ  

ᐊᑭᓕᕈᓐᓇᖅᑕᖏᓐᓂᑦ ᐊᑭᖃᖅᑎᑦᑎᕕᐅᖁᓪᓗᒋᑦ. ᐃᑲᔪᖅᑐᖅᑕᐅᑦᑎᐊᕐᓗᑎᒃ ᖃᒪᓂᑦᑐᐊᕐᒥᑦ ᐊᑎᓕᐅᑲᑕᒍᑕᐅᓚᐅᕐᑐᖅ 
ᐱᔾᔪᑕᐅᓪᓗᓂ ᐃᐊ ᑲᓇᑕᒃᑯᑦ ᐊᑐᐊᒐᓕᐊᕆᓚᐅᖅᑕᖓ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓚᐃᓐ. ᐃᖅᑲᐃᑎᑦᑎᔾᔪᑎᑐᐃᓐᓇᖅ ᒪᓕᒐᓕᐅᖅᑎᓄᑦ ᐊᑕᐅᓯᕐᒥᑦ ᐱᔾᔪᑎᖃᕐᓗᓯ 
ᐅᖃᐅᓯᖃᖃᑦᑕᕆᐊᖃᕐᓂᔅᓯᓐᓂ. ᐅᔾᔨᕆᑲᐃᓐᓇᕋᒃᑯ ᒪᒃᓚᐃᓐ ᐃᓚᓕᐅᔾᔨᓇᓱᑲᐃᓐᓇᕐᓂᖓᓂᒃ ᐅᖃᕈᓐᓇᕐᓂᕐᒥᑦ 
ᐃᓱᒪᖅᓲᑎᖃᑦᑎᐊᕐᓂᕐᒥᑦ ᐊᒻᒪ ᐃᓱᒪᖅᓱᕐᓂᕐᒥᑦ ᐱᔪᓐᓇᐅᑎᖃᑦᑎᐊᕐᓂᕐᒥᑦ ᐅᖃᐅᓯᐅᖅᑲᐅᔪᒧᑦ, ᑭᓯᐊᓂ ᐊᑐᓂ ᑕᕝᕙᓂ 
ᒪᓕᒐᖃᕋᑦᑕ ᒪᓕᒐᓕᐅᕐᕕᒻᒥ ᒪᒃᓚᐃᓐ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 031-1(6): ᓄᓇᕘᑉ ᒐᕙᒪᒃᑯᖏᑕ ᐃᑲᔫᑎᖃᕐᓂᖓ ᕿᑎᕐᒥᐅᑦ 
ᐃᖅᑲᓇᐃᔮᒃᓴᖁᑎᖏᓐᓄᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᑎᑦᑐᓐᓇᕆᓐᖓ ᐅᖃᕈᓐᓇᕐᕕᒐ ᐃᓱᓕᑦᑕᕌᖓᑦ 
ᐅᔾᔨᕆᓇᓱᖃᑦᑕᕐᓂᐊᕋᒃᑯ ᓈᒻᒪᒃᓯᔾᔪᑎᖏᒃᑲᓗᐊᕐᒪᖔᕐᒪ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕋᓱᒃᑐᖓ ᕖᕝᕗᐊᕆ 
26, 2002-ᖑᑎᓪᓗᒍ ᐅᖃᐅᓯᖃᕐᓂᕆᓚᐅᖅᑕᓐᓂᒃ ᒪᓕᒐᓕᐅᖅᑏᑦ ᐅᓂᒃᑳᖏᓐᓂ ᐱᔾᔪᑎᒋᓪᓗᒍ 
ᐊᑲᐅᓐᖏᓕᐅᕈᑎᓚᐅᕐᑐᖅ ᓄᓇᓕᒋᔭᖏᓐᓂ ᐅᖅᓱᖅᑑᑉ ᐊᒻᒪ ᑕᓗᕐᔪᐊᖅ ᐃᖅᑲᓇᐃᔭᕆᐊᖅᑎᓪᓗᒋᑦ ᐅᔭᕋᓐᓂᐊᕐᕕᒻᒧᑦ 
ᐅᐊᓕᓂᕐᒦᕐᑐᒧᑦ.  
 
ᑕᒪᒃᑯᐊ ᓄᓇᓕᐅᔪᐃᑦ ᐊᑐᖅᑎᑕᐅᖏᒻᒪᑕ ᐅᑯᓇᓂ ᐅᔭᕋᓐᓂᐊᓂᖅᓄ ᑐᕌᖓᔪᓂ ᐃᖃᓇᐃᔭᖅᑎᑖᖅᓂᖏᓄ. ᐅᖃᖅᑎ, 
ᖁᕕᐊᖃᐅᕗᖓ ᑐᓴᕆᐊᒥ ᑕᐃᑯᐊ ᓄᓇᕗᒥ ᐅᔭᕋᓐᓂᐊᓂᖅᓄ ᑲᑎᒪᓂᖃᖅᓂᓂ, ᑲᑎᒪᓂᖃᕋᑖᓚᐅᖅᓱᑎ ᒫᓐᓇᖃᒻᒥ 
ᐃᖃᓗᑦᑑᑦᓯᐊᖅᒥ, ᕿᑎᖅᒥᐅ ᐃᖃᓇᐃᔭᖅᑎ ᐊᒻᒪ ᐃᓕᓐᓂᐊᑎᑦᓯᓂ ᑲᑐᑎᖃᑎᒌᓂ ᐃᓕᖓᑎᑕᐅᔪ ᐋᔩᖃᑎᒌᓐᓂᓂ 
ᐅᑯᓇᓂ ᐊᐅᓚᕈᓐᓇᓂᓄ ᐃᑲᔪᕈᑎᓂ ᓈᒻᒪᒋᔭᐅᒪᔪᓂ ᐱᕕᖃᑎᑦᓯᓗᑎ ᕿᑎᖅᒥᐅᑦ ᐃᓄᖏᓂ ᐅᑯᓇᖓ ᑲᓇᓐᓈᑕ 
ᓄᓇᓕᖏᓂ ᐱᕕᖃᑦᓯᐊᓂᐊᒪᑕ ᐃᖃᓇᐃᔭᖅᑎᑖᓐᓂᓂ ᓇᓪᓕᐊᓂᑐᐃᓐᓇ. 
 
ᐅᖃᖅᑎ, ᑕᒪᓐᓇ ᑐᓴᕈᒥᓇᑦᓯᐊᖅᑐ ᐃᓄᖏᓐᓄ ᕿᑎᖅᒥᐅᑦ ᑲᔪᓯᖏᓐᓇᖅᑐᓂ ᐃᖃᓇᐃᔮᑦᓴᖅᓯᐅᓂᖅᓄ 
ᐅᔭᕋᓐᓂᐊᖅᕕᖕᓂ. ᐱᐅᓪᓗᓂ ᑐᓴᕆᐊᒥᑦᑕᐅᖅ ᑕᐃᑯᐊ 60ᖑᓗᑎ ᐅᑯᓇᖓ 66ᖏᓐᓂ ᐃᓕᓐᓂᐊᖅᑎᓂ, 
ᓇᓪᓕᐊᓃᖔᖅᓯᒪᔪᑦ ᑕᓪᓕᒪᓂ ᕿᑎᖅᒥᐅᑦ ᓄᓇᓕᖏᓂ ᐃᓱᓕᑦᓯᒋᐊᖏᓐᓂ ᐃᓕᓐᓂᐊᖅᑕᖏᓂ. 
ᐅᖃᕆᐊᒃᑲᓐᓂᕈᒪᓪᓗᖓ ᓱᓕ ᐅᖃᖅᑎ ᑕᐃᑯᐊ ᖃᖓᑦᑕᐅᑎᖏ ᐃᓗᐊᓂ ᓄᓇᓕᒋᔭᑦᑎᓐᓂ ᐊᑭᑭᖏᒻᒪᑕ ᐊᒻᒪ 
ᑕᐃᒪᐃᑦᑎᓗᒋ ᐅᕙᒍ ᐳᖅᑐᔪᐃᑦ ᐃᖃᓇᐃᔭᖏᑦᑐᑦ ᐳᖅᑐᓂᖏ, ᐃᖃᓇᐃᔮᑦᓴᖅᓯᐅᕙᑦᑐᐃ ᐱᔭᕆᐊᑐᖏᑦᑐᐃᑦ 
ᓱᓕᒃᑲᓐᓂᖅ ᐃᑲᔪᑎᑦᓴᓄ ᕿᓈᓂᖅᓄ ᐃᖃᓇᐃᔮᒥ. 
 
ᐅᖃᕈᓐᓇᑐᖓ ᐅᑯᓇᓂ ᐅᕙᒍ ᒐᕙᒪᑦᑎᓐᓂ ᐃᑲᔪᖅᓱᓂᐊᕐᓗᑎ ᓇᓪᓕᐊᓂ ᐱᔪᓐᓇᕆᐊᑲᓐᓂᕈᑎᓂ. ᐅᖃᖅᑎ, 
ᐊᑲᐅᓈᓯᒻᒥᑉᐸ ᐊᐱᕆᑲᓐᓂᓂᐊᕋᒃᑯ ᒥᓂᔅᑕ ᐊᐱᖁᑎᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 032-1(6): ᓂᖅᓖᑦ ᑐᓛᓂᖏᓂ ᓴᓂᑭᓗᐊᒧ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᓂᕈᐊᖅᑕᐅᕝᕕᒋᔭᕐᓂᑦ ᐊᒻᒪ ᑐᓴᒐᒃᓴᖅᑖᕆᓯᒪᔭᕐᓂᑦ ᓄᓇᑦᑎᓐᓂᑦ. 
 
ᓂᕐᓕᓂᑦ ᑕᑯᔪᖃᖅᓯᒪᕗᖅ ᐊᒻᒪ ᖃᓪᓕᕙᓪᓕᐊᓐᓇᕋᖅᑕᐅᓪᓗᑎᑦ ᓄᓇᓕᓐᓄᑦ. ᐊᒥᓱ ᐊᖑᓇᓱᒃᑐᖁᑎᕗᑦ 
ᓂᕐᓕᕐᓂᐊᕋᓱᓐᓂᐊᖅᐳᑦ, ᐅᕙᖓᓗ ᑐᓱᒋᕙᒃᑲ. 

ᑖᒃᑯᐊ ᓄᓇᓕᐊᕐᓂᐊᖅᐳᑦ ᐊᒻᒪ ᓴᓇᓐᖑᐊᕐᓗᑎᑦ ᐅᑕᖅᑮᓂᖏᓐᓂᑦ ᓂᕐᓕᓂᑦ. ᑕᒪᑐᒨᓇ ᓂᕿᒃᓴᖅᓯᐅᕋᓱᒃᐸᒃᐳᑦ 
ᐃᓚᒋᔭᒥᓂᑦ ᓂᕆᑎᑦᑎᔪᓐᓇᖅᓯᔪᒪᓪᓗᑎᑦ ᐊᒻᒪ ᐃᓕᑕᕆᔪᒪᓪᓗᒋᑦ ᑕᐃᒪᓐᓇᐃᓕᐅᖅᐸᓐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 033-1(6): ᐅᓗᓂᑦ ᓵᓚᒃᓴᖅᑐᑦ ᓇᓄᓕᒻᒥᐅᑦ 2002ᒥ ᐱᓐᖑᐊᕕᔾᔪᐊᖅᑐᓂᑦ 
 
ᐊᖅᕚᓗᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᐱᒍᔾᔨᓪᓗᖓ ᐃᓄᐃᓴᑦᑐᓂ ᓴᓪᓖᑦ ᐊᒻᒪ 
ᐃᓪᓗᓕᒑᖅᔪᒥ ᒪᒃᑯᑦᑐᖏᑦ ᐱᓕᕆᑦᓯᐊᖅᑐᒥᓂᑦ ᐱᑦᑕᓯᐊᖅᓱᑎ ᐅᑯᓇᓂ 2002 ᐅᑭᐅᖅᑕᖅᑐᒥ ᐱᖑᐊᓂᖅᔪᐊᒥ. 
ᐅᖃᖅᑏ, ᐱᖑᐊᖅᑎᐅᓚᐅᕐᑐᐃ ᑭᒡᒐᑐᖅᑕᒃᑲᓂ ᓴᕿᔮᖅᑎᑦᓯᐊᓚᐅᕐᒪᑕ ᐱᔪᒪᓂᖃᑦᓯᐊᓂᖅᒥ ᐊᒻᒪ ᐱᔪᓐᓇᑦᓯᐊᖅᓱᑎ 
ᐱᖑᐊᓐᓂᖃᕐᓂᖏᓂ, ᐊᒻᒪᓗ ᓄᓇᓕᖏᓗ ᐅᐱᒍᔾᔨᔪᒋᐊᓪᓚᐅᓪᓗᑎ ᑕᐃᑯᓇᖓ. 
 
ᐅᖃᖅᑏ, ᒎᓗ ᐅᓗᓐᓂ ᓵᓚᑦᓴᖅᑐᒥᓃᑦ ᐅᑯᐊᖑᓪᓗᑎ:  
ᔮᓂ ᐄᓴᓗ ᐃᓪᓗᓕᒑᖅᔪᒥᐅᖅ ᐅᕙᓂ ᓂᐊᖁᒻᒥᖔᖅᓱᑎ ᓂᓱᕋᐅᑎᓂᖅ, ᔫᓯᐱ ᓇᑯᓛ ᓴᓪᓕᒥᐅᖅ, ᓵᓚᑦᓴᖅᓱᓂ 2 ᐅᓘ 
ᐹᓕᐅᔾᔭᑎᓪᓗᒋᑦ, ᐊᒻᒪ ᓅᓪ ᑲᓗᔭ ᓄᑲᖅᑎ ᓱᑲᒃᑐᓂ ᓯᑮᓐᓂᖅ 200ᒦᑕ ᓱᑲᓕᐅᑎᓂᖅᒥ.  
 
ᖃᑯᖅᑐᓂ ᐅᓗᓐᓂ ᓵᓚᑦᓴᖅᑐᐃ ᐅᑯᐊᖑᓪᓗᑎ: ᔮᓂ ᐄᓴᓗ ᐃᓪᓗᓕᒑᖅᔪᒥ ᐅᕙᓂ ᐃᓪᓗᐃᓇᖅᒧ-ᐊᒡᒐᖓᓂ 
ᐊᑦᑕᑎᑐᐊᖃᕐᓱᓂ ᐊᑦᑐᐃᓇᓱᐊᖅᓂ,  ᕇᐱᑲ ᓴᒻᒧᖅᑐᖅ ᐃᓪᓗᓕᒑᕐᔪᒻᒥᐅᖅ ᑕᓕᕐᒧᑦ ᓄᓲᕋᐅᑎᑎᓪᓗᒋᑦ ᐊᒻᒪ ᔭᐃᒥᓯ 
ᑕᐅᑐ ᐃᓪᓗᓕᒑᕐᔪᒻᒥᐅᖅ ᓰᖅᑯᖓᓪᓗᑎᒃ ᕿᒡᒋᖃᑦᑕᖅᑎᓪᓗᒋᑦ, ᐊᒫᓐᑕ ᓂᖏᐅᑦᓯᐊᖅ ᓴᓪᓕᒥᐅᖅ ᓵᓚᔅᓴᓚᐅᖅᐳᖅ 
ᒪᕐᕉᓐᓂᒃ ᐅᓘᓐᓂᒃ ᐹᑎᓪᓗᒋᑦ.  ᐊᒻᒪ ᒦᒥ ᑲᓪᓗᒃ ᓴᓪᓕᒥᐅᖅ ᒪᕐᕉᓐᓂᑦᑕᐅᖅ ᐅᓗᑖᓚᐅᖅᐳᖅ ᐹᑎᓪᓗᒋᑦ ᐊᒻᒪ ᔪᐊᓇ 
ᓇᑯᓛᖅ ᓴᓪᓕᒥᐅᖅ ᐹᑎᓪᓗᒋᑦ ᐊᒻᒪ ᔫ ᓯᒨᑦ ᓴᓪᓕᒥᐅᖅ ᐹᑎᓪᓗᒋᑦ. 
 
ᐅᖃᖅᑏ, ᒥᔾᔭᑦ ᕼᐋᑭᖅᑏᑦ ᐅᑯᐊᖑᓚᐅᖅᐳᑦ ᔭᐃᒥᓯ ᑲᓂᓕ, ᓯᒥᐅᓐ ᑏᐋᓐ ᓴᓪᓕᕐᒥᐅᒃ.  ᐅᖃᖅᑏ, ᑲᔪᖅ ᐅᓗᒥᑦ 
ᓵᓚᔅᓴᓚᐅᖅᑐᑦ ᕼᐃᐊᑐ ᑰᓕᑦ ᓴᓪᓕᒥᐅᖅ ᐱᖓᓱᐊᖅᑎᖅ ᒥᓯᖃᑦᑕᖅᑎᓪᓗᒋᑦ, ᓲᓯ ᒥᑭᑦᕆᒃ ᓴᓪᓕᒥᐅᖅ ᓵᓚᔅᓴᓚᐅᕆᕗᖅ 
ᒪᕐᕉᓐᓂᒃ ᐅᓘᓐᓂᒃ ᐹᑎᓪᓗᒋᑦ. 
 
ᒪᐃᓴ ᐃᑦᑐᖅ ᓴᓕᒥᐅᖅ ᓵᓚᔅᓴᓚᐅᕆᕗᖅ ᒪᕐᕉᓐᓂᒃ ᐅᓘᓐᓂᒃ ᐹᑎᓪᓗᒋᑦ ᐊᒻᒪ ᒦᒥ ᑲᓪᓗᒃ, ᔫᐋᓐ ᓇᑯᓛᖅ ᐊᒻᒪ ᐊᒫᓐᓇ 
ᓂᖏᐅᑦᓯᐊᖅ ᓴᓪᓕᕐᒥᐅᑦ ᓵᓚᔅᓴᖅᑐᐃᓐᓇᐅᓚᐅᖅᐳᑦ ᐅᓗᓂᒃ ᐹᑎᓪᓗᒋᑦ.  ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ 
ᐅᖃᐅᓯᔅᓴᕐᓂᒃ. 
 
ᐅᖃᖅᑎ:  ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓂᑦ.  ᐋᒡᒑᖅᑐᖃᖅᐹ?  ᐋᒡᒑᖅᑐᖃᓐᖏᓚᖅ.  
ᑲᔪᓯᔪᓐᓇᖅᐳᑎᑦ. 
 
ᐊᕐᕚᕐᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  ᐅᖃᖅᑏ, 
ᐱᔪᓐᓇᖅᑎᐊᖅᑐᒻᒪᕆᐅᒻᒪᑕ ᐱᓐᖑᐊᖅᑎᕗᑦ ᒪᒃᑯᑦᑐᐃᑦ ᐊᒥᓱᓂᒃ ᐃᓄᑦᑎᑐᑦ ᐱᓐᖑᐊᕈᓯᕐᓂᒃ ᓴᖅᑮᓯᓐᓈᕆᕗᑦ 
ᐃᓕᖅᑯᓯᑐᖃᕗᑦ ᐆᒪᓂᖃᑦᑎᐊᕐᒪᑦ ᓄᓇᓕᑦᑎᓐᓂᑦ. 
 
ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᒍᓱᑦᑎᓪᓗᖓ ᐱᓐᖑᐊᖅᑎᓂᒃ ᐃᓪᓗᓕᒑᕐᔪᒻᒥᐅᓂᒃ ᐊᒻᒪ ᓴᓪᓕᒥᐅᓂᒃ 
ᐱᓐᖑᐊᖅᑎᐊᖅᑐᒻᒪᕆᐅᕙᒻᒪᑕ.  ᖁᔭᓐᓇᒦᒃ, ᐅᖃᖅᑏ. 
 

 



ᕿᑎᖅᑰ, ᐄᐳᕈ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

77

>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᐃᖅᑭᑦᑐᖅ.   
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 034-1(6): ᑲᑎᒪᖃᑎᖃᕐᓂᖅ ᓄᓇᕗᒻᒥ ᑲᓇᑕᒥ ᑲᑎᒪᔨᕐᔪᐊᕐᒥᑦ ᐊᒻᒪ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᑦ 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᑐᐃᖓᕗᖓ ᐅᖃᐅᓯᖃᕆᐊᖓ ᐅᕙᖓ 
ᓂᕈᐊᖅᑎᒋᔭᖏᓐᓄᑦ.  1954-55-ᒥᑦ ᖃᐅᔨᕋᑖᓚᐅᕋᑦᑕ ᓴᓂᕋᔭᒻᒥᐅᖅ ᐃᓐᓇᑐᖃᐅᔪᖅ ᓴᔭᖃᓚᐅᕐᒪᑦ ᓇᔭᖓᓗ 
ᐃᓗᕕᖅᑕᐅᓚᐅᕐᒪᑦ ᓄᓇᓕᖓᓐᓂᑦ ᖃᓪᓗᓈᑦ ᑎᑭᐊᓚᐅᖅᑎᓐᓇᒋᑦ. 
 
ᐅᓚᓕᖃᕐᕖᒥᓂᖅᑕᖃᕐᒪᑦ ᖃᓂᒋᔮᓂ ᓴᓂᕋᔭᐅᑉ ᓴᓂᕐᓂᒃ ᖄᖓᒎᖅᑲᐃᔪᒥᓂᐅᒻᒪᑕ ᐃᓗᕕᖓᑕ ᑕᐃᔅᓱᒪᑉ.  
ᐱᔾᔪᑎᒋᓪᓗᒍ ᐊᑭᓕᖅᑕᐅᒋᐊᖃᕐᓂᖏᑦ ᑕᐃᒃᑯᐊ, ᐊᑐᕚᒨᕈᒪ ᓄᓇᕗᒻᒥ ᓄᓇᓃᑦ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᑦ 
ᑲᑎᒪᓕᖅᐸᑕ ᑲᑎᖃᑎᒋᔪᒪᒐᔭᖅᐸᕋ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐃᒻᒪᖃ ᒥᓂᔅᑕ ᐅᖃᓕᒫᕈᓐᓇᖅᐳᖅ ᑖᒃᑯᓂᖓ  
ᒪᓕᒐᓕᐅᖅᑏᑦ ᑲᑎᒪᔾᔪᑎᒥᓂᖏᓐᓂᑦ ᑕᕝᕙᓂ ᐃᒻᒪᖃᓗ ᐅᕙᓐᓂᒃ ᑲᑎᒪᖃᑎᖃᕈᒪᒐᔭᖅᐳᖅ. 
 
ᑕᒪᔾᔭ ᐅᖃᐅᓯᕆᔪᒪᖅᑲᐅᔭᒃᑲ ᐅᓪᓗᒥ.  ᓱᓕ ᐱᕕᔅᓴᖃᕋᒪ ᓯᕿᓐᖑᔭᒃᑯᑦ.   
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕿᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 035-1(6): ᐅᓇᓕᑦᓴᔭᑦ ᐱᔮᕆᔭᐅᓇᑎ ᐊᒻᒪ ᐊᑦᑕᓈᕿᑦᑕᐃᓕᓂ ᐅᑯᓇᓂ 
ᐃᒻᒥᓃᖅᐸᑦᑐᓄ ᓄᓇᕗᒥ 
 
ᐃᑲᖅᕆᐊᓗ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ, ᐃᒪᐃᒃᑲᓗᐊᕐᑎᓗᒍ, 
ᐱᓕᑕᐅᓯᒪᖏᒃᑲᓗᐊᕐᓱᖓ ᑭᒡᒐᖅᑐᖅᑕᑲᓂ, ᐅᖃᖅᑏ, ᐊᑲᐅᖏᓕᐅᕈᑎ ᐅᑯᓇᓂ ᐃᒻᒥᓃᖅᐸᑐᓂ ᓴᕿᔮᖏᓐᓇᖅᑐᐃᑦ 
ᓄᓇᕗ ᓄᓇᓕᖏᓂ. ᐱᓕᑕᐅᖃᒻᒥᐅᕋᑖᕋᑦᑕ ᑐᓴᕋᑦᓴᒥ ᖁᕕᐊᒋᖏᑦᓱᒍᓗ. 
 
ᐅᑯᐊ ᑲᓇᑕᒥ ᐅᓇᑕᖅᑐᑦᓴᖏ ᖄᖅᑎᑕᐅᓚᐅᕐᓱᑎ ᒥᐊᓕᒐᖅᒥᐅᓄ ᐊᒻᒪ ᑕᑯᓂᑯᒋᓪᓗᒋ ᐊᔾᔨᖏ ᐅᖃᓕᒫᒐᖅᓂ ᐊᒻᒪ 
ᐊᓐᓈᓗᖕᒥᐅᒐᓗᐊᖅ ᓂᕆᐅᓇᐃᓈᖅᑕᐅᓂᑦᑎᓐᓂ. ᐃᓱᒪᒋᒐᒃᑯᓕ ᐱᑕᖃᕆᐊᖃᖏᓂᖓᓂ ᐃᒻᒥᓃᖃᑦᑕᓐᓂ ᓄᓇᕗᒥ 
ᐱᓪᓗᒍ ᐃᓄᖕᓂ ᐱᑕᖃᕐᒪ ᐃᑲᔪᕈᒪᔪᓂ ᐅᓇᓕᑦᓴᔭᐅᓂᒃᑯᑦ ᐸᕿᑦᓯᓂᐊᕐᓗᑎ ᓄᓇᓕᑦᑎᖕᓂ ᐊᒻᒪ ᑖᒃᑯᐊ 
ᐃᓅᔪᓐᓃᐸᓪᓕᐊᑦᓱᑎ ᐊᒻᒪ ᐃᓄᐃᑦ ᐃᓱᒪᒋᐊᑐᒍᓐᓃᖅᑐᒐᓗᐊᖅ ᐃᒻᒥᓃᕈᒪᒋᐊᒥ. 
 
ᑐᖓᓱᑦᑎᒍᒪᓪᓗᑎᒍ ᑕᒪᖅᒥ ᐃᓄᐃᑦ ᓄᓇᕗᒥ ᐊᒻᒪ ᒪᒃᑯᑦᑐᐃᑦ ᐱᓗᐊᖅᑐ ᐃᑲᔪᖅᑕᐅᓂᖅᓄ ᓇᓪᓕᐊᓄ 
ᐱᑕᖃᑦᑎᓯᑕᐃᓕᒪᓂᖅᒧ ᐃᒻᒥᓃᑕᐃᓕᒪᓂᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 036-1(6): 2002 ᑐᓂᖅᑕᐃᒻ ᐱᓕᕆᔭᐅᑦᓯᐊᖅᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᐃᒍᔾᔨᓪᓗᖓ ᓯᑎᐊᓂ ᐃᖃᓗᐃᑦ ᐱᓕᕆᑦᓯᐊᓂᑯᖏᓐᓄ 
2002ᒥ ᑐᓂᖅᑕᐃᒻᒥ. 

ᐅᖃᖅᑏ, ᖃᐅᔨᒪᒐᕕ, ᑐᓂᖅᑕᐃᒻ ᐃᓚᒋᔭᐅᓪᓗᓂ ᓇᓪᓕᐅᓂᖅᓯᐅᕐᑕᐅᕙᐳ ᑕᕙᓂ ᓄᓇᓕᖕᒥ ᐊᖅᕋᒍᑕᒫᑦ 
ᐅᖅᓗᖅᓯᐅᑎᑎᒍᑦ. ᐱᒋᐊᖓᐅᑎᐅᒻᒪ ᐅᐱᖅᖔᑉ ᐊᒻᒪ ᓄᖑᕆᑦᓱᓂᐅᒃ ᑖᑯᑖᐸᑦᑐ ᐅᑭᐅᖅᒥ. ᐊᖅᕌᒍᑕᒫᑦ, ᓄᓇᓕᖕᒥᐅ 
ᑲᑎᖃᑎᒌᑉᐸᑦᑐᐃᑦ ᖁᕕᐊᓚᑦᓱᑎ ᐱᖑᐊᓂᒐᓚᓐᓂ. 
 
ᐅᖃᖅᑏ, ᓱᓕᔪᕆᒐᒃᑯᓕ ᐱᑕᖃᕆᐊᖓᓂ ᐃᓱᒫᓘᑎᒥ ᑕᕙᓂ ᐊᖅᕌᒍᒥ ᐱᖑᐊᖅᓂᐅᔪᒥ ᐱᑕᖃᑦᓯᐊᖏᒧ 
ᐃᑲᔪᖅᓱᑐᐃᓐᓇᖅᑐᓂ, ᐃᓱᒪᒋᓗᒍ ᑐᓂᖅᑕᐃᓚᐅᖅᒪᑕ ᑐᖔᒍᑦ ᐱᖑᐊᓂᖅᔪᐊᖅᓂᐅᑉ. ᐃᑲᔪᖅᓱᑐᐃᓐᓇᕐᓗᓂ 
ᐱᔭᕆᐊᑐᒻᒪ ᐃᓅᓯᖅᒧᓗ ᐊᑐᖅᓂᖃᕐᓱᓂ, ᐊᒻᒪᓗ ᐱᖑᐊᓂᖅᔪᐊᖃᕐᑎᓗᒍ ᐱᔭᑦᓴᓕᒋᐊᓪᓚᐅᓚᐅᖅᒪᑕ 
ᐊᐅᓚᔪᓐᓇᖅᓂᖏᓄ ᐊᒻᒪ ᐱᓕᕆᓂᖏᓄ ᓄᓇᓕᐊᑕ. 
 
ᐊᓕᐊᓇᐄ, ᐅᖃᖅᑏ, ᑕᐃᒪᐃᓚᐅᖏᒋᐊ. ᑐᓂᖅᑕᐃᒻᒥ ᐱᖑᐊᖅᓂᐅᔪᐃᑦ ᐱᑦᓯᐊᖅᓯᒪᓚᐅᖅᑐᑎ ᐊᒻᒪ 
ᐅᐸᑦᑕᐅᑦᓯᐊᐸᑦᓱᑎ. ᖁᕕᐊᑦᓱᖓᑦᑕᐅᖅ ᐊᒻᒪ ᐅᐱᑦᓱᖓ ᐃᓕᑕᖅᓯᓂᕐᒥ ᑕᕝᕙᓂ ᐊᖅᕌᒍᒥ ᑐᓂᖅᒥ ᒪᐃᒃ ᕕᐊᕆᔅ, 
ᖃᐅᔨᒪᔭᕆᔭᐃᓐᓇᕆᑦᓱᑎᒍ ᑕᕝᕙᓂ ᑲᑎᒪᕕᖕᒥ.  
ᐅᖃᖅᑏ, ᐊᐱᕆᑦᓱᒋᑦ ᑕᒪᖅᒥ ᑲᑎᒪᔨᐅᔪᑦ ᐃᓚᒋᓕᐅᑎᓗᑎ ᐅᕙᖕᓄ ᐅᐱᒍᔾᔨᓂᖅᒥ ᓯᑎᒥ ᐱᓕᕆᑦᓯᐊᑲᓐᓂᓂᖏᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 037-1(6): ᐊᔪᕆᖅᓱᐃᔨ ᒪᐃᒃ ᕕᐊᕆᔅ ᓄᖃᖅᓂᖓ ᐅᕙᖓ ᒐᕙᒪ ᓄᓇᕗᑯᓂ 
 
ᒥᓂᔅᑕ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᕙᓂ ᐊᐃᑉᐳᓗ 18ᒥ, ᐃᓄᖏᑦ ᐃᖃᓗᐃᑦ ᑲᑎᖃᑎᖃᓚᐅᖅᒪᑕ 
ᐋᖕᓕᑲᒃᑯᑦ ᑲᑎᒪᕕᐊᓂ ᑕᕝᕙᐅᕗᑏᕆᐊᕐᑐᓱᑎ ᐊᒻᒪ ᖁᔭᓐᓇᒦᖅᑐᑎ ᑕᒪᓂᒥᐅᖑᖅᓴᔪᒥ, ᐊᔪᕆᖅᓱᐃᔨ, ᑐᒡᓕᐅᓚᐅᖅᑐ 
ᒥᓂᔅᑕᒧ, ᒪᐃᒃ ᐊᒻᒪ ᕉᑦᑕ ᕕᐊᕆᔅ. 
 
ᐅᖃᖅᑎ, ᐊᔪᕆᖅᓱᐃᔨ ᒪᐃᒃ ᕕᐊᕆᔅ ᐋᓪᓚᐅᖏᓚᖅ ᑭᓇᑐᐃᓐᓇᕐᒧ ᓄᓇᕗᒥ. ᐱᓕᕆᓯᒪᓂᑰᓪᓗᓂ ᒐᕙᒪᖓᓄ 
ᓄᓇᑦᓯᐊᑉ ᐅᑯᓄᖓ ᐊᓂᒍᖅᓯᒪᓕᖅᑐ 24ᓄ ᐊᖅᕌᒍᓄ ᐊᒻᒪᓗᑦᑕᐅᖅ ᐊᔪᕆᖅᓱᐃᔨᐅᖃᑕᐅᓪᓗᓂ ᐋᖕᓕᑲᑯᓐᓄ, ᒪᐃᒃ 
ᖃᐅᔨᒪᔭᐅᑦᓯᐊᖅᑐ ᑕᒪᐃᓂ ᓄᓇᕗᒥ. 
 
ᐃᖃᓗᐃ ᐊᖏᖅᕋᕆᓪᓗᓂᐅᒃ ᕕᐊᕆᔅ 24ᓄ ᐊᖅᕌᒍᓄ. ᑕᒫᓂ ᐃᖃᓗᖕᓂ, ᐱᓕᕆᓯᒪᓂᑰᓕᖅᑐ ᐃᑲᔪᓯᒪᑦᓯᐊᕐᓱᓂ 
ᓄᓇᓕᖕᓂ, ᐱᓕᕆᕙᑦᓱᓂ ᐊᑭᓕᖅᓱᖅᑕᐅᒐᓂ ᐃᑲᔪᖅᑐ ᐊᒻᒪ ᐱᓕᕆᓯᒪᓕᕐᑐᓂ ᐊᒥᓱᓂ ᓄᓇᓕᖕᓂ ᑲᑐᑎᖃᑎᒌᓂ ᐊᒻᒪ 
ᑲᑐᔾᔨᖃᑎᒌᓂ. 
 
ᓄᓇᓕᖕᒥ ᖃᓄᐃᓐᓂᐅᓚᐅᕐᑐ ᐊᐃᑉᐳᓗ 18ᒥ, ᐊᒥᓱᐃᑦ ᐃᓄᐃᑦ ᐅᖃᖃᑎᖃᓚᐅᕐᑐᐃ ᒪᐃᒃ ᕕᐊᕆᔅᒥ ᐊᒻᒪ 
ᓴᕿᖅᑐᐃᓪᓗ ᓂᑲᒍᓱᓐᓂᖏᓂ ᓴᕿᔮᓚᐅᕐᑐᑎ. ᐅᖃᖅᑏ, ᒪᐃᒃ ᐊᑦᓯᖅᑕᐅᓚᐅᕐᓱᓂᓗ, ᑐᑐ ᐅᖃᕐᖃᐅᒻᒪ, ᑐᓂᖅᖑᒋᐊᖓ 
ᑐᓂᖅᑕᐃᒻᒥ ᑕᕙᓂ ᐊᖅᕌᒍᒥ. ᒪᐃᔭᕗᑦ, ᔮᓐ ᒫᑎᐅᔅ ᐅᖃᓚᐅᕐᒪᑦ, ᑐᓂᓯᑎᓪᓗᒍ ᐃᓕᑕᕆᔭᐅᔾᔪᒻᒥᑦ 
ᖁᑦᑎᓐᓂᖅᐹᖑᓚᐅᖅᐳᖅ ᓄᓇᓕᑦᑎᓐᓂᑦ ᑐᓂᔭᐅᓯᒪᔪᓂᒃ. 
 
ᐅᖃᖅᑏ, ᐱᓪᓗᒋᑦ ᐃᖃᓗᒻᒥᐅᑦ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐊᔪᕆᖅᓱᐃᔨ ᒪᐃᒃ ᐊᒻᒪ ᕌᓐᑕ ᕕᐅᕆᔅ 
ᖃᓄᐃᓐᖏᑦᑎᐊᖁᓪᓗᒋᒃ ᓄᖅᑲᕐᓂᖏᓐᓄᑦ ᐃᖅᑲᓇᐃᔮᒥᓂᒃ ᐊᒻᒪ ᑕᑯᒃᑲᓐᓂᕈᒪᑦᑎᐊᖅᐸᕗᑦ ᑕᒫᓂ ᐃᖃᓗᓐᓂᑦ ᐊᒻᒪ 
ᓄᓇᕗᒻᒥ ᐊᑯᓂᐅᓗᐊᓐᖏᑦᑐᒥᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐱᑕᖃᒃᑲᓂᖅᐹ.  
ᑲᔪᓯᓚᐅᕐᒥᑕ.  ᑲᑎᒪᔾᔪᑎᔅᓴᖅ 4.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ.  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ 
ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᑲᑎᒪᔾᔪᑎᔅᓴᖅ 5.  ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ:  ᖁᔭᓐᓇᒦᒃ, ᐅᖃᖅᑏ.  ᐃᓕᑕᖅᓯᔪᒪᕗᖓ ᔨᐅᕆᑦ ᕚᓚᓐᑏᓐᒥᑦ, ᑐᑭᒧᐊᖅᑦᑎᔨᐅᔪᖅ 
ᑕᕐᕆᔮᓕᐅᕐᓂᕐᒧᑦ, "ᐊᐳᒻᒥᑦ ᐱᓱᑦᑎ" ᐊᔪᕆᑕᐅᓯᒪᔪᖅ ᕚᓕ ᒪᐅᐊᑦ ᐅᓂᒃᑳᓕᐊᕆᓯᒪᔭᖓᓂᑦ ᓇᐃᑦᑐᒥᑦ. 
 
ᔨᐅᕆᑦ ᐃᖃᓗᓐᓂᑦ ᕿᓂᖅᑐᓂ ᐱᓐᖑᐊᖅᑐᔅᓴᓂᒃ ᒪᒃᑯᑦᑐᓂᒃ ᐊᕐᓇᓂᒃ ᐅᑭᐅᓕᓐᓂᒃ 15 ᐊᒻᒪ 35.  ᑐᓐᖓᓱᒋᑦ ᔨᐅᕆᑦ 
ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᐳᒃᑭᕐᓇᖅ.   
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐱᐅᒻᒪᑦ ᐃᓕᑕᖅᓯᖃᑦᑕᕆᐊᖓ ᐃᓄᓐᓂᒃ.  ᐃᓕᑕᕆᔪᒪᒋᕙᕋ 
ᑕᓗᕐᔪᐊᕐᒥᐅᖅ.  ᐃᕐᓂᖓ ᖃᖏᐊᒻᒪᑦ, ᐃᓚᒋᔭᕋ.  ᓄᐊ ᓇᕼᐊᐅᔭᐃᑦᑐᖅ ᑕᓗᕐᔪᐊᕐᒥᐅᖅ.  ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᔪᕈᒐ ᐃᓕᑕᕆᔪᒪᕙᕋ ᑭᓯᐊᓂ ᐊᑎᖓ ᐳᐃᒍᕋᒃᑯ.  
ᐊᖑᑎᖃᑎᒪ ᐸᓂᖓ ᒥᑦᑎᒪᑕᓕᒻᒥᐅᒥᓂᖅ ᑲᖏᖅᒑᐱᒻᒥᐅᑕᐅᓕᖅᑐᖅ ᖃᐅᓯᒪᔪᖓ ᐃᖃᓗᒻᒥᐅᑕᐅᓕᕐᒪᑦ ᐊᒻᒪ 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓰᓐᓇᓲᖑᒻᒪᑦ ᐃᓕᓐᓂᐊᕋᓱᐊᖅᑕᖏᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ.  
ᑲᑎᒪᔾᔪᑎᔅᓴᖅ 6.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᔅᓴᖅᑕᖃᖅᐹ?  ᐃᖅᑭᑦᑐᖅ. 

ᑲᑎᒪᐅᑎᑦᓴ 6: ᐊᐱᖁᑎᑦᓴᐃᑦ 
 
ᐊᐱᖅᑯᑦ 021-1(6): ᒑᓴᓖ ᑯᒑᕈᒻᒥ 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐱᔾᔪᑎᖃᖅᐳᖅ ᐅᕙᖓ ᒪᓕᒐᓕᐅᖅᑏᑦ 
ᐅᖃᐅᓯᕆᓚᐅᖅᑕᖏᓐᓂᑦ.  ᑐᓴᖅᓯᒪᒐᑦᑕ ᑯᒑᕈᒻᒥ ᒑᓴᓖᑖᔾᔮᓐᖏᓐᓇᑦᑕ ᒫᓐᓇᐅᔪᖅ.  ᐊᐱᕆᔪᒪᕙᕋᓕ ᒥᓂᔅᑕ 
ᓴᓇᔪᓕᕆᔨᒃᑯᓐᓄᑦ.   

ᐊᐱᖅᑯᑎᒐ ᐃᒫᒃ, ᒑᓴᓖᒥᑦ ᑎᑭᑎᑦᑎᓛᖅᐱᓰ ᓄᓇᓕᑦᑎᓐᓄᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ):   ᖁᔭᓐᓇᒦᒃ, ᐅᖃᖅᑏ.  ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕐᓄᑦ ᐃᓄᖏᑦ ᑯᒑᕈᒻᒥᐅᑦ 
ᑐᓂᔭᐅᕋᑖᓚᐅᖅᐳᑦ ᒑᓴᓖᒥᑦ ᖃᐅᔨᒪᔭᒃᑯᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑏᑦ.  ᐃᖅᑭᑦᑐᖅ. 
 
ᐃᖅᑭᖅᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐃᓚᒋᐊᕈᑎᒐ.  ᓄᓇᓕᖓᑦ ᑯᒑᕈᒻᒥ ᒑᓴᓖᑖᒃᑲᔪᒻᒪᑦ ᓄᓇᑦᑎᓐᓂᑦ.  
ᑯᒑᕈᒻᒨᓐᖏᑉᐸᑦ ᓇᒧᓐᖓᕐᓂᐊᖅᐸᓕ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ):   ᖁᔭᓐᓇᒦᒃ, ᐅᖃᖅᑏ.  ᑐᑭᓯᒋᐊᕈᑎᔅᓴᐅᔪᖅ ᐱᓯᒪᓐᖏᓇᒃᑯ ᒫᓐᓇᐅᔪᖅ.  
ᖃᐅᔨᒋᐊᕐᓂᐊᖅᐸᕋ ᐊᒻᒪ ᑭᐅᓛᕐᓗᒍ ᒑᓴᓖᑉ ᒥᔅᓵᓄᑦ ᑯᒑᕈᒻᒨᓛᖅᑑᑉ.  ᖃᐅᔨᒃᑲᓛᖅᐸᕋ ᒪᓕᒐᓕᐅᖅᑎ ᑐᑭᓯᓚᐅᕐᓗᖓ.  
ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᖃᐅᔨᒋᐊᕐᓂᐊᖅᐹ?  ᒥᓂᔅᑕ ᐊᐱᖅᑯᑎᒥᒃ ᖃᐅᔨᒋᐊᕐᓂᐊᖅᐳᖅ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᓄᑕᕋᖅ. 
 
ᐊᐱᖅᑯᑦ 022-1(6): ᐅᓪᓗᖓ ᐱᓕᒻᒪᔅᓴᐃᓂᐅᑉ ᓄᑖᒧᑦ ᕿᒦᑦ ᐱᐅᔪᖅᓯᐅᖅᑕᐅᓂᖏᓐᓄᑦ ᐱᓕᕆᐊᖅ 
 
ᓄᑕᕋᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ 
ᐅᖃᖅᑲᐅᒻᒪᑦ ᐊᒻᒪ ᐊᐱᕆᔪᒪᓪᓗᒍ ᒥᓂᔅᑕ.  ᐅᖃᖅᑲᐅᒻᒪᑦ ᐊᑭᑦᑐᕆᐊᕐᓂᐊᕐᓂᕋᐃᓪᓗᓂ ᐊᑭᑐᓂᖅᐹᕆᔭᖏᓐᓂᑦ 
$60.00 ᐊᑕᐅᒥᕐᒧᑦ ᕿᓯᕐᒧᑦ ᐊᒻᒪ ᐊᑭᑭᓐᓂᖅᐹᖑᓗᓂ $25.00.  ᑕᒪᓐᓇ ᐱᓕᕆᐊᖅ ᐱᓕᒻᒪᓴᖅᑕᐅᓂᐊᖅᐹ ᐊᐃᐳᕈᒥ 
ᐅᕝᕙᓘᓐᓃᑦ ᖃᖓᒃᑯᑦ ᐱᓕᒻᒪᓴᖅᑕᐅᓛᖅᐸ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ:  ᐱᒋᐊᓛᖅᐳᖅ ᒪᐃ 13-ᒥ ᑕᕝᕙᓂ ᐊᕐᕌᒍᒥ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᓇᓗᓇᐃᖅᓯᒃᑲᓐᓂᐊᕐᔪᖁᕙᒋᑦ ᐅᕙᑦᑎᓐᓄᑦ ᖃᓄᖅ ᐃᓱᒪᒋᔭᐅᒻᒪᖔᖅ ᐊᑭᑐᓂᖅᐹᖑᔪᖅ 
ᐊᒻᒪ ᖃᓄᖅ ᐊᑭᑭᓐᓂᖅᐹᖑᔪᖅ ᖃᐅᔨᔭᐅᓂᐊᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐱᐅᓂᖅᐹᖑᔪᑦ ᕿᓰᑦ ᐊᑭᖃᕋᔭᖅᐳᑦ $60.00-ᓂᒃ 
ᐊᒻᒪ ᐊᔾᔨᒌᓐᖏᑦᑑᑎᐅᒐᔭᖅᑐᑎᒃ ᐊᑭᖏᑦ ᓲᕐᓗ $50.00, $40.00, ᐃᓱᓕᕝᕕᖃᕐᓗᑎᒃ $25.00-ᒥᒃ.  
ᐊᑐᐊᒐᖅᑕᖃᓛᖅᐳᖅ ᐊᑐᖅᑕᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ ᕿᓯᕐᓂᒃ ᐊᒻᒪ ᐊᔾᔨᓐᖑᐊᖅᑕᖃᓛᖅᑐᑎᒃ 
ᐱᐅᓂᖅᐹᖑᓂᕋᖅᑕᐅᔪᒥᒃ ᐊᒻᒪ ᑭᓱᑦ ᐱᐅᓐᖏᓂᖅᐹᖑᒻᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᔾᔨᒌᓐᖏᑦᑑᑎᐅᒻᒪᑕ ᕿᓰᑦ.  ᐆᑦᑑᑎᒋᓗᒍ, ᖃᐃᕈᓖᑦ, 
ᓇᑦᑎᑐᐃᓐᓇᐃᑦ, ᐊᒻᒪ ᐅᔾᔪᐃᑦ ᐊᒻᒪ ᓇᑦᑎᐊᒥᓃᑦ ᐊᓯᖏᓪᓗ ᐊᔾᔨᒌᓐᖏᑦᑑᑎᐅᒻᒪᑕ ᕿᓯᖏᑦ.  ᖃᓄᖅ ᐊᑭᖃᕐᓂᐊᖅᐸᑦ 
ᑕᒪᒃᑯᐊ? 
 
ᐅᖃᖅᑎ:  ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ:  ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ)  ᑕᑯᒋᐊᖅᓯᒪᕗᒍᑦ ᐊᔾᔨᒌᓐᖏᑦᑑᑎᓂᒃ ᕿᓯᕐᓂᒃ ᐊᒻᒪ 
ᐊᑐᖅᓂᐊᕐᓱᑎ ᐊᔾᔨᓕᐅᕈᑎᓂ ᐊᑭᓕᖅᑐᓂᐊᕐᓗᒋᑦ ᕿᓰᑦ. 
 
ᐃᒻᒪᖃ ᒪᓕᒐᓕᐅᖅᑎ ᑕᑯᒍᒪᓐᓂᖃᑦ ᐊᑐᐊᒐᖏᓂ ᐊᒻᒪ ᐱᐅᔪᖅᓯᐅᖅᑕᐅᓂᖏᓄ, ᑕᑯᖁᑎᒍᓐᓇᕐᑕᕋ ᑎᑎᕋᖅᓯᒪᔪᓂ. 
ᐆᒪᔪᓕᕆᔩᑦ ᓄᓇᓕᖕᓂ ᐊᐱᕆᔭᐅᔪᓐᓇᖅᓱᑎ ᐃᒻᒪᖃ ᐱᑲᓐᓂᕈᒪᒪᖔᑕ ᑐᑭᓯᒍᑎᓂ. 
 
ᕿᒥᖅᕈᒻᒥᔪᒍᑦᑕᐅᖅ ᐊᑭᑐᓛᓂ ᐊᑭᑦᓴᓂ ᐊᑭᑦᑐᕋᐅᑎᔪᓂ ᖃᓪᓗᓈᓂ. ᐊᑑᑎᓂᐊᖅᑐᒍ ᐊᑐᐊᒐᖏᓐᓂ 
ᐱᐅᔪᖅᓯᐅᖅᑕᐅᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᓂᐊᕿᓯ ᐃᓄᖕᓂ ᓴᒃᑯᐃᕙᑦᑐᓂ ᓇᑦᓰᑦ ᕿᓯᖏᓂ ᐊᒻᒪ 
ᖃᐅᔨᒪᑎᓪᓗᒋ ᓇᓪᓕᐊ ᕿᓯᑦᓯᐊᕙᐅᒋᐊᖏᓐᓂ ᐊᒻᒪ ᓇᓪᓕᐊ ᕿᓯᑦᓯᐊᕙᐅᖏᓂᖏᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐄᖕ, ᑐᑭᓯᒍᑎᖏ ᐊᑐᐃᓐᓇᐅᓕᓛᖅᑐᐃᑦ ᐊᒻᒪᓗᑦᑕᐅᖅ 
ᐱᓯᒪᓂᐊᓱᑎᒍ ᑐᑭᓯᒍᑎᖏ ᐊᑐᐃᓐᓇᐅᓛᖅᓱᑎ ᐆᒻᒪᔪᓕᕆᔨᒥ ᐊᒻᒪ ᐊᖑᓇᓱᑦᑐᓕᕆᔨᑯ ᑲᑐᑎᖃᑎᒌᖏᓐᓂ. 
 
ᑐᓂᓯᔭᐅᓛᖅᑐᐃ ᐃᓘᓐᓇᑎ ᑐᑭᓯᒍᑎᓂ ᐊᑐᐃᓐᓇᐅᓛᖅᓱᑎ ᓄᓇᓕᖓᑎᒍ ᓇᓕᒧᖓᑎᓪᓗᒋ ᐃᓕᖓᓂᖃᕐᓱᑎ 
ᓇᑦᓯᕋᔭᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᐃᑲᕐᕆᐊᓗ. 

ᐊᐱᖅᑯᑦ 023-1(6): ᐃᓕᓐᓂᐊᑎᑦᓯᓂᖅ ᐃᑲᔫᓯᐊᓄ ᓯᓚᓐᓂᐊᑎᒃᑯᓐᓄ 
 
ᐃᒃᑲᕐᕆᐊᓗ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑎᑎᖃᐅᓯᐊᔪᒐᒪ ᓄᓇᓕᖁᑎᓐᓂ ᑭᒡᒐᑐᖅᑕᕋᓂ ᐊᒻᒪ 
ᐊᐱᖁᑎᒐ ᑐᕌᖓᑎᓐᓂᐊᕐᑕᕋ ᒥᓂᔅᑖᓄ ᐃᖏᖅᕋᔫᓕᕆᔨᑯ. 
 
ᐃᓕᖓᓂᖃᕐᑐ ᓯᓚᓐᓂᐊᓂᖅᓄ ᐃᓕᓐᓂᐊᓂᖅᓂ, ᖃᐅᔨᓴᖅᑎᐅᔪ ᐱᖓᓐᓇᖅᒧᐸᒻᒪᑕ ᐃᓕᓐᓂᐊᕆᐊᖅᓱᑎ. ᑭᓯᐊᓂ 
ᐊᒥᓱᑲᓪᓚᓐᓂ ᐊᑲᐅᖏᓕᐅᕈᑎᖃᓚᐅᕐᒪᑕ ᐃᓕᓐᓂᐊᖅᑎᓂ ᑕᐃᑯᖓᖅᑐᓄ ᐊᒻᒪ ᑕᐃᑲᓐᖔᖅᑐᓂ ᓄᓇᓕᖏᓂ. 
ᐃᓕᓐᓂᐊᖅᑎᐅᑉ ᐃᖏᖅᕋᔾᔪᑎᖏᑦ ᐊᑭᓕᖅᑕᐅᓗᑎ ᑭᓯᐊᓂ ᐱᓕᑕᐅᕙᒐᑎ ᓂᕆᔭᑦᓴᖅᑖᕈᑎᓂ. ᐃᓚᖓᓐᓂ 
ᐱᕙᖏᑦᑐᐃᑦ ᓯᕗᓪᓕᖅᓯᐅᑦ ᐃᓕᓐᓂᐊᖅᓂᕐᒧ ᑮᓇᐅᔭᑦᓴᒫᖏ ᒪᖅᕉᒃ ᐱᓇᓱᐊᕈᓰᒃ ᐊᓂᒍᖅᒪᑎ ᑭᓯᐊᓂ ᐊᒻᒪ ᑭᓱᖃᕋᑎ 
ᐊᑭᓕᐅᑎᑦᓴᖏᓐᓄ. ᐊᐱᕆᔪᒪᓪᓗᒍ ᒥᓂᔅᑕ ᓱᒻᒪᑦ ᑕᐃᒪᐃᒋᐊᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᓯᐊᖅᑕᕋ ᖃᓄᐃᓘᓐᓂᖓᓂ ᒪᓕᒐᓕᐅᖅᑎ ᑭᓯᐊᓂ 
ᐃᓕᓐᓂᐊᖅᑎᐅᔪᑦ ᕗᐊᔅ ᓯᒪᔅᒨᕐᐸᑦᑐᐃᑦ ᓯᓚᓐᓂᐊᓂᖅᒧ ᐃᓕᓐᓂᐊᕆᐊᖅᑐᐃᑦ ᑮᓇᐅᔭᑦᓴᒫᖃᑎᑕᐅᓗᑎ ᐊᖏᕈᑎᒃᑯᑦ 
ᐅᑯᓇᓂ ᕼᒻᓚᑦ ᐊᒻᒪ ᒐᕙᒪᒃᑯᑎᒍᑦ. 
 
ᐊᐃᑉᐳᓗ 1, 2001ᒥ, ᕼᐊᒻᓚᐃᑦ ᐱᓕᑦᓯᔪᓐᓇᓚᐅᕐᒪᑕ 300 ᑖᓚᓂ ᐃᓕᓐᓂᐊᖅᑎᓄ ᐃᓕᓐᓂᐊᕆᐊᓐᓂᐊᑎᓪᓗᒋ ᕗᐊᔅ 
ᓯᒪᔅᒧᑦ. ᕼᒻᓚᑦᑯᑦ ᐱᓯᒪᑦᓯᒪᑕ ᑮᓇᐅᔭᓂ ᐊᒻᒪ ᐱᓕᑦᓯᒋᐊᖃᕐᓱᑎ 300 ᑖᓚᓂ ᐃᓕᓐᓂᐊᓂᐊᕐᑐᒧ 
ᐊᐅᓪᓚᐸᓪᓕᐊᓂᐊᓕᕐᑎᓗᒍ. ᐊᖏᕈᑎᐅᔪᖅ ᐊᑎᓕᐅᖅᑕᐅᓂᑰᓪᓗᓂ ᒐᕙᒪᒃᑯᑦ ᐊᒻᒪ ᕼᐋᒻᓚᑦ ᑲᑎᒪᔨᖏᓄ. 
 
ᐅᖃᖅᑏ, ᑐᑭᓯᒋᐊᒃᑲᓐᓂᕈᒪᑉᐸᑕ ᐅᖃᖃᑎᒋᔪᓐᓇᖅᐸᒃᑲ ᕼᐋᒻᒪᓚᒃᑯᑦ ᑲᑎᒪᔨᖏᑦ ᖃᐅᔨᒪᓂᐊᕐᒪᑕ ᖃᓄᐃᒋᐊᖃᕐᒪᖔᑕ 
ᐃᓕᓐᓂᐊᖅᑎᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᑎᑎᖅᑲᖅ ᐅᑲᐅᓯᕆᕋᑖᖅᑕᕋ ᕼᐋᒻᒪᓚᒃᑯᓐᓃᓐᖔᓚᐅᖅᐳᖅ.  
ᖃᐅᔨᒃᑲᖅᑕᐅᓯᒪᖅᑰᓚᐅᓐᖏᒻᒪᑕ ᖃᓄᖅ ᐱᓕᕆᐊᖑᒋᐊᖃᕐᒪᖔᑕ.  ᒥᓂᔅᑕ ᓇᓗᓇᐃᖅᓯᓂᐊᕐᓂᕋᕈᓐᓇᖅᐹ ᑕᒪᑐᒥᖓ 
ᑕᐃᒃᑯᓄᖓ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᕼᐋᒻᒪᓚᒃᑯᑦ ᐱᓯᒪᑦᑎᕗᑦ ᐊᒥᓱᓕᐅᖅᓯᒪᔪᓂ 
ᐊᔾᔨᖏᓐᓂᑦ ᐊᖏᕈᑎᐅᑉ.  ᒪᑉᐱᖅᑐᒐᖅ 21-ᒦᑉᐳᑦ ᐊᖏᕈᒻᒥᑦ ᐊᑖᓂᑦ ᑳᓐᑕᕌᓕᕆᔩᑦ ᐱᓕᕆᐊᔅᓴᖏᓐᓂᑦ.  
ᕼᐋᒻᒪᓚᐅᒃᑯᑦ ᐊᖏᕈᒻᒥᑦ ᐱᓯᒪᑦᑎᕗᑦ.  ᐅᖃᖃᑎᖃᓛᖅᐳᒍᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ ᐅᖃᐅᑎᓗᒋᑦ ᑭᓱᓂᒃ 
ᐱᓕᕆᐊᖃᕆᐊᖃᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᐱᕆᒃᑲᓂᕐᓂᐊᕋᒪ $300.00 ᒥᔅᓵᓄᑦ.  ᖃᑦᑎᓂᒃ $300.00 
ᐊᑭᓖᔪᓐᓇᖅᐸ?  ᐊᑕᐅᓯᕐᒨᕚ ᐅᓪᓗᕐᒧᑦ, ᐅᕝᕙᓘᓐᓃᑦ ᐃᓕᓐᓂᐊᕐᓂᓕᒫᖓᓄᑦ?  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑖᓐᓇ $300.00 ᐃᓕᓐᓂᐊᖅᑎᓄᑦ ᐅᖓᑖᒍᑦ ᐊᒻᒪ 
ᖄᖓᒎᖅᐳᖅ ᐃᓕᓐᓂᐊᖅᑏᑦ ᐊᑭᓕᖅᓱᖅᑕᐅᕙᓐᓂᖏᓐᓂᑦ.  ᓯᕗᕐᖓᒍᑦ ᐊᑭᓕᐅᑕᐅᕗᖅ ᐃᓕᓐᓂᐊᖅᑎᓄᑦ ᐊᒻᒪ 
ᑐᓂᔭᐅᒃᑲᔪᑦᑐᑎᒃ ᐃᓕᓐᓂᐊᖅᑏᑦ ᐊᐅᓪᓚᓚᐅᓐᖏᓐᓂᖏᓐᓂᑦ. 
 
ᕗᐊᑦ ᓯᒥᑦᒦᑎᓪᓗᒋᑦ ᑮᓇᐅᔭᖅᑖᖅᐸᑉᐳᑦ ᐊᑭᓕᖅᓱᖅᑕᐅᔾᔪᑎᖏᓐᓂᑦ ᐊᓯᖏᓐᓄᓪᓗ.  ᑖᒃᑯᐊ $300.00 ᓯᕗᕐᖓᒍᑦ 
ᐊᑭᓖᔾᔪᑕᐅᓪᓗᑎᒃ, ᐊᑐᕈᓐᓇᖅᑐᓂᒋᑦ ᓂᕆᔾᔪᑎᓄᑦ ᐊᑐᕈᒪᒍᓂᒋᑦ.  ᐊᑭᓕᖅᓱᖅᑕᐅᔾᔪᑎᖏᑦ ᑐᓂᔭᐅᓲᖑᕗᑦ 
ᑎᑭᒐᐃᒻᒪᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.   ᑭᖑᓪᓕᖅᐹᒥ ᐃᓚᒋᐊᕈᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ, ᑭᐅᔾᔪᑎᓐᓄᑦ.  ᒪᕐᕉᒃ ᐃᓕᓐᓂᐊᖅᑏᒃ 
ᑮᓇᐅᔭᖅᑖᖅᑎᐅᓚᐅᓐᖏᑦᑎᐊᒻᒪᕆᒻᒪᑎᒃ, ᑐᓂᓯᒋᐊᖃᓕᓚᐅᖅᐸᕗᑦ ᓂᕆᔪᓐᓇᖁᓪᓗᒋᒃ.  ᐅᑎᖅᑎᑦᑎᕕᐅᔪᓐᓇᖅᐱᑖ 
ᐃᓕᓐᓂᐊᖅᑎᓄᑦ ᑐᓂᔭᒥᓂᖅᑎᓐᓂᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᒻᒪᖃ ᑐᑭᓯᓇᕈᓐᓃᕋᒪ.  ᐅᖃᕋᓱᐊᖅᐳᖓ 
ᒐᕙᒪᒃᑯᑦ ᐱᓕᕆᐊᖃᕐᒪᑕ ᐃᓕᑕᕆᔭᐅᔾᔪᑎᖏᓐᓂᑦ ᐊᒻᒪ ᕼᐋᒻᒪᓚᒃᑯᑦ ᐱᓕᕆᐊᖃᖅᑐᑎᒃ ᑮᓇᐅᔭᓕᕆᓂᕐᒥᒃ, 
ᐱᔾᔪᑎᒋᓪᓗᒍ ᐊᖏᕈᑎᑕᖃᕐᒪᑦ ᐊᑎᓕᐅᖅᑕᐅᓚᐅᖅᑐᒥᑦ ᒐᕙᒪᒃᑯᓐᓄᑦ ᐊᒻᒪ ᕼᐋᒻᒪᓚᒃᑯᓐᓄᑦ.  ᕼᐋᒻᒪᓚᒃᑯᑦ 
ᐱᓕᕆᐊᖃᖅᐳᑦ ᑐᓂᐅᖅᑲᐃᔨᐅᓪᓗᑎᒃ ᑮᓇᐅᔭᓂᒃ.  ᕼᐋᒻᒪᓚᒃᑯᑦ, ᑐᑭᓯᕕᓐᓇᕈᕕᓐᖓ, ᐅᑎᖅᑎᑦᑎᕕᐅᖔᕆᐊᖃᖅᐳᑦ 
ᑮᓇᐅᔭᓂᒃ ᑐᓂᓯᓚᐅᕐᒪᑕ ᐃᓕᓐᓂᐊᖅᑎᓄᑦ. 
 
ᑕᒪᓐᓇ ᓇᓗᓇᐃᑦᑎᐊᖅᑕᔅᓴᕆᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐳᑭᕐᓇᒃ.  
 
ᐊᐱᖅᑯᑦ 024-1(6): ᖃᖓᑦᑕᐅᑎᖏᓄᑦ ᑐᕌᖓᔪᑦ ᑮᓇᐅᔭᖁᑎᑖᕆᔭᐅᕙᒃᑐᑦ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ 
ᕿᑎᕐᒥᐅᑦ ᑲᓇᓐᓇᖓᓂ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᐅᓂᒃᑳᖏᓐᓂ ᐅᖃᐅᓯᕆᖅᑲᐅᔭᓐᓂᒃ 
ᐅᖃᖅᑲᐅᒐᒪ ᐊᐱᕆᖃᑦᑕᕐᓂᐊᕐᓂᕋᖅᑐᖓ ᓈᒻᒪᓈᕌᖓᑦ ᐊᐱᕆᔪᒪᔪᖓ ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ.  
 
ᐃᓄᐃᑦ ᐃᖅᑲᓇᐃᔭᕐᕕᖁᑎᖏᑦ ᓄᓇᕘᓪᓗ ᒐᕙᒪᒃᑯᖏᑦ ᐱᓕᕆᖃᑎᒌᓪᓗᐊᑦᑐᑦ ᓴᖅᑭᑦᑎᓇᓱᒡᓗᑎᒃ 
ᖃᖓᑕᓲᒃᑰᖃᑦᑕᕐᓂᕐᒧ ᐃᑲᔫᑎᒥᒃ ᐊᖏᖃᑎᒌᒍᑎᒥᒃ. ᑎᑭᕝᕕᒋᖃᑦᑕᖅᑕᖓᒍᑦ ᐃᖃᓗᒃᑑᑦᑎᐊᕐᒧᐊᕐᓂᐊᕈᑎᒃ ᐃᓚᖏᑦ 
ᐃᒻᒥᓂᒃ ᐊᑭᓖᔭᕆᐊᖃᓲᖑᒻᒪᑕ ᐃᖅᑲᓇᐃᔭᕆᐊᖅᑐᑎᒃ ᐅᔭᕋᓐᓂᐊᕐᕕᓐᓄᑦ.  
 
ᐅᓇ ᐊᐱᖅᑯᓯᕆᓚᐅᕐᒥᔭᕋ ᕖᕝᕗᐊᕆᐅᑉ ᐱᒋᐊᕐᓂᖅᐸᓯᐊᓂᑦ ᑭᓯᐊᓂ ᖃᐅᔨᑎᑕᐅᑦᑎᐊᕈᒪᔪᖓ ᐃᓄᐃᑦ 
ᐃᖅᑲᓇᐃᔭᕐᕕᖁᑎᖏᑕ ᒥᒃᓵᓄᑦ ᐊᒻᒪ ᒐᕙᒪᒃᑯᑦ ᖃᓄᖅ ᐱᓕᕆᖃᑎᒌᒻᒪᖔᑕ ᐃᑲᔫᑎᑖᖅᑎᑦᑎᓇᓱᓐᓂᕐᒧᑦ 
ᖃᖓᑦᑕᐅᑎᐅᕙᒃᑐᓂᑦ ᑖᒃᑯᓄᖓ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ.  

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᑎᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ 
ᐅᔭᕋᓐᓂᐊᕐᕕᓕᕆᔨᒃᑯᑦ ᐃᓄᖕᓄᑦ ᐃᑲᔫᑕᐅᕙᓐᓂᐊᖅᑐᓄᑦ ᐊᖏᕈᑕᐅᕙᓐᓂᐊᖅᑐᓂᑦ ᐊᖏᕈᑎᖃᖅᐸᒌᓲᖑᒻᒪᑕ 
ᐅᖃᐅᑎᔪᒪᒋᓪᓗᒍ ᒪᓕᒐᓕᐅᖅᑎ ᑲᑎᖃᑎᒋᔪᓐᓇᕐᒪᖔᒃᑯ ᐅᖃᖃᑎᒋᓂᐊᕐᓗᒍ ᐊᖏᖃᑎᒌᒍᑕᐅᓯᒪᔫᑉ ᐃᓗᓕᓕᒫᖏᑦ 
ᐱᔾᔪᑎᒋᓗᒋᑦ ᖃᐅᔨᓇᓱᖃᑎᒋᓗᒍᓗ ᖃᓄᖅ ᐃᑲᔪᕈᓐᓇᕐᒪᖔᑦᑎᒍᑦ ᑕᐃᒃᑯᐊ ᐅᔭᕋᓐᓂᐊᕐᕕᓐᓂᑦ ᐃᖅᑲᓇᐃᔭᖅᑎᐅᔪᑦ.  
 
ᐃᓄᐃᑦ ᐃᖅᑲᓇᐃᔭᕐᕕᖁᑎᖏᑦ ᐊᒻᒪ ᐅᔭᕋᓐᓂᐊᕐᕕᓕᕆᔩᑦ ᐃᓄᖕᓄᑦ ᐃᑲᔫᑕᐅᕙᓐᓂᐊᖅᑐᓄᑦ ᐊᖏᕈᑕᐅᕙᓐᓂᐊᖅᑐᓂᑦ 
ᐊᖏᕈᑎᖃᖃᑦᑕᕐᒪᑕ. ᑲᑎᖃᑎᒋᔪᒪᔭᕋ ᒪᓕᒐᓕᐅᖅᑎ ᑕᑯᓇᖃᑎᒋᓂᐊᕋᒃᑯ ᐊᑎᓕᐅᖃᑎᒌᒍᑕᐅᓯᒪᔪᒥᒃ ᐃᓄᐃᑦ 
ᐃᖅᑲᓇᐃᔭᕐᕕᖁᑎᖏᓐᓄᑦ ᐊᒻᒪ ᐅᔭᕋᓐᓂᐊᕐᕕᓕᕆᔨᒃᑯᓐᓄᑦ ᐊᒻᒪ ᑲᑎᒪᖃᑎᒋᔪᒪᓪᓗᒋᑦᑕᐅᖅ ᐊᓯᖏᑦ ᒪᓕᒐᓕᐅᖅᑏᑦ 
ᕿᑎᕐᒥᐅᖅᐸᓯᕐᒥᐅᑕᐃᑦ.  
 
ᐅᔭᕋᓐᓂᐊᕐᕕᓐᓂᑦ ᒪᑐᐃᖅᑐᖃᖃᑦᑕᖅᐸᓪᓕᐊᑐᐃᓐᓇᖅᑎᓪᓗᒍ ᓄᓇᕘᒥᑦ ᑭᒡᓕᑖᖅᑎᑦᑎᔭᕆᐊᖃᕋᑦᑕ 
ᑲᑎᖃᑎᒋᔪᒪᔭᕋᓗᐊᕋ ᒪᓕᒐᓕᐅᖅᑎ ᖃᐅᔨᓇᓱᖃᑎᒋᓂᐊᕋᒃᑯ ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ ᓄᓇᓕᐅᔪᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᓯᖅ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᒃᐳᖓ ᑕᐃᒫᒃ ᑭᐅᔭᐅᒐᑦᑕ ᑭᓯᐊᓂ ᕿᑎᕐᒥᐅᖑᔪᑎᒍᑦ 
ᐊᑭᓖᔪᓐᓇᓲᖑᒐᑦᑕ ᐃᓚᖏᓐᓂᑦ ᑭᓯᓂᐊ ᖁᔭᓕᕗᖓ ᐱᓕᕆᖃᑎᒋᔪᓐᓇᕐᓂᐊᕋᒃᑯ ᒥᓂᔅᑕ ᓲᖃᐃᒻᒪ ᐊᔭᐅᖅᓯᒋᐊᕈᒪᒐᑦᑕ 
ᐃᖅᑲᓇᐃᔭᖅᑎᓂᒃ ᑲᔪᓯᖁᓪᓗᒋᑦ ᐃᖅᑲᓇᐃᔮᒥᓂᒃ ᐊᒻᒪ ᐃᑲᔪᖃᑦᑕᕐᓗᑎᒃ ᑭᒃᑯᑐᐃᓐᓇᕐᓂᒃ ᐊᐅᓪᓚᖃᑦᑕᕐᓂᐊᖅᑐᓂᒃ 
ᐅᔭᕋᓐᓂᐊᕐᕕᒻᒧᑦ ᐅᑎᓕᖅᐸᑕ ᐃᖅᑲᓇᐃᔭᕆᐊᕐᓗᑎᒃ ᐅᔭᕋᓐᓂᐊᕐᕕᒻᒧᑦ. 
 
ᖃᖓ ᑕᒪᓐᓇ ᐊᖏᕈᑦ ᐊᑎᓕᐅᖅᑕᐅᓚᐅᖅᐸ?  ᐅᖃᖅᑲᐅᒐᕕᑦ ᐊᖏᕈᑎᑕᖃᕐᓂᕋᖅᑐᒍ ᖃᐅᔨᔪᒪᕗᖓᓗ ᖃᖓ ᑕᒪᓐᓇ 
ᐊᖏᕈᑦ ᑲᑎᑎᖅᑕᐅᓐᓂᕐᒪᖔᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ.  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ:  ᖁᔭᓐᓇᒦᒃ, ᐅᖃᖅᑏ.  (ᑐᓵᔨᑎᒎᖅᑐᖅ) ᒫᓐᓇᐅᓕᖅᑐᖅ ᐱᓕᕆᐊᖃᖃᑦᑕᕆᐊᖃᓕᕋᑦᑕ 
ᐊᖏᕈᑎᒃᑯᑦ.  ᑲᑎᑎᕆᒋᐊᖃᖅᐸᒃᑲᑦᑕ ᐊᖏᕈᑎᓂᒃ ᐊᒻᒪ ᐊᖏᕈᑎᖃᖅᑐᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ 
ᐱᓕᕆᖃᑎᒋᓂᐊᖅᐸᒃᑲ ᑲᑐᔾᔨᖃᑎᒌᒃᑯᑦ ᑐᑭᓯᒋᐊᕐᕕᒋᓗᒋᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑐᑭᓯᕙᕋ ᖃᐅᔨᒋᐊᓛᕐᒪᑦ ᐊᖏᕈᒻᒥᑦ ᐊᒻᒪ ᐅᔭᕋᓐᓂᐊᕐᕕᓕᕆᓂᕐᒧᑦ 
ᑲᑎᒪᓂᕐᒥᑦ ᐊᒻᒪ ᐅᔭᕋᓐᓂᐊᖅᑏᑦ ᑲᒻᐸᓂᖏᑦ ᐱᓕᕆᖃᑎᖃᓚᐅᕐᒪᑕ ᓄᓇᓕᓐᓂᑦ ᑭᓱᓂᑦ ᐱᑕᖃᖁᔨᒻᒪᖔᑕ.  ᒥᓂᔅᑕ 
ᐅᖃᖅᑲᐅᒻᒪᑦ ᑭᓱᓂᒃ ᐃᓗᓕᖃᕐᒪᖔᖅ ᐊᖏᕈᑦ ᑭᓯᐊᓂ ᑕᑯᒍᒪᕙᕋ ᐊᖏᕈᑦ.  ᑕᒪᓐᓇ ᐊᐱᖅᑯᑎᐅᓐᖏᑦᑐᖅ ᐅᖃᖅᑏ.  
ᖁᔭᓕᕗᖓ ᐱᕕᔅᓴᖃᖅᑎᑕᐅᑲᐃᓐᓇᕋᒪ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᒪᒃᓚᐃᓐ. 

ᐊᐱᖅᑯᑦ 025-1(6): ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ ᒪᓕᒐᖅ 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᓪᓗᒥ ᐊᐱᖅᑯᑎᔅᓴᕋ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᓂᕐᒧᑦ.  ᐊᕐᕌᒍᒥ 
ᐊᒥᓱᒻᒪᕆᓐᓂᒃ ᐊᑲᖅᓴᓐᖏᔅᓯᒪᔪᖃᕐᒪᑦ ᓂᕈᐊᖅᑎᒋᔭᕐᓂᑦ ᐅᕙᖓ ᓄᓇᓕᖓᓂ ᐅᑎᖅᑎᓪᓗᒋᑦ ᑰᔾᔪᐊᕌᐱᒻᒥᑦ 
ᐋᓐᓂᐊᕕᓕᐊᖅᓯᒪᔪᒥᓂᐅᓪᓗᑎᒃ ᐅᕝᕙᓘᓐᓃᑦ ᑲᖏᖅᖠᓂᕐᒦᓐᓂᖅᐸᑕ ᐊᑕᐅᓯᕐᒥᒃ ᐅᓪᓗᕐᒥᒃ ᐋᓐᓂᐊᕕᓕᐊᖅᑐᑎᒃ 
ᑖᒻᒧᖔᖅᑕᐅᔭᖅᑐᖅᑐᑎᓪᓗ.  ᑕᒪᓐᓇ ᐋᖅᑭᑦᑎᐊᖅᑕᐅᓯᒪᖅᑰᔨᓐᖏᒻᒪᑦ ᖃᓄᐃᓕᐅᕆᐊᖃᕐᒪᖔᑕ. 
 
ᐅᓐᓄᐊᒃᑯᑦ ᓯᓂᑦᑕᕆᐊᖃᕐᓂᐊᕈᑎᒃ ᑲᖏᖅᖠᓂᕐᒥᑦ ᕿᓂᑐᐃᓐᓇᖅᑰᔨᓲᖑᒻᒪᑕ ᓇᒦᕝᕕᔅᓴᖅᓯᐅᖅᑐᑎᒃ ᐅᓐᓄᐊᖓᓂ.  
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᖓ ᓂᕈᐊᖅᑎᒋᔭᖏᓐᓄᑦ ᖃᓄᐃᑦᑑᒻᒪᖔᑕ ᒪᓕᒐᐃᑦ ᐱᓕᕆᕝᕕᖓᓐᓂᑦ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ.  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑐᓐᖓᓱᑦᑎᒍᒪᕙᕋ ᒪᓕᒐᓕᐅᖅᑎ ᐅᑎᕐᒪᑦ ᒪᓕᒐᓕᐅᕐᕕᒻᒧᑦ.  
ᒪᓕᒐᖃᓐᖏᓚᒍᑦ ᑕᐃᒃᑯᓄᖓ ᓇᒦᕝᕕᔅᓴᖅᓯᐅᖅᑐᓄᑦ.  ᐅᖃᖅᑎ.  ᒪᓕᒐᖃᖅᐳᒍᓪᓕ ᐋᓐᓂᐊᕕᓕᐊᖅᑐᓂᒃ 
ᒪᓕᖃᑦᑕᖅᑐᓄᑦ ᐊᒻᒪ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑐᓄᑦ.  ᒪᓕᒐᓕᐅᖅᑎ ᖃᐅᔨᒪᒻᒪᑦ ᐋᓐᓂᐊᕕᓕᐊᖅᑐᖅ 
ᐃᓂᔅᓴᓕᐅᖅᑕᐅᒐᐃᒻᒪᑦ, ᐋᓐᓂᐊᕕᓕᐊᖅᑐᖅ ᐃᓂᔅᓴᓕᐅᖅᑕᐅᑎᓪᓗᒍ ᐅᖃᖅᑏ, ᐊᐅᓪᓚᖅᑎᑕᐅᓂᐊᕐᓗᓂ ᑭᓱᑐᐃᓐᓇᕐᒥᑦ 
ᐱᔾᔪᑎᖃᕐᓗᓂ ᐅᖃᖅᑏ, ᑕᐃᑲᓂ ᐋᖅᑭᑦᑕᐅᓲᖑᕗᑦ ᐊᑐᐊᕐᓂᐊᖅᑕᖏᑦ ᐊᐅᓪᓚᖅᑎᓪᓗᒍ ᐋᖅᑭᑦᑕᐅᓯᒪᕙᒌᖅᑐᒃᑯᑦ. 
 
ᐋᓐᓂᐊᕕᓕᐊᖅᑐᖅ ᐊᐅᓪᓚᖅᑎᑕᐅᑉᐸᑦ ᐆᑦᑑᑎᒋᓗᒍ, ᐆᒧᖓᓕ ᐅᖃᐅᓯᕆᕋᑖᖅᑕᖓᓄᑦ ᒪᒃᓚᐃᓐ ᑰᔾᔪᐊᕌᐱᒻᒥᑦ 
ᐅᕝᕙᓘᓐᓃᑦ ᐅᐃᓂᐸᒡᒦᓐᖔᖅᑐᓂᒃ ᐅᑎᖅᑐᓂᒃ, ᐅᖃᖅᑏ, ᒪᓕᒐᖓᑦ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᒪᒋᐊᕈᑕᐅᓇᓱᐊᖅᐳᖅ 
ᐋᓐᓂᐊᕕᓕᐊᖅᑐᑦ ᐊᖅᑯᓵᖅᑕᖏᑦ ᑐᐊᕕᐅᔾᔭᐅᒐᓗᐊᕐᒪᖔᑕ ᐊᓯᖏᓐᓂᑦ ᓄᓇᓕᓐᓃᑲᐃᓐᓇᖁᓇᒋᑦ ᐊᖅᑯᑖᓂ. 
 
ᑕᒪᑐᒧᖓᓕ ᐅᖃᖅᑏ, ᐋᓐᓂᐊᕕᓕᐊᖅᑐᖅ ᑰᔾᔪᐊᕌᐱᒻᒨᓐᓂᐊᖅᐸᑦ ᐅᕝᕙᓘᓐᓃᑦ ᐅᐃᓂᐸᒡᒧᑦ ᖃᒪᓂᖅᑐᐊᕐᒧᑦ 
ᐃᒪᐃᒃᑲᔭᓐᖑᐊᖅᐳᑦ ᐃᓂᔅᓴᓕᐅᖅᑕᐅᓗᑎᒃ ᖃᖓᑕᓲᒃᑯᑦ ᓯᓂᑦᑕᕆᐊᖃᖁᓇᒋᑦ ᐆᑦᑑᑎᒋᓗᒍ, ᑲᖏᖅᖠᓂᕐᒥ.  ᑕᒪᓐᓇ 
ᒪᓕᒐᕆᕚ ᐋᓐᓂᐊᖅᑐᓕᕆᔨᒃᑯᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐱᐅᕗᖅ ᖃᐅᔨᒪᒋᐊᖓ ᒐᕙᒪᒃᑯᑦ ᒪᓕᒐᖃᕐᒪᑕ ᑕᒪᑐᒧᖓ.  ᒥᓂᔅᑕ 
ᐱᓕᕆᐊᖃᕐᓂᖅᓴᐅᒐᓱᐊᕈᓐᓇᖅᐹ ᑕᒪᒃᑯᐊ ᒪᓕᒐᐃᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ ᓂᕈᐊᖅᑎᒋᔭᒃᑲ 
ᕿᓂᖃᑦᑕᕐᓂᐊᓐᖏᒻᒪᑕ ᓇᒦᕝᕕᔅᓴᕐᒥᑦ ᑲᖏᖅᖠᓂᕐᒥ. 
 
ᕿᓂᖅᑐᑎᒃ ᓂᕆᕕᔅᓴᕐᒥᑦ ᐊᒻᒪ ᑐᔪᒻᒥᒋᐊᓕᐅᒐᓗᐊᑦ ᓇᓪᓕᐊᓂ ᐊᒻᒪ ᐱᑕᖃᕐᑑᔮᕋᓂ ᐊᑑᑎᒍᑎᑦᓴᒥ ᐸᖅᓇᔾᔪᒥ. 
 
ᒥᓂᔅᑕ ᐱᓇᓱᐊᕈᓐᓇᖃ ᖃᐃᔨᒃᑲᐃᓗᓂ ᐃᖃᓇᐃᔭᖅᑎᖁᑎᒥᓂ ᑲᖏᖠᓂᖅᒥ ᑕᐃᑯᐊ ᐃᓄᐃᑦ ᖃᒪᓂᖅᑐᐊᒥ 
ᓄᖃᕐᑎᑕᐅᓗᑎ ᐅᕝᕙᓗ ᓄᖃᕐᑎᑕᐅᒋᐊᖃᕐᐸᑕ ᑲᖏᖠᓂᖅᒥ, ᐱᓪᓗᒍ ᓯᓚᑲᒻᒪᒧ ᐊᖏᖅᕋᐸᓪᓕᐊᓕᕐᑎᓗᒋ, 8:00ᒥ 
ᐅᕝᕙᓗ 9:00ᒥ ᐅᓐᓄᒃᑯᑦ, ᓄᓇᓕᐊᓅᕆᐊᖃᕐᒪᑕ ᐊᖏᖅᕋᓯᐅᕆᐊᕐᓱᑎ. ᑎᑎᖃᑕᓕ ᐊᑭᓐᓇᖓᓂ ᒥᑦᑕᖅᕕᐅᑉ  

ᐅᖃᖅᓯᒪᔪᓕ ᓇᓪᓕᐊᓄ ᐅᖄᓚᕕᑦᓴᐅᒋᐊᖓᓂ. ᑕᐃᒪᐃᒐᔪᒃᑲᓗᐊᕐᑐ ᑭᓯᐊᓂᑦᑕᐅ, ᑭᐅᔪᖃᕋᔪᐃᑦᑐᖅ ᐅᖄᓚᕕᒋᑦᓱᒍ. 
 
ᒥᓂᔅᑕ ᐃᑲᔪᕆᐊᕈᓐᓇᖃ ᐅᕙᓐᓂ ᑭᒡᒐᑐᖅᑕᒃᑲ ᓇᓂᓯᐅᑎᓗᒋᑦ ᓇᔪᕋᑦᓴᖏᓐᓂ ᑲᖏᖠᓂᖅᒥ ᐊᔪᖅᓯᐅᖃᒍᑦᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓯᕗᓪᓕᖅᐹᒥ ᖁᔭᒋᕙᕋ ᒪᓕᒐᓕᐅᖅᑎ ᑭᒡᒍᐃᒋᐊᖓᓂ ᑕᒪᑐᒥᖓ 
ᐅᕗᖓ ᐱᓕᕆᕕᑦᑎᓐᓅᖓᔪᒥ ᐊᒻᒪᓗ ᐃᓱᒪᒋᑦᓱᒍᑕᐅᖅ ᐊᐱᖁᑎᒋᔭᖓ ᑲᑎᒪᕕᖕᒥ. 
 
ᐃᓚᒋᐊᕈᒪᔭᕋ ᐅᖃᖅᑎ, ᑕᒪᐃᓂ ᖃᓄᐃᓐᓂᐅᔪᓂ ᐊᐅᓚᑦᓯᒍᓐᓇᖏᓇᑦᑕ ᓯᓚᒥ ᑕᐃᒪᓗ ᐃᓚᖓᓂ ᖃᓄᐃᓐᓂᐅᔪᓂ 
ᐊᑑᑎᕙᓐᓂᐊᑐᓴᐅᓗᑕ ᐃᒻᒪᖃ ᖃᖓᑕᔫᑕᖃᓂᐊᕈᓐᓃᖅᓗᓂ ᐅᕝᕙᓗ ᐅᖓᖅᕙᕆᐊᕐᑕᐅᐸ ᐱᓪᓗᒍ ᓯᓚᖓ ᐊᒻᒪ 
ᑕᐃᒪᐃᑦᑐᖃᕐᓂᖃ, ᐅᖓᖅᕙᕆᐊᑕᐅᓂᖅᓂ, ᐊᓯᖏᓂ ᐃᓂᑦᓴᖅᓯᐅᕆᐊᖃᓚᕿᓲᑦ. 
 
ᐃᒪᐃᔪᓐᓇᕐᑐᖓ ᐅᖃᖅᑎ, ᐃᓱᒪᒋᒋᐊᕐᓗᒍ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑕᐃᓐᓇ ᑐᑭᓯᒍᑎ ᑐᓐᓂᕈᑎᐅᕙᓪᓕᐊᔪ 
ᐋᓐᓂᐊᖅᕕᓕᐊᕐᐸᓪᓕᐊᔪᓂ ᐊᐅᓚᐸᓪᓕᐊᔪᓄ ᐊᒻᒪ ᐱᑕᖃᑎᓯᓂᐊᕐᓗᑕ ᐊᑑᑎᒍᑎᓂ ᐸᖅᓇᔾᔪᑎᓂ 
ᐋᓐᓂᐊᖅᕕᓕᐊᕐᐸᓪᓕᐊᔪ ᐊᖁᓵᕆᐊᖃᓱᑎ ᐃᓚᖏᑎᒍᑦ ᓄᓇᓕᐅᔪᐃᑦ ᐊᓯᖏᓐᓄᓪᓗ ᓄᓇᓕᓐᓄᑦ, 
ᑐᔪᕐᒥᕕᖃᓪᓚᑦᑖᖁᓪᓗᒋᑦ. ᑕᒪᑐᒧᓐᖓ ᐊᖏᕈᓐᓇᖅᑐᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖅᑯᑎᑦ, ᐃᓚᒋᐊᕈᑎᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐋᓐᓂᐊᕕᓕᐊᕈᔾᔭᐅᔪᑦ ᖃᒪᓂᖅᑐᐊᕐᒥᒃ ᐊᒻᒪ ᐊᓯᖏᓐᓂᐅᖅᑰᖅᑐᖅ ᑭᕙᓪᓕᖅᒥ, 
ᑰᑦᔪᐊᓕᐊᖅᓱᑎ, ᐊᐃᔭᐅᓯᒪᕙᑦᑐᐃᑦ ᓄᓇᓯᐅᑎᒃᑯᑦ, ᑐᔪᒻᒥᕕᒋᓚᖓᔭᖓᓅᕐᑕᐅᓗᑎ, ᐸᕿᔭᐅᓪᓗᑎ, ᐱᓕᕆᕙᑦᓱᑎ 
ᑕᑯᔭᐅᕕᑦᓴᖓᓄ ᐊᒻᒪ ᖃᓄᐃᑐᒐᓚᓐᓂ ᐃᓕᖓᓂᓕᓂ ᐊᑑᑎᕙᑦᑕᖏᓄ. 
 
ᑕᐃᒪᐃᑦᑑᖏᒻᒪᓕ ᑲᖏᖠᓂᖅᒥ ᐊᒻᒪ ᖃᐅᔨᒪᑦᓱᖓ ᐅᖃᐅᓯᑐᐊᕆᖏᑕᕋ ᖃᒪᓂᖅᑐᐊᖅ, ᑭᓯᒥ ᐅᖃᕈᓐᓇᖁᖓ 
ᐊᓯᖏᓐᓄ ᓄᓇᓕᐅᔪᓄ ᑭᕙᓪᓕᖅᒥ ᑕᒪᑐᒧᖓᖓᔪᒥ. 
 
ᒥᓂᔅᑕ ᐅᖃᕆᐊᕈᓐᓇᖃ ᑕᕝᕙᓂ ᑲᑎᒪᕕᖕᒥ ᑕᐃᑯᐊ ᐱᑦᑕᓯᐊᖅᑐᐃ ᐊᑑᑎᒍᑎᑦ ᐋᕿᓱᕐᑕᐅᓗᑎ ᑲᖏᖠᓂᖅᒥ, 
ᓴᓇᕙᓪᓕᐊᓂᐊᕋᑦᑕ ᐋᓐᓂᐊᖅᕕᑦᓴᒥ ᓯᕗᓂᕆᓂᐊᕐᑕᑎᓐᓂ ᑕᐃᒪᐃᒪᑦ ᐊᑭᕋᖀᕈᑎᐅᓂᕐᓴᐅᓚᖓᔪ ᑖᓐᓇ ᐊᑲᐅᖏᓕᐅᕈᑦ 
ᖃᓄᐃᑕᐃᒋᐊᕐᓗᓂ ᒫᓐᓇᐅᔪ ᐊᒻᒪ ᖃᓄᐃᒋᐊᕐᓂᐊᕋᑕ ᓴᓇᓂᐊᕐᓗᑕ ᐃᒻᒪᖃ ᑐᔪᒻᒥᕕᖕᒥ ᐅᕝᕙᓗ ᐊᑐᖅᑐᐊᖅᓗᑕ 
ᐅᕝᕙᓗ ᓇᓂᓯᐅᑎᓗᒋ ᑐᔪᒻᒥᕕᑦᓴᒥ ᓄᓇᓕᐊᑕ ᑐᔪᒻᒥᕕᐊᓂ ᐊᒻᒪ ᓂᕆᑲᖅᑕᐅᕙᓪᓗᑎ ᓂᕆᓐᓇᐅᓕᕋᐃᑉᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᖃᐅᔨᒪᓪᓚᕆᖏᑲᓗᐊᕐᑐᖓ ᐃᒻᒪᖃ ᒥᔅᑕ. ᐱᑰ ᑭᐅᒍᓐᓇᕆᐊᖓᓂ ᑕᒪᐃᓄ ᐊᐱᖁᑎᓄ. 
ᐱᑕᖃᕐᒪ ᐊᑕᐅᓯᐅᖏᑦᑐᓂ ᑭᓯᐊᓂ ᒥᔅᑕ. ᐱᑰ, ᖃᓄᐃᑦᓴᖀᑦ ᖃᔪᓯᒋᐊᕆᐊᒥ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓯᕗᓪᓕᖅᐹᒥ ᐅᖃᑲᐃᓐᓇ ᑕᐃᓐᓇ ᐋᓐᓂᐊᖅᕕᓕᐊᕐᑐ ᐊᐅᓪᓚᖅᑐ 
ᐱᒻᒪᕆᐅᓛᕆᑎᒻᒪᐅᒃ ᐱᓕᕆᕕᐊᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᒃᑯᓗ. 

ᐄᖃᓘᓐᓇ ᓯᖅᓛᐱ 40ᐳᓴᓐᖏᑦ ᑕᒪᐃᓂ ᐋᓐᓂᐊᖅᕕᓕᐊᖅᑐᐃᑦ ᑕᑯᔭᐅᕙᑦᑐᐃ ᓯᓚᑎᐊᓂ ᓄᓇᖓᑦᑕ ᖃᖓᒃᑰᓕᕋᐃᒻᒪ. 
ᑕᒪᓐᓇ ᑕᐃᒪᐃᑲᓗᐊᕐᑎᓗᒍ ᐅᖃᖅᑏ, ᐅᖃᕆᐊᖓᖃᐅᒐᒪ, ᐊᑐᐊᒐᖃᕐᑐᒍ ᐅᕝᕙᓗ ᐊᑑᑎᓂᐊᕐᑐᓄ ᐃᓄᐃᑦ 
ᓇᒦᒋᐊᖃᓐᓂᖏᓂ ᓄᓇᓕᖕᒥ. ᐃᓚᖓᓐᓂ ᓯᓚᖓ ᖃᓄᐃᑦᓯᕙᒻᒥᔪ ᐃᓱᒫᓘᑎᒧ. 
 
ᐅᖃᖅᓯᒪᒐᒪ ᒪᓕᒐᓕᐅᖅᑎᒧ, ᐅᖃᖅᑏ, ᖃᐅᔨᒪᒋᐊᖃᑕᓂᐊᕐᓂᑎᓂ ᐊᑑᑎᒍᑎᖏᓐᓄ ᐱᕙᓪᓕᐊᔭᐅᔪᓄ ᑭᕙᓪᓕᖅᐸᓯᖅᒥ 
ᐃᑉᐱᒋᔭᐅᓂᖏᓂ ᐋᓐᓂᐊᖅᕕᓕᐊᕐᓯᒪᔪ ᐊᔪᖅᓯᐅᖃᑎᓪᓗᒍ, ᐱᑕᖃᓂᐊᓗᓂ ᑐᔪᒻᒥᕕᑦᓴᒥ ᓂᕆᔾᔪᑎᑦᓴᖃᓗᓂ ᐊᒻᒪ 
ᐊᓯᖏᓂᑕᐅᖅ ᐱᓕᑕᐅᓗᑎ. ᐅᕙᖓᓕ ᑐᑭᓯᔭᒃᑯᑦ, ᐅᖃᖅᑎ, ᐱᕙᓪᓕᐊᔪᖅ ᑕᒪᓐᓇ. 
 
ᖃᐅᔨᒃᑲᐃᒋᐊᖃᓐᓂᐊᑐᒍ ᐊᒻᒪ ᐃᑉᐱᒋᑦᓯᐊᓗᒋ ᖃᓄᐃᑐᒐᓚᓐᓂ ᐊᒻᒪ ᐃᒻᒪᖃ ᒪᓕᒐᓕᐅᖅᑎ ᐱᑕᖃᓂᖃ 
ᖃᐅᔨᓂᑯᒐᓚᓐᓂ ᑐᓐᓂᕈᑎᒋᔪᓐᓇᖅᑕᖏ ᑎᑎᖃᐅᓗᑎ, ᖃᐅᔨᒪᒋᐊᕐᓂᐊᕋᑦᑎᒍ ᐅᓪᓗᕆᔭᖏᑦ, ᖃᖓᒃᑰᑎᓪᓗᒍ ᐊᒻᒪ 
ᖃᓄᐃᓂᕆᔭᖏᑦ, ᑕᒪᓐᓇ ᖁᔭᒋᔭᐅᒋᐊᓪᓚᒐᔭᖅᑐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 026-1(6): ᖃᓄᐃᑕᐃᒋᐊᕐᓂᖏ ᐅᑯᓇᓂ ᑐᑦᓯᕋᖅᑕᐅᔪᑦ ᐃᓕᓐᓂᐊᖅᑐᓕᕆᓂᖅᓄ ᒪᓕᒐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐ ᑐᕌᖓᔪᖅ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. ᐃᑉᐸᑦᓴᖅ, ᐅᖃᖅᑎ, ᑲᑎᒪᔨᖏᓐᓂ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᑯᖏᑦᑕ ᐅᕙᓃᓚᐅᕐᒪᑕ ᑲᑎᒪᕕᖕᒥ ᐊᒻᒪ ᓇᓗᓇᐃᖅᓯᒪᓪᓗᑎ ᐃᒪᐃᓕᖓᓪᓗᑎ 
ᖃᐅᔨᒃᑲᖅᑕᐅᓯᐊᓚᐅᖏᓐᓂᖏᓂ ᐅᑯᓇᓂ ᐱᕙᓪᓕᐊᓂᖏᓂ ᐅᑯᐊ ᑐᑦᓯᕋᖅᑕᐅᔪ ᐃᓕᓐᓂᐊᖅᑐᓕᕆᓂᖅᓄ ᒪᓕᒐᖅ 
ᐱᓂᑯᖓᓂ ᒥᓂᔅᑕᐅᑉ ᑭᖑᓪᓕᖅᒥ ᐅᖃᓕᒫᖅᑕᐅᓂᖓᓂ ᐃᑉᐸᑦᓴᖅ. 
 
ᒥᓂᔅᑕ ᐅᖃᓚᐅᖅᒪ ᑕᐃᑯᐊ ᐃᓕᓐᓂᐊᖅᑐᓕᕆᔨᑯ ᐃᐱᕋᐃᓐᓇᖅᑕᐅᖏᓪᓗᑎ ᖃᐅᔨᖅᑲᕐᑕᐅᓂᖏᓂ ᐊᒻᒪ ᖃᐅᔨᒪᑦᓱᖓ 
ᐊᑑᑎᓚᐅᖅᓯᒪᓂᑯᓂ ᐅᖃᐅᓯᐅᓯᒪᓪᓗᓂᑕᐅᖅ ᐊᓯᖏ ᐃᑲᔪᖅᑎᐅᕙᑦᑐᐃᑦ ᐊᒻᒪ ᖃᐅᔨᒪᑦᓱᖓ ᐃᑲᔪᓐᓂᓕᒋᐊᓪᓚᐅᒻᒪᑕ 
ᖃᐅᔨᓴᖅᓂᓄᖓᔪᐃᑦ. ᐊᐱᕆᔪᒪᑐᐃᓐᓇᖅᐸᕋ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᖃᓄᖅ 
ᐊᑐᐊᒐᖃᕐᒪᖔᑕ ᐅᖃᐅᔾᔨᒋᐊᕐᓂᕐᓄᑦ ᐊᒻᒪ ᑭᒃᑯᓐᓂᒃ ᐱᓕᕆᕝᕕᒃ ᐅᖃᐅᔾᔨᓯᒪᒻᒪᖔᖅ ᑕᒪᑐᒪ ᒪᓕᒐᐅᑉ ᒥᔅᓵᓄᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓇᓗᓇᐃᖅᓯᔪᓐᓇᖅᐳᖓ ᒪᓕᒐᓕᐅᕐᕕᒻᒧᑦ 
ᖃᓄᖅ ᐊᑐᐊᒐᖃᕐᒪᖔᑕ ᐅᖃᐅᔾᔨᒋᐊᖅᑏᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐊᒻᒪ ᖃᓄᖅ ᐅᖃᐅᔾᔭᐅᓯᒪᓕᕐᒪᖔᖅᑕ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
 
ᑐᑭᓯᒋᐊᕈᒻᒥᑦ ᑐᓂᓯᔪᓐᓇᓛᖅᐸᕋ ᒪᓕᒐᓕᐅᖅᑎ ᐱᓯᒪᓕᕈᒃᑭᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᐊᒥᓱᓂᒃ ᐅᖃᐅᔾᔨᒋᐊᖅᓯᒪᔪᖃᕐᓂᕋᐃᓪᓗᓂ ᐊᒻᒪ 
ᓇᓗᓇᓐᖏᑦᑐᖅ ᐱᓕᕆᕝᕕᖓᑦ ᐊᒥᓱᓄᑦ ᐅᖃᐅᔾᔭᐅᓯᒪᒻᒪᑦ ᐅᖃᐅᔾᔨᒋᐊᖅᑕᐅᓪᓗᑎᒃ.  ᐊᐱᕆᔪᒪᕙᕋ ᐱᓕᕆᕝᕕᖓ  

ᐱᓯᒪᑦᑎᒻᒪᖔᖅ ᐅᕝᕙᓘᓐᓃᑦ ᑎᑎᖅᑲᓂᒃ ᐱᓯᒪᑦᑎᕚᑦ ᑭᐅᔾᔪᑕᐅᓚᐅᖅᑐᓂᒃ ᑕᒪᑐᒧᖓ ᒪᓕᒐᕐᒧᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᐃᓐᓇᐅᓐᖏᑦᑐᖅ ᑭᓯᐊᓂ ᑎᒍᒥᐊᖃᑕᐅᔪᓕᒫᓂᒃ ᐊᐱᕆᓚᐅᖅᑕᖏᓐᓂᑦ ᖃᓄᖅ ᐃᓱᒪᒻᒪᖔᑕ.  
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᐄ, ᐅᖃᖅᑏ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖃᐅᔨᒪᕗᖓ ᑲᑎᖃᑎᒋᓚᐅᕋᒃᑯ ᒥᓂᔅᑕ ᓇᒻᒥᓂᖅ ᐊᐱᕆᓪᓗᒍᓗ ᓇᒻᒥᓂᖅ 
ᐊᒻᒪ ᖃᐅᔨᒪᕗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᐱᕆᓯᒪᒻᒪᑕ ᑎᑎᖅᑲᓂᒃ ᐱᔪᒪᓪᓗᑎᒃ ᐊᓯᔾᔨᖅᑕᒥᓂᐅᔪᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪ ᑕᒪᓐᓇ ᑐᔅᓯᕌᖑᒋᓪᓗᓂ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒫᓂ 
ᐃᖃᓗᓐᓂ. 
 
ᐅᖃᐅᔾᔨᒋᐊᕈᑕᐅᓕᖅᑎᓪᓗᒋᑦ ᑐᓂᔭᐅᕙᑉᐳᑦ ᐃᔾᔪᔪᒻᒪᕆᓐᓂᒃ ᐊᖏᕈᑕᐅᒌᖅᓯᒪᓐᖏᑦᑐᒥᒃ ᒪᓕᒐᔅᓴᕐᒥᒃ 
ᐃᖅᑲᖅᑐᐃᕕᓕᕆᔨᒃᑯᑎᒎᖅᑐᓂᒃ ᐊᒻᒪ ᐱᒡᒐᓇᕐᒪᑦ ᐋᖅᑭᔅᓱᕆᐊᖏᑕ ᐊᐱᕆᔪᒪᕙᕋᓕ ᒥᓂᔅᑕ ᐱᓕᕆᕝᕕᖓᑦ 
ᐱᓯᒪᑦᑎᒻᒪᖔᖅ ᐊᓯᔾᔨᖅᑕᐅᔪᒥᓂᐅᔪᓂᒃ, ᐃᓚᒋᐊᖅᑕᒥᓂᕐᓂᒃ ᐅᕝᕙᓘᓐᓃᑦ ᐲᖅᑕᒥᓂᕐᓂᒃ ᐊᖏᕈᑕᐅᒌᖅᓯᒪᓐᖏᑦᑐᒧᑦ 
ᒪᓕᒐᔅᓴᖓᓄᑦ ᒪᕐᕈᐊᖅᑎᖅ ᐅᖃᓕᒫᖅᑕᐅᓯᒪᓕᖅᑐᒥᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᐄ, ᖁᔭᓐᓇᒦᒃ, ᐅᖃᖅᑏ.  ᐱᓯᒪᑦᑎᕗᒍᑦ ᑎᑎᕋᖅᓯᒪᔪᓂᒃ 
ᐊᓯᔾᔨᕈᑕᐅᓚᐅᖅᑐᓄᑦ ᑐᓂᔪᓐᓇᖅᐸᒃᑲᓗ ᑖᔅᓱᒧᖓ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥᑦ ᐃᓚᒋᐊᕈᑏᑦ ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐊᓱᐃᓪᓛᖑᑦᑕᓯᓐᓇᓕᖅᐳᖅ, ᐱᔪᒪᔮᑦᑎᐊᖅᐸᒃᑲ.  ᖃᐅᔨᒪᕗᖓ ᐅᖃᖅᑲᐅᒐᒪᐃᓛᒃ 
ᐅᐊᑦᑎᐊᕈ, ᖃᐅᔨᒪᒐᒪ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᐱᕆᓯᒪᒻᒪᑕ ᑎᑎᖅᑲᑎᒍᑦ ᑐᑭᓯᒋᐊᕈᒻᒥᑦ ᑐᔅᓯᕋᖅᑐᑎᒃ 
ᒪᕐᕈᐊᖅᑎᖅ ᐅᕝᕙᓘᓐᓃᑦ ᐱᖓᓱᐊᖅᑎᖅᑐᑎᒃ ᐊᒻᒪ ᐅᕙᖓ ᓇᒻᒥᓂᖅ ᑐᔅᓯᕋᖃᑦᑕᖅᓯᒪᒋᕗᖓ ᒥᓂᔅᑕᒥᒃ. 
 
ᐊᐱᕆᔪᒪᕙᕋ ᐅᖃᕋᑖᕐᒪᑦ ᐊᓯᔾᔨᖅᑕᒥᓂᕐᓄᐃᓐᓇᐅᓐᖏᑦᑐᖅ ᑭᓯᐊᓂ ᓴᓗᓇᐃᖅᓯᔪᓂᓪᓗᑦᑕᐅᖅ ᐱᑦᑕᑐᐊᕈᑦᑕ ᓱᒻᒪᑦ 
ᐊᓯᔾᔨᖅᑕᐅᓯᒪᒻᒪᖔᑕ ᐃᑲᔪᖅᓱᖅᑕᐅᖁᓪᓗᑕ ᒪᓕᒐᓕᐅᖅᑎᐅᔪᒍᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᖃᕈᓐᓇᖁᓪᓗᑕ 
ᒪᓕᒐᔅᓴᕐᒥᑦ ᐅᕙᒍᑦ ᓂᕈᐊᖅᑎᒋᔭᖏᓐᓂᑦ ᐃᑲᔪᕐᓗᒋᑦ ᑐᑭᓯᑎᓪᓗᒋᑦ ᐊᒻᒪ ᑭᓲᒻᒪᖔᑕ ᑕᐃᒃᑯᐊ ᐊᓯᔾᔨᖅᑕᐅᔪᑦ 
ᖃᐅᔨᒪᕗᑎᓪᓗ ᐱᔪᒪᔮᕋᒃᑭᑦ. 
 
ᐊᐱᕆᔪᒪᕙᕋ ᖃᖓ ᐱᔪᓐᓇᕐᒪᖔᖅᑎᒍᑦ ᑐᑭᓯᒋᐊᕈᑏᑦ.  ᖃᐅᔨᒪᒐᒪ ᐊᐱᖅᑯᑕᐅᖃᑦᑕᖅᓯᒪᒻᒪᑕ ᐊᒥᓱᐊᖅᑎᒻᒪᕆᒃ 
ᑭᖑᓂᑦᑎᓐᓂᑦ ᐊᒻᒪ ᓇᓗᓇᓐᖏᑦᑐᖅ ᐃᓕᔭᐅᓯᒪᑐᐃᓐᓇᕐᒪᑕ ᑭᐊᑐᐃᓐᓇᐅᑉ ᐃᓕᔾᔨᕕᖓᓂ.  ᐊᐱᕆᔪᒪᕙᕋ 
ᓇᓗᓇᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒧᑦ ᖃᖓᓪᓚᑦᑖᒃᑯᑦ ᐅᖃᖅᑲᐅᒻᒪᑦ ᓴᖅᑭᐊᔪᒥᓃᑦ ᐅᖃᐅᔾᔨᒋᐊᕈᑎᓂᒃ 
ᓴᖅᑭᕋᔭᕐᒪᖔᒋᑦ ᐅᖃᐅᔾᔨᒋᐊᕈᑎᓂᒃ ᐊᒻᒪ ᐊᓯᔾᔨᖅᑕᐅᔪᒥᓂᕐᓂᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐅᖃᖅᑏ. ᐄ, ᒪᓕᒐᓕᐅᖅᑎ ᑕᒻᒪᖏᑦᑐᖅ ᑕᒪᒃᑯᐊ 
ᖃᐅᔨᒋᐊᕐᓂᐅᖃᑦᑕᖅᑐᑦ ᑲᔪᓯᒋᐊᖁᔭᐅᓯᒪᒻᒪᑕ ᒪᓕᒐᓕᐅᖅᑎᓄᑦ ᐊᒻᒪ ᑲᑎᒪᔨᕋᓛᓄᑦ. ᐊᑐᐃᓐᓇᕈᕐᓂᐊᖅᐸᕗᑦ 
ᒪᓕᒐᓕᐅᖅᑎᓄᑦ ᑕᕝᕙᓃᑦᑐᓄᑦ ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔨᕋᓛᓄᑦ.  
 
ᐊᒻᒪᑦᑕᐅᖅ, ᑲᑎᒪᔨᕋᓛᑦ ᓄᓇᓕᖕᓄᑦ ᖃᐅᔨᒋᐊᓚᐅᖏᓐᓂᖏᓐᓂᑦ ᐱᓕᕆᖃᑎᒋᑲᐃᓐᓇᕈᒪᔭᕗᑦ ᑲᑎᒪᔨᕋᓛᑦ 
ᑐᑭᓯᒋᐊᒃᑲᓐᓂᖅᑎᑦᑐᒪᓪᓗᑎᒍᑦ ᖃᓄᐃᓕᐅᖅᑐᖃᖅᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᐃᓕᐊᒻᔅ.  
 
ᐊᐱᖅᑯᑦ 027-1(6): ᖃᔅᓯᐅᓂᖏᑦ ᐃᓕᓐᓂᐊᖅᑏᑦ ᐃᓱᓕᖅᑎᔪᑦ ᐃᓕᓐᓂᐊᖅᑕᒥᓂᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᖁᔭᓐᓇᒦᖅᐸᕋ ᐅᖃᖅᑲᐅᔭᖓᓄᑦ ᐅᓪᓗᒥᒃᑲᓐᓂᖅ. ᐅᖃᐅᓯᖃᖅᑲᐅᒻᒪᑦ ᐃᓕᓐᓂᐊᖅᑕᒥᓂᒃ ᐃᓱᓕᑦᑎᔪᓂᑦ 
ᖃᐅᔨᔪᒪᖅᑲᐅᒐᒪ ᖃᔅᓯᐅᒻᒪᖔᑕ ᓇᑭᓐᖔᕐᒪᖔᑕᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᔭᕋ ᓄᓇᕘᒥᑦ 
ᓯᓚᑦᑐᖅᓴᕐᕕᒻᒥᑦ ᐃᓕᓐᓂᐊᖅᑏᑦ ᐃᓱᓕᑦᑎᔪᑦ ᐃᓕᓐᓂᐊᖅᑕᖏᓐᓂᑦ ᐱᔾᔪᑎᒋᓪᓗᒋᑦ, ᐃᖅᑲᓇᐃᔮᒃᓴᒧᑦ ᐃᓕᓐᓂᐊᖅᑐᑦ. 
ᑎᑎᕋᖅᓯᒪᓪᓗᑎᒃ ᐱᓯᒪᔭᕋᓗᐊᒃᑲ ᐃᓱᓕᑦᑎᔾᔪᓯᐊᕐᓂᐊᖅᑐᑦ ᐊᓪᓚᒡᕕᒻᒥ ᐊᐅᓚᑦᑎᓂᕐᒧᑦ, ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑎᑦ, 
ᐊᓪᓚᒃᑎᐅᓂᕐᒧᑦ ᐃᓕᓐᓂᐊᖅᑐᑦ, ᑐᓵᔨᐅᓂᕐᒧᑦ ᐃᓕᓐᓂᐊᖅᑐᑦ, ᓴᓇᓐᖑᐊᕐᓂᕐᒧᑦ, ᓴᓇᐅᒐᓕᕆᓂᕐᒧᑦ ᐃᓕᓐᓂᐊᖅᑐᑦ 
ᐊᒻᒪ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᐃᓱᓕᑦᑎᓛᕆᓪᓗᑎᒃ. 12-ᖑᓛᖅᑐᑎᒃ. 12-ᖑᓂᐊᖅᑐᑦ ᐃᓱᓕᑦᑎᔪᑦ 
ᐃᓕᓐᓂᐊᖅᑎᑦᑎᔨᓐᖑᕐᓂᕐᒧᑦ ᐃᓕᓴᕆᔭᐅᔾᔪᑎᑖᖅᑐᑦ. ᐊᔾᔨᒌᖏᑦᑐᑦ ᐊᒥᓲᓂᖏᑦ ᑭᓯᐊᓂ 99-ᖑᔪᑦ ᑲᑎᓕᒫᖅᑐᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᐊᕈᑦ. ᐅᐃᓕᐊᒻᔅ.  
 
ᐅᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᑦᑎᐊᓪᓗᐊᖅᑐᒍᑦ ᑲᑎᓕᒫᖅᑐᒋᑦ  
99-ᓂᐊᕐᒪᑕ ᐃᓕᓐᓂᐊᖅᑏᑦ. ᐃᖅᑲᓇᐃᔮᖅᑖᕐᓂᐊᖅᐳᖅᑲᐃ ᐃᓕᓐᓂᐊᖅᑕᒥᓂᒃ ᐃᓱᓪᓕᑦᑎᒍᑎᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᓐᓇᖓ ᒫᓐᓇᒃᑯᑦ ᖃᔅᓯᑦ ᑖᒃᑯᓇᓐᖓᑦ 99-
ᖑᔪᓂᑦ ᐃᖅᑲᓇᐃᔮᖅᑖᑲᐅᑎᒋᓂᐊᕐᒪᖔᑕ ᑭᓯᐊᓂ ᐃᓚᖏᑦ ᐃᓕᓐᓂᐊᓚᐅᕐᒪᑕ ᐃᖅᑲᓇᐃᔮᖏᑕ ᒥᒃᓵᓄᑦ 
ᐅᑎᕆᐊᖃᕐᓂᐊᖅᑐᑎᒃ ᐃᖅᑲᓇᐃᔮᒥᓄᑦ.  
 
ᑖᒃᑯᐊᓕ ᐃᖃᓗᓐᓂᓐᖔᖅᑐᑦ, ᐸᓐᓂᖅᑑᕐᒥᑦ, ᐃᖃᓗᒃᑑᑦᑎᐊᕐᒥᑦ, ᑲᖏᕐᖠᓂᕐᒥᑦ, ᖁᕐᓗᖅᑑᒥᒃ, ᓴᓪᓕᓂᑦ, ᑭᓐᖓᕐᓂᑦ, 
ᒥᑦᑎᒪᑕᓕᒻᒥᒃ ᐊᒻᒪ ᖃᒪᓂᑦᑐᐊᕐᒥᑦ. ᐊᔾᔨᒌᖏᑦᑐᓂᑦ ᓄᓇᓕᖕᓂᓐᖔᖅᑐᑦ. ᐱᖓᓱᑦ ᐃᖃᓗᖕᓂᓐᖔᖅᑐᑎᒃ, 
ᐃᖃᓗᒃᑑᑦᑎᐊᕐᒥᑦ, ᑲᖏᕐᖠᓂᕐᒥᑦ, ᐊᕕᒃᑐᖅᓯᒪᓂᐅᔪᓂᓐᖔᖅᑐᑦ ᓯᓚᑦᑐᖅᓴᕐᕕᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ.  

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᓚᑦᑐᖅᓴᕐᕕᖃᐅᕐᒥᖕᒪᑕ ᒥᑭᓐᓂᖅᓴᓂᑦ ᓄᓇᓕᐅᔪᓂᑦ 
ᑐᓴᒐᔪᓐᖏᓗᐊᕌᓗᒃᑐᑎᒍᓪᓗ ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᔪᓂᑦ ᒥᑭᓐᓂᖅᓴᐅᔪᓂᑦ ᓄᓇᓕᖕᓂᑦ. ᑐᓴᕈᒪᖕᒥᔪᖓ 
ᒥᑭᓐᓂᖅᓴᐃᑦ ᓄᓇᓖᑦ ᐃᓕᓐᓂᐊᖅᑕᒥᓂᒃ ᐃᓱᓕᑦᑎᔪᑦ ᖃᔅᓯᐅᓂᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᑭᓐᓂᖅᓴᓂᑦ ᓄᓇᓕᖕᓂᑦ ᐃᖅᑲᓇᐃᔮᒥᓄᑦ 
ᐃᓕᓐᓂᐊᖅᑐᖃᖃᑦᑕᕆᕗᖅ ᑭᓯᐊᓂ ᐊᔾᔨᒌᖏᑦᑐᓂᑦ ᐃᓕᓐᓂᐊᖃᑦᑕᖅᑐᑦ. ᐃᓚᖏᓐᓂᑦ ᓄᓇᓕᖕᓂᑦ ᐃᓕᓐᓂᐊᖅᑕᒥᓂᒃ 
ᐃᓱᓕᑦᑎᔪᖃᕆᕗᖅ ᓯᓚᑦᑐᓴᖅᕕᖕᒥ. 
 
ᒫᓐᓇᐅᔪ ᐱᓯᒪᖏᑕᕋᓗᐊᒃᑲ ᓯᕗᓂᓐᓂ ᐃᓱᓕᑦᓯᓂᑯᐃᑦ ᐊᑑᑎᓂᑯᐃᑦ ᓄᓇᓕᑭᓐᓂᖅᓴᓂ ᐅᕝᕙᓗ ᐱᑕᖃᓂᐊᕐᒪᖔᖅ 
ᐃᓱᓕᑦᓯᓂᖅᑐᓂ ᐃᓕᓐᓂᐊᖅᑎᓂ ᑕᐃᑯᓇᖓ ᐱᔭᑦᓴᐅᔪᓂ ᑭᓯᐊᓂ ᑕᐃᑯᐊᖑᓗᑎ ᖃᐃᓛᖅᑐᓂ ᓄᓇᓕᖏᑎᒍᑦ ᐊᒻᒪ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕᒥ ᑕᒫᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᖅᕚᓗᒃ. 
 
ᐊᐱᖅᑯᑦ 028-1(6): ᑐᑭᓯᒪᒋᐊᕈᑎ ᐅᒥᖓ ᐃᒡᓗᓕᒑᖅᔪᒻᒥ ᐋᓐᓂᐊᖅᕕ 
 
ᐊᖅᕚᓗᒃ: (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑏ. ᐊᐱᖁᑎᒐ ᑐᕌᖓᔪᖅ ᒥᓂᔅᑖᓄ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ 
ᐃᓄᓕᕆᔨᑯ. 
 
ᐊᐱᖁᑎᒋᓚᐅᖅᓯᒪᓪᓗᒍᑦᑕᐅᖅ. ᐅᖃᖅᑏ, ᖃᐅᔨᒪᒐᕕᑦ, ᐊᖑᓇᓱᑦᑎᐅᒻᒥᒐᒪ ᐅᑕᕿᓂᖃᑦᓯᐊᕈᓐᓇᕐᓱᖓ ᓯᓈᓃᓐᓂ 
ᑭᓯᐊᓂ ᑕᕿᕋᓴᐅᓕᖅᑐ ᐊᓂᒍᖅᓯᒪᓕᕐᑐ ᐊᒻᒪ ᐱᓇᓱᐊᕈᓰᑦ ᓱᓕ ᑭᐅᔭᐅᓚᐅᖅᓯᒪᖏᓂᕐᓂ. 
 
ᒥᓂᔅᑕ ᐱᓕᑦᓯᒍᓐᓇᖃ ᐅᕙᓐᓂ ᐅᓪᓗᒥᓴᐅᓂᖅᓴᓂ ᖃᓄᐃᓂᖏᓄ ᐃᒡᓗᓕᒑᖅᔪᒻᒥ ᐋᓐᓂᐊᖅᕕᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᒪᓕᒐᓕᐅᖅᑎ ᖃᐅᔨᒪᓪᓗᓂ ᐊᖑᓇᓱᑦᑎᑦᓯᐊᕙᐅᒋᐊ ᑕᐃᓐᓇ 
ᓇᖏᖅᑐ ᐊᒡᓗᒥ, ᐃᓚᖓᓐᓂ ᐊᑯᓂᕈᓗ ᐅᑕᕿᒋᐊᖃᓲᖑᒐᕕ ᐳᐃᕕᐅᓂᐊᕆᐊ ᓇᑦᓯᖅᒧ. 
 
ᐅᖃᖅᑏ, ᐃᒻᒪᖃ ᐅᓪᓗᒥ ᒪᓕᒐᓕᐅᖅᑎ ᑭᐅᔭᐅᓂᐊᕐᑐᑦᓴᐅᕗ ᑭᐅᔭᐅᒍᑎᒋᓯᒪᔭᖓᓄ. ᐅᖃᖅᑎ, ᕿᓚᒥᑲᓪᓚᕈᓗ, ᐊᒻᒪᓗ 
ᒪᓕᒐᓕᐅᖅᑏᑦ ᑕᕝᕙᓂ ᑲᑎᒪᕕᖕᒥ ᑐᓴᖅᑎᑕᐅᒋᐊᓯᒪᔪᑦ ᑐᓴᐅᒪᑎᑕᐅᑦᓴᐃᓐᓇᕐᓱᑎ ᒪᓕᒐᓕᐅᖅᑎᐅᑉ ᐊᐱᖁᑎᖏᓄ 
ᐊᒻᒪ ᖁᔭᓐᓇᒦᕈᒪᓪᓗᒍ ᐱᔪᒪᓂᖃᑦᓯᐊᕐᓂᖓᓄ. 
 
ᐅᖃᖅᑎ, ᓇᒡᒐᔾᔭᐅᕆᕋᑖᖅᑕᑎᓐᓂ ᑲᒪᑎᓂᑕᖃᓚᐅᖅᒪ ᐅᖄᓚᐅᑎᒃᑯᑦ ᐃᓗᓕᖃᕐᓱᓂ ᑐᑦᓯᕋᕈᑦᒧ ᓄᑖᒧᑦ ᐃᓪᓗᒥ 
ᐃᒡᓗᓕᒑᖅᔪᒥ, ᐅᑯᓇᖓ ᒐᕙᒪᑯᓂ ᐅᖃᖃᑎᖃᕐᓗᑎ ᓯᕗᓪᓕᖅᐹᖓᓄ ᑐᑦᓯᕋᐅᑎᖓᓄ. ᐅᖃᕐᓯᒪᒐᒪ ᑕᕝᕙᓂ ᑲᑎᒪᕕᖕᒥ 
ᑭᖑᓪᓕᖅᐹᖓᓂ ᑲᑎᒪᓂᖅᒥ ᑕᐃᓐᓇ ᑐᑦᓯᕋᕈᑦ ᓴᕿᑕᐅᑦᓱᓂ ᐅᑯᓄᓇ ᐱᕙᓪᓕᐊᓂᖏᓄ ᑯᐊᐳᕇᓴᒃᑯ ᓯᓚᑎᐊᓃᔪᒻᒪᑕ  

ᐊᑐᕈᑎᖓᓂ ᐅᑯᓇᓂ ᑭᓱᓂ ᑭᖒᒪᔪᔭᑦᑎᓂ ᐅᕙᓂ ᑐᑦᓯᕋᐅᒥ. ᐃᓪᓗᐊᓗ ᐊᖏᓗᐊᑑᐃᓐᓇᔪᒻᒪ ᐊᒻᒪ ᐱᑕᖃᔪᖏᓐᓇᑦᑕ 
ᑮᓇᐅᔭᑦᓴᒫᓄ ᐃᑲᔪᕈᑎᑦᓴᓂ. ᐃᒪᐃᒪᓕ, ᑮᓇᐅᔭᑦᓴᒫᓄ ᐅᕝᕙᓗ ᑮᓇᐅᔭᓕᕆᓂᖅᓄ ᓯᕗᒧᑦᑎᒍᓐᓇᔪᖏᓇᑦᑎᒍ 
ᐱᔭᑦᓴᐅᔪᖅ. 
 
ᑕᐃᒪᐃᒧᑦ, ᐅᖃᖅᑏ, ᑲᑎᒪᓂᖃᓚᐅᖅᑐᒍᑦ ᐅᖄᓚᐅᑎᒃᑯᑦ ᐊᓂᒍᖅᐸᓪᓕᐊᔪᒥ ᐱᓇᓱᐊᕈᓯᖅᒥ, ᑲᑎᒪᓂᖃᑦᓯᐊᓚᐅᖅᑐᒍ 
ᑕᐃᑯᓂᖓ ᐱᕙᓪᓕᐊᑎᑦᓯᔪᓂ. ᐱᖓᓱᓂ ᐊᐱᖁᑎᓂ ᑭᐅᒋᐊᖃᓚᐅᖅᑐᐃᑦ, ᐅᖃᖅᑎ, ᐃᒻᒪᖃ ᐅᖃᓕᒫᖅᐸᓪᓕᐊᒍᒃᑭᑦ. 
 
ᐊᐱᕆᔪᒻᒪᑕ ᐊᒍᑐᖅᓯᒪᑎᓪᓗᒋᑦ ᑐᑦᓯᕋᖅᓯᒪᔭᖓᓄ ᓴᓇᓂᖅᓂ ᐊᑭᖏᓐᓄ ᐃᓪᓗᒧ ᐋᕿᓯᒪᓗᑎ ᑐᓐᓂᕈᑎᐅᔪᔪᒧ 
ᐅᑯᓇᓂ ᑐᑦᓯᕋᐅᑎᓂ. ᑕᒪᓐᓇ ᐊᐱᖁᑎᐅᒋᐊᖓᕐᓱᓂ. ᓇᒻᒪ 2, ᐅᖃᖅᑎ, ᖃᓄᐃᓐᓂᖏᓄ ᐅᑯᓇᓂ ᐋᕿᒋᐊᕐᓯᒪᔪᑦ 
ᓄᓇᐅᑉ ᐊᑐᖅᑐᐊᖅᑕᐅᓂᖓ ᐊᑭᖏᑦ ᐊᒻᒪ ᓇᒻᒪ 3 ᐃᓗᓕᖃᕐᓱᓂ ᐊᐱᖁᑎ ᐸᖅᓇᑕᐅᓂᑯᓂ ᐱᓕᕆᕕᐊᑕ 
ᑮᓇᐅᔭᓕᕆᔨᑯ ᐅᑯᓇᓂ ᓄᓇᐅᑉ ᐊᑐᖅᑐᐊᖅᑕᐅᓂᖓᖏ. 
 
ᐅᖃᖅᑎ, ᑕᐃᑯᐊ ᐱᖓᓱᐃᑦ ᐊᐱᖁᑏᑦ ᐊᐱᖁᑎᐅᔪᔪ ᑲᑎᒪᓂᖃᖅᑎᓪᓗᒋ ᐅᖄᓚᐅᑎᒃᑯᑦ. ᑐᑦᓯᕋᖅᓯᒪᔪᐃᑦ 
ᖃᓄᐃᑦᓴᓚᐅᕋᑎ ᐅᑎᓛᕆᐊᒥ ᐱᓕᕆᕕᖕᒧ ᑭᐅᒍᑎᖏᓗ. ᐅᖃᖅᑎ, ᑐᑭᓯᓕᕐᑕᕋᓕ ᒫᓐᓇ, ᐱᒋᐊᕐᑐᓂ ᐅᓪᓗᒥ, 
ᐱᓕᕆᔭᐅᔪ ᐊᒻᒪ ᓂᕆᐅᒃᑲᓗᐊᕐᑐᒍ ᑭᐅᔭᐅᓂᐊᕆᐊᒥ ᐃᓄᖕᓂ ᐃᒡᓗᓕᒑᖅᔪᒥ ᐊᒻᒪᓗ ᒪᓕᒐᓕᐅᖅᑎᒧ, 
ᓂᕆᐅᓇᖅᑑᒐᓗᐊ ᐱᓇᓱᐊᕈᓯᕆᓛᖅᑕᑎᓐᓂᖃᐃ ᑭᐅᓛᕆᐊᖏᓐᓂ ᑕᐃᑯᓄᖓ ᐊᐱᖁᑎᓄ. 
 
ᑕᐃᒫᒃ ᐅᑕᕿᐅᓐᓂᑎᑐ ᐊᓪᓗᒥ, ᐅᖃᖅᑎ, ᐃᓚᖓᓐᓂ ᐊᑯᓃᓱᖑᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᖅᕚᓗᒃ. 
 
ᐊᖅᕚᓗᒃ: ᖁᔭᓐᓇᒦᒃ, ᐅᖃᖅᑏ. ᐱᒍᑦᑎᒍ ᑭᐅᔾᔪᑏ ᐱᓇᓱᐊᕈᓯᐅᖅᓛᕐᑐᒥ, ᑕᒪᓐᓇ ᓱᓕ ᐱᕕᖃᕐᑎᓯᓚᖓᕙ 
ᐃᒡᓗᓕᒑᖅᔪᒥ ᐱᕙᓪᓕᐊᓂᖏᓄ ᑯᐊᐳᕇᓴᑦᑯᓂ ᐸᖅᓇᒍᓐᓇᕐᓯᓗᑎ ᑎᑭᓴᐃᓂᒧ ᐅᒥᐊᖅᔪᐊᑎᒍ ᑕᕝᕙᓂ ᐊᐅᔭᖅᒥ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐊᑕᐅᓯᖅ ᐊᐱᖁᑎᓂ ᐊᐱᖁᑎᐅᓚᐅᖅᓱᓂ ᑲᑎᒪᓂᖃᕐᑎᓪᓗᒋᑦ 
ᐅᖄᓚᐅᑎᒃᑯᑦ, ᑐᑦᓯᕌᕆᓯᒪᓗᐊᖅᑕᒃᑲ, ᒥᓂᔅᑕᐅᓗᓂ ᐃᒪᔪᒪ ᑕᐃᑦᓱᒪᓂᐅᑎᓗᒍ ᐊᒻᒪ ᖃᖓᐅᓂᖓᓂ ᐃᓱᓕᑦᕕᑦᓴᖓ 
ᐅᓪᓗᖅ ᐃᒪᐃᔪᓐᓇᓂᐊᕋᑕ ᐱᔪᓐᓇᓂᐊᓗᑎᒍ ᑐᑭᓯᒍᑎᖓ ᐊᒻᒪ ᓱᓇᒃᑯᑎᖏᓗ ᐃᒡᓗᓕᒑᖅᔪᒻᒥ. 
 
ᐅᖃᖅᑏ, ᑐᑭᓯᔭᕋᓕ ᓱᓕ ᐱᕕᖃᕐᑐᒍ ᑎᑭᒐᓱᐊᕐᓂᖓᓂ ᒪᐃ 1, ᐱᕕᖃᕆᐊᑲᓐᓂᓂᐊᓗᑕ ᖃᓄᐃᒋᐊᑲᓐᓂᓗᑕ, 
ᐃᓱᒪᒋᒐᓗᐊᕐᑕᕋ, ᐅᖃᖅᑎ, ᑕᐃᓐᓇ ᐱᕙᓪᓕᐊᑎᑕᐅᓂᖅᓄ ᑯᐊᐳᕇᓴᒃᑯ ᐅᑎᕈᓐᓇᓂᐊᕐᒪᑕ ᑕᐃᑯᓂᖓ ᑭᐅᒍᑎᖏᓄ 
ᐊᒻᒪ ᑐᑭᓯᒪᓪᓗᒍ ᐱᓕᕆᔪᐃᑦ ᑕᐃᑯᓇᓂ ᑐᐊᕕᖅᑎᕖᖓᕐᓗᒋᑦ, ᑕᐃᒪᓗ ᐱᓕᕆᔪᓐᓇᓂᐊᕋᑎᒍ ᐊᑐᓕᖁᔭᐅᔪᐃᑦ ᐃᒻᒪᖃ 
ᑐᑦᓯᕋᕈᑦᑕ ᑲᔪᓯᒋᐊᑎᓗᒋᑦ ᐅᑯᓇᓂ ᓄᓇᐅᑉ ᐊᑐᖅᑐᐊᖅᑕᐅᓂᖓᓂ ᐊᖏᕈᑎᓂ ᐅᑯᓇᖓ ᐱᕙᓪᓕᐊᑎᑦᓯᔪᓂ ᐅᕝᕙᓗ 
ᖃᓄ ᐊᑑᑎᒍᑎᓂ ᐊᑐᐃᓐᓇᖃᕕᐅᓂᑦᑎᓐᓂ ᒐᕙᒪᐅᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᖅᕚᓗᒃ. 
 
ᐊᖅᕚᓗᒃ: ᖁᔭᓐᓇᒦᒃ, ᐅᖃᖅᑏ. ᐅᔾᔨᖅᓱᕐᑐᒍ ᐅᑯᐊ ᐅᑭᐅᖅᑕᖅᑐᒥ ᐅᓯᑲᑦᑕᖅᑐᓕᕆᔨᑯ ᑕᒫᓃᑦᑎᓪᓗᒋᑦ ᑭᖑᓪᓕᖅᐹᒥ, 
ᐱᓕᕆᖃᑎᒋᓗᑎᒍ ᐊᒻᒪ ᐱᓕᑦᓯᓚᐅᖅᓯᒪᒪᑕ ᐅᕙᑦᑎᓐᓂ ᐊᑑᑎᒍᑎᖏᓐᓂ ᐊᒻᒪᓗ ᐊᑕᐅᓯᕐᒥᒃ ᓯᕗᕙᖅᑐᒥᒃ  

ᑎᑎᑦᑐᓛᖅᑐᓂ ᐃᓪᓗᒑᕐᔪᒻᒧᑦ, ᐊᓪᓚᕝᕕᔅᓴᖃᓐᖑᐊᖅᐳᖅ ᐋᒡᒋᓯ 25-ᒥ, ᑕᒻᒪᕈᒪ ᐅᖃᐅᑎᒋᐊᕈᓐᓇᖅᑲᓐᖓ.  
ᐅᑭᐅᖅᑕᖅᑐᒥ ᐅᓯᑲᖅᑕᑎᒃᑯᑦ ᑎᑭᕝᕕᒋᓛᖅᑕᖓᓐᓄᑦ ᐋᖅᑭᔅᓯᒪᔭᖓᑦ ᐃᓱᒪᔅᓴᖅᓯᐅᕈᑕᐅᓯᒪᕚ ᐱᔾᔪᑎᒋᓪᓗᒍ ᖃᖓᒃᑯᑦ 
ᑭᐅᔭᐅᒋᐊᖃᕐᒪᖔᑕ, ᐅᕝᕙᓘᓐᓃᑦ ᐊᖏᕈᑎᓕᐅᕐᓗᑎᒃ ᐱᒋᐊᕐᓂᕈᔪᐊᓂ ᒪᐃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᖏᕈᑎᖃᖅᐳᒍᑦ ᐊᑯᓂᐅᓂᖓᓂᑦ ᐱᕕᔅᓴᖃᖅᑎᑕᐅᓂᖏᑕ 
ᐊᒻᒪ ᐃᓪᓗᓕᐅᕐᓂᕆᓂᐊᖅᑕᖓᓄᓕᒫᖅ ᓇᐃᓈᕐᓗᒍ.  ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ ᑲᑎᒪᓚᐅᖅᐳᒍᑦ ᓇᒡᒐᔾᔭᐅᒥ 
22-ᖑᑎᓪᓗᒍ, ᓇᓗᓇᐃᖅᑕᐅᓚᐅᖅᐳᖅ ᐃᓱᓕᕝᕕᔅᓴᓪᓚᑦᑖᖓ. 
 
ᑐᑭᓯᐅᒪᔭᒃᑯᑦ ᓱᓕ, ᐅᖃᖅᑏ, ᑎᑎᖅᑐᒐᕐᓂᒃ ᐱᓯᒪᑦᑎᔪᓐᓇᕈᑦᑕ ᒪᐃ ᐱᒋᐊᕐᓂᖓᓂ, ᓲᖃᐃᒻᒪ ᐃᓪᓗᔅᓴᓂᒃ ᑭᓱᓕᒫᓂᓪᓗ 
ᑎᑭᓵᕆᒋᐊᓕᓐᓂᒃ ᑎᑭᓴᐃᓗᑕ, ᑰᔾᔪᐊᕌᐱᒻᒦᓪᓗᑎᓪᓗ ᐋᒡᒋᓯᒥ, ᐅᓯᑲᖅᑕᖅᑕᐅᓂᐊᕐᓗᑎᒃ ᑲᒪᓂᖅᑐᐊᕐᒧᑦ ᓰᑏᕝᕙᒥ. 
 
ᐅᖃᖅᑏ, ᓯᕗᓕᐅᖅᑎ ᐊᒥᓱᐊᖅᑎᑲᓪᓚᒃ ᐅᖃᖃᑦᑕᖅᓯᒪᒻᒪᑦ, ᐱᑕᖃᐅᓐᖏᓐᓂᖏᑦ ᓄᓇᓕᕋᓛᖑᓂᖅᓴᐃᑦ 
ᓯᕗᓪᓕᐅᑎᒍᒪᒐᑦᑎᒍ ᒐᕙᒪᐅᓪᓗᑕ.  ᑐᑭᓯᕗᒍᑦ ᐊᑦᑐᐃᓂᐅᔪᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐊᓯᖏᓐᓄᓪᓗ 
ᐃᓪᓗᓕᒑᕐᔪᒻᒥᑦ, ᐊᒻᒪ ᑐᐊᕕᐅᑎᓇᓱᐊᕋᓗᐊᖅᐸᕗᑦ ᐱᓕᕆᐊᖑᔪᖅ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥᑦ ᐃᓚᒋᐊᕈᑏᑦ.  ᐊᕐᕚᕐᓗᒃ. 
 
ᐊᕐᕚᕐᓗᒃ:  ᖁᔭᓐᓇᒦᒃ, ᐅᖃᖅᑏ.   ᐱᒻᒪᕆᐅᓱᒋᕙᕋᓕ ᓇᓗᓇᐃᕆᐊᖓ ᑕᒪᓐᓇᐅᓐᖏᑦᑐᖅ ᐃᓪᓗᓕᐅᕐᓂᐊᕐᒪᖔᑦᑕ 
ᑕᕝᕙᓂ ᐊᕐᕌᒍᒥ ᐋᒡᒐᓘᓐᓃᑦ.  ᐱᒻᒪᕆᐅᕗᖅ ᓇᓗᓇᐃᕆᐊᖓ ᒥᓂᔅᑕ ᓇᒻᒥᓂᖅ ᖃᑦᑎᕆᔨᒃᑯᓐᓄᑦ ᖃᓄᐃᑕᐅᑲᓴᓚᐅᕐᒪᑦ 
ᐃᒻᒪᖃ ᒪᑐᔭᐅᑲᓴᑦᑐᓂ ᐃᓪᓗᑐᖃᐅᔪᖅ.  ᑕᐃᒪᐃᒻᒪᑦ ᑐᐊᕕᕐᓇᖅᑐᑕᖃᖅᐳᖅ ᓄᑖᒥᒃ ᐃᓪᓗᓕᐅᖅᑕᐅᑎᒋᖁᓪᓗᒋᑦ.  
ᒥᓂᔅᑕᐅᑉ ᐅᖃᐅᑎᒍᓐᓇᖅᐹᖔ ᖃᓄᖅ ᓇᓪᓕᐅᒃᑯᒫᖃᕐᒪᖔᑕ ᑕᒪᓐᓇ ᑲᔪᓯᓐᓂᖏᑉᐸᑦ ᒪᐃ 1-ᖑᓕᖅᑎᓪᓗᒍ 
ᐱᑐᖃᐅᔪᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᓵᑲᐃᓐᓇᕈᒪᕗᖓ ᓇᐃᓈᕋᓱᐊᕐᓗᒍ, ᐅᖃᖅᑏ. 
 
ᐱᓕᕆᐊᖅ ᐃᓪᓗᓕᒑᕐᔪᒻᒥᑦ ᓯᕗᓪᓕᐅᔾᔭᐅᖁᔭᐅᕗᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ. ᐃᔅᓯᕋᕐᔪᐊᑦ 
ᑐᔅᓯᐊᕐᕕᖓᑦ ᒪᑐᔭᐅᒻᒪᑦ ᐃᓪᓗᖓ, ᕿᓚᒻᒥᒻᒪᕆᐅᔪᖅ ᐃᓱᒪᓕᐅᕆᐊᖃᓚᐅᕋᑦᑕ ᓄᑖᒥᒃ ᐃᓪᓗᓕᐅᕆᐊᖃᖅᑐᑎᒃ. 
 
ᑕᒪᓐᓇ ᐱᓕᕆᐊᕆᓯᒪᕙᕗᑦ ᑐᔅᓯᕋᐅᑎᒃᑯᑦ ᐊᑕᐅᓰᓐᓇᕐᒥᒃ ᑭᐅᔪᖃᖅᓯᒪᓪᓗᓂ ᐃᓪᓗᓕᒑᕐᔪᒻᒥᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕋᐃᓴᒃᑯᑦ. ᐅᖃᖅᑏ, ᖃᐅᔨᖅᓴᐳᒍᑦ ᑐᔅᓯᕋᐅᒻᒥᑦ ᑐᓂᔭᐅᓯᒪᔪᒥᒃ. ᐊᐱᖅᓱᖅᓯᒪᕙᕗᑦ ᑭᐅᖁᓪᓗᑎᒍᓗ ᐅᕙᑦᑎᓐᓄᑦ.  
 

 



ᕿᑎᖅᑰ, ᐄᐳᕈ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

93

ᐃᓱᐊᓂ, ᐅᖃᖅᑏ, ᒪᓕᑦᑐᒍ ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᖃᐅᓯᕆᓚᐅᖅᑕᖓ, ᑕᑯᒍᒪᕗᒍᑦ ᐊᑐᖅᑐᐊᕈᒻᒥᑦ 
ᐃᓪᓗᓕᐅᖅᑎᑦᑎᓂᕐᒧᑦ ᓄᑖᒥᒃ ᐃᓪᓗᒥᒃ, ᐱᐅᓂᖅᓴᐅᒐᔭᖅᐹ ᐊᑯᓂᐅᓂᐊᖅᑐᖅ ᐊᑐᖅᑐᐊᕈᑦᑕ ᐱᕙᓪᓕᐊᑎᑦᑎᔩᑦ 
ᑯᐊᐳᕋᐃᓴᒃᑯᓐᓂᒃ, ᐊᒻᒪ/ᐅᕝᕙᓘᓐᓃᑦ ᐊᒻᒪᓗ ᐊᔅᓱᑦ ᓇᒻᒥᓂᖅ ᓴᓇᒍᓐᓇᕋᔭᕆᕙᕗᑦ. ᑖᒃᑯᐊ ᒪᕐᕉᒃ 
ᓇᓗᓇᐃᕆᐊᖃᖅᐸᕗᑦ ᐃᓱᒪᓕᐅᕐᓗᑕ. 
 
ᓇᓪᓕᐅᒃᑯᒫᕗᑦ ᐸᕐᓇᐅᑎᑦᑎᓐᓂᑦ, ᐅᖃᖅᑏ, ᒫᓐᓇᐅᔪᖅ ᑲᔪᓯᓗᑕ ᐊᐅᓚᓪᓗᑎᒍ, ᐃᓂᔅᓴᖓ 
ᐱᐅᓐᖏᓂᖅᓴᐅᒐᓗᐊᖅᑎᓪᓗᒍ, ᐊᑐᕐᓗᑕ ᒫᓐᓇᐅᔪᖅ ᓴᐃᓐ ᑐᕇᓯ ᐃᓪᓗᒥᒃ.  ᑕᐃᒪᐃᒻᒪᑦ ᑮᓇᐅᔭᐃᓚᐅᖅᐳᒍᑦ 
$40,000-ᓂᒃ ᐋᖅᑮᒋᐊᕈᑎᓄᑦ ᒪᓕᒐᕐᓂᒃ ᐊᑐᐊᓕᖁᓪᓗᒋᑦ ᖃᐅᔨᒪᒋᐊᕈᑎᒋᓪᓗᑎᒍ ᐊᑐᒃᑲᓐᓂᕈᓐᓇᕋᔭᕋᓗᐊᕐᒪᖔᖅᑎᒍ 
ᐃᓪᓗ, ᓄᑖᖑᔪᖅ ᓴᓇᔭᐅᒐᓱᐊᕐᓂᖓᓂ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ. 
 
ᐊᐱᖅᑯᑦ 029-1(6): ᖁᕐᓗᖅᑐᕐᒥ ᐅᒥᐊᒃᑯᕕᒻᒥᑦ ᓴᓇᑎᑦᑎᓂᕐᒧᑦ ᑐᓴᕋᔅᓴᐃᑦ ᒫᓐᓇᒨᖓᔪᑦ 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  
(ᑐᓵᔨᑎᒎᖅᑐᖅ) ᑐᓴᖅᓯᒪᒐᒪ ᒥᓂᔅᑕᖓᓐᓂᑦ ᐃᓄᓕᕆᔨᑐᖃᒃᑯᑦ ᐅᒥᐊᒃᑯᕕᐅᑉ ᒥᔅᓵᓄᑦ ᖁᕐᓗᖅᑐᕐᒥ ᐱᓕᕆᐊᕆᓂᐊᕐᒪᒍ 
ᐄᐳᕈ ᐊᒻᒪ ᒪᐃᒥ. 
 
ᖁᕐᓗᖅᑐᕐᒥᐅᑦ ᖃᐅᔨᒪᔪᒪᕗᑦ ᖃᖓᒃᑯᑦ ᓴᓇᔭᐅᒋᐊᓕᓛᕐᒪᖔᖅ. ᑕᒪᔾᔭ ᐊᐱᖅᑯᑎᒋᔪᒪᕋᑖᖅᑕᕋ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ.  ᑲᑎᒪᖃᑎᖃᓚᐅᖅᐳᖓ ᒥᓂᔅᑕᖓᓐᓂᑦ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ ᐋᑐᕚᒥ ᑲᑎᒪᓂᕐᓗ ᐃᖏᕐᕋᓂᖃᑦᑎᐊᓚᐅᖅᐳᖅ ᐱᔾᔪᑎᒋᓪᓗᒍ ᐅᒥᐊᒃᑯᕕᔅᓴᖅ ᖁᕐᓗᖅᑐᕐᒥ ᑭᓯᐊᓂ 
ᐊᐅᓚᓂᖓ ᐱᐅᓗᐊᓚᐅᓐᖏᓚᖅ ᐱᒋᐊᖅᑎᑦᑎᖁᔨᒐᑦᑕ ᐅᐱᕐᒐᔅᓵᖅ ᑕᒫᓂ. 
 
ᐱᔪᓐᓇᓚᐅᓐᖏᓚᕋ ᑕᒪᓐᓇ ᑕᐃᔅᓱᒪᓐᖓᑦ.  ᐱᓕᕆᐊᖃᕐᓂᐊᕐᓂᕋᓚᐅᖅᐳᕐᓕ ᒥᓂᔅᑕ ᖃᐅᔨᓴᖅᑕᐅᓂᖓ 
ᓱᒃᑲᓕᓂᖅᓴᐅᔪᓐᓇᕐᓗᓂ ᐱᓪᓗᒍ ᖃᐅᔨᓴᕆᐊᖃᕐᒪᑕ ᐊᕙᑎᓕᕆᓂᕐᒥᒃ ᐅᒥᐊᒃᑯᕕᓕᐅᓚᐅᖅᑎᓐᓇᒋᑦ ᑕᐃᑲᓂ 
ᓱᒋᐊᕐᕕᔅᓴᖃᓗᐊᓐᖏᓚᒍᓪᓗ.  ᒐᕙᒪᑐᖃᒃᑯᑦ ᐊᐅᓚᒻᒪᒍ.  ᒪᓕᒐᕐᒥᑦ ᐅᓂᒍᑎᖃᕐᒪᑦ, ᐊᕙᑎᖓᓂᑦ 
ᖃᐅᔨᓴᖅᑳᕆᐊᖃᖅᐳᑦ  ᓴᓇᔭᐅᒋᐊᕈᓐᓇᖁᓪᓗᒍ ᖁᕐᓗᖅᑐᕐᒥ. 
 
ᐃᓱᒪᓚᐅᖅᐳᖓᓕ ᑕᒪᓐᓇ ᑐᑭᓯᔭᐅᓱᒋᓪᓗᒍ ᒐᕙᒪᑦᑎᓐᓄᑦ, ᓄᓇᖠᓐᓂᑦ ᑐᑭᓯᔭᐅᓚᐅᕐᒪᑦ ᐊᖏᔪᖅᑲᐅᑎᖏᓐᓄᑦ ᐊᒻᒪ 
ᒥᓂᔅᑕᒧᑦ ᓇᒻᒥᓂᖅ ᐱᔭᕇᕆᐊᖃᕐᒪᑦ ᐅᒥᐊᒃᑯᕕᒃ ᐊᒻᒪ ᓴᓇᔭᐅᓂᖓ ᐱᒋᐊᕆᐊᖃᖅᑐᓂ ᐱᓪᓗᒍ ᓴᓇᕕᔅᓴᕆᔭᕗᑦ 
ᓇᐃᑦᑑᒻᒪᑦ. 
 
ᑕᐃᒪᐃᒻᒪᑦ ᐅᖃᐅᑎᒍᒪᑐᐃᓐᓇᖅᑐᒍ ᒥᓂᔅᑕ ᐊᒻᒪ ᓄᓇᓕᖓ ᐱᓕᕆᐊᕆᓂᐊᖅᓯᒪᔭᖅᑎᓐᓂᑦ ᐱᓕᕆᐊᖃᕇᖅᓯᒪᒐᑦᑕ 
ᒐᕙᒪᑐᖃᒃᑯᓪᓗ ᐊᐅᓚᓕᕐᒪᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᕼᐊᕕᐅᔭᖅ. 

Hᐊᕕᐅᔭᖅ:  (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ, ᑭᐅᔾᔪᑎᓐᓄᑦ.  ᖁᔭᓐᓇᒦᒃ, ᖃᐅᔨᒋᐊᓚᐅᕋᕕᑦ 
ᑕᒪᑐᒧᖓ ᐱᓕᕆᐊᕐᒧᑦ ᐊᒻᒪ ᖃᐅᔨᒃᑲᕋᕕᓐᖓ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᒥᔅᓵᓄᑦᑕᐅᖅ.  ᐊᒻᒪ 
ᖁᔭᓐᓇᒦᒃ, ᑭᐅᑦᑕᐅᑎᒋᒐᕕᑦ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᑕᒪᓐᓇ ᐅᖃᐅᓯᒃᑯᑦ ᐊᐱᖅᑯᑎᐅᕋᑖᓐᖏᒻᒪᑦ, ᐅᖃᐅᓯᑐᐃᓐᓇᐅᕋᑖᕐᒪᑦ.  ᐅᖃᐅᓯᒃᑯᑦ 
ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ ᓇᓗᓇᐃᒃᑲᓐᓂᑲᐃᓐᓇᕈ ᐊᐱᖅᑯᑎᒋᕋᑖᖅᑕᐃᑦ.  ᖁᔭᓐᓇᒦᒃ. 
 
Hᐊᕕᐅᔭᖅ:  (ᑐᓵᔨᑎᒎᖅᑐᖅ):  ᒪᒥᐊᓇᖅ ᑐᑭᓯᓂᕐᓗᖅᑲᐅᒐᒪ.  (ᑐᓵᔨᑎᒎᕈᓐᓃᖅᑐᖅ) ᐅᖃᖅᑲᐅᒐᕕᑦ 
ᖃᐅᔨᓴᕐᓂᐊᕐᓂᕋᖅᑐᒋᑦ, ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᐊᕐᒪᑕ ᖃᖓᒧᑦ ᐸᕐᓇᐅᑎᖃᖅᐸᑦ 
ᑕᒪᑐᒥᖓ ᐱᓕᕆᐊᖃᕐᓂᐊᕐᓂᕐᒧᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖃᑎᖃᖅᓯᒪᕗᑦ ᓄᓇᓕᒻᒥᐅᖏᓐᓂᑦ ᐊᒻᒪᓗ ᐅᕙᖓ 
ᐱᓕᕆᕝᕕᖓᓐᓅᖅᑰᖅᑐᖅ, ᐊᔭᐅᖅᓯᒋᐊᕋᓱᐊᖅᓯᒪᑐᐃᓐᓇᖅᐳᒍᑦ ᖃᐅᔨᓴᕐᓂᐊᕐᓂᖓ ᑐᐊᕕᐅᔾᔭᐅᖁᓪᓗᒍ 
ᓴᓇᒋᐊᖅᓴᕋᐃᓐᓂᖅᓴᐅᖁᓪᓗᑕ.  ᖃᐅᔨᒪᓐᖏᓚᖓ ᖃᖓᒃᑯᑦ ᖃᐅᔨᓴᕐᓂᕐᒥᓂ ᐱᒋᐊᕋᔭᕐᒪᖔᑕ.  
ᖃᐅᔨᒪᓪᓚᑦᑖᓐᖏᓚᖓ ᖃᖓᒃᑯᑦ ᐱᔭᕇᕋᔭᕐᒪᖔᑕ ᖃᐅᔨᓴᕐᓂᕐᒥᓂᒃ ᐱᓪᓗᒍ ᐅᖃᐅᔾᔨᓚᐅᓐᖏᒻᒪᑕ ᐃᓱᓕᕝᕕᔅᓴᖓᑕ 
ᐅᓪᓗᖓᓂᑦ ᑭᓯᐊᓂ ᐅᖃᐅᔾᔭᐅᓚᐅᖅᐳᖓ ᒥᓂᔅᑕᒧᑦ ᖃᐅᔨᒪᒋᐊᕐᓂᐊᕐᓂᕋᖅᑐᓂ ᑐᐊᕕᐅᔾᔭᐅᒋᐊᕐᓂᖅᓴᐅᖁᓪᓗᓂᐅᒃ. 
 
ᐅᖃᐅᔾᔨᔪᓐᓇᓐᖏᓚᖓ ᖃᓄᑎᒋ ᐊᑯᓂᐅᒐᔭᕐᒪᖔᖅ ᑭᓯᐊᓂ ᑐᑭᓯᓯᒪᖅᑰᔨᕗᑦ  ᐅᒥᐊᒃᑯᕕᒻᒥᑦ ᓴᓇᑎᑦᑎᒋᐊᖃᕋᑦᑕ ᐊᒻᒪ 
ᑐᐊᕕᐅᔾᔭᐅᓂᖅᓴᐅᒋᐊᖃᕐᒪᑦ ᖃᐅᔨᓴᖅᑕᐅᓂᖓ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ:  (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ, ᒥᓂᔅᑕ.  (ᑐᓵᔨᑎᒎᖅᑐᖅ) ᖁᕕᐊᑉᐳᖓ ᑕᒪᑐᒧᖓ, 
ᑐᐊᕕᐅᔾᔭᐅᓂᖅᓴᐅᓂᐊᕐᒪᑦ.  ᐅᖃᑐᐃᓐᓇᖅᐳᖓ, ᐊᐱᖅᑯᑎᒐᓕ, ᐃᒻᒪᖃ ᔫᓂᒥᑦ ᓯᑯᐃᑐᐊᖅᐸᑦ, ᑭᖑᓂᑦᑎᐊᖓᒍᑦ, 
ᐸᕐᓇᐅᑎᐅᒻᒪᖔᖅ ᐱᒋᐊᖅᑕᐅᕕᔅᓴᖓ ᓄᓇᓕᒻᒥ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐅᖃᖅᑏ.   ᑐᓂᔭᐅᓚᐅᓐᖏᓐᓇᒪ ᐅᓪᓗᖏᓐᓂᑦ ᒐᕙᒪᑐᖃᒃᑯᓐᓂᑦ ᓇᒻᒥᓂᖅ.  
ᐅᖃᐅᔾᔭᐅᑐᐃᓐᓇᓚᐅᖅᐳᖓ ᑐᐊᕕᐅᔾᔭᐅᓇᓱᐊᕐᓂᐊᕐᒪᒡᒎᖅ ᖃᐅᔨᓴᖅᑕᐅᓂᐅᔪᖅ ᐱᔪᓐᓇᖅᓯᑐᐊᖅᐸᑕ.  
ᓄᓇᓕᒻᒨᓛᖅᐸᓪᓚᐃᔪᓂᒃᑯᐊ ᐅᕝᕙᓘᓐᓃᑦ ᑳᓐᕌᓕᐅᕐᓗᑎᒃ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ ᑕᒪᑐᒧᖓ 
ᖃᐅᔨᒃᑲᐃᖃᑦᑕᕐᓗᑎᒃ ᖃᓄᐃᑉᐸᓪᓕᐊᓂᖏᓐᓂᑦ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᒃᑲᕐᕆᐊᓗᒃ. 
 
ᐊᐱᖅᑯᑦ 030-1(6): ᓄᓇᓕᓐᓄᑦ ᐅᖃᐅᔾᔨᓂᖅ ᑐᔅᓯᕋᖅᑕᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᓯᕆᓂᐊᖅᑕᕋ ᑐᕌᖅᑎᑦᑐᒪᔭᕋ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ. ᓯᕗᓪᓕᖅᐹᒥᑦ ᐅᖃᕆᐊᕐᖓᕈᑎᖃᕈᒪᔪᖓ. ᒐᕙᒪᐅᓚᐅᖅᑑᒐᓗᐊᓂᑦ 
ᒪᓕᒐᓐᖑᖅᑎᑕᐅᓇᓱᒃᑐᑦ ᐅᕙᑦᑎᓐᓄᑦ ᐃᓱᒪᒃᓴᖅᓯᐅᕈᑕᐅᑎᑕᐅᖃᑦᑕᓚᐅᖏᒻᒪᑕ ᒪᓕᒐᐃᓪᓗ  

ᑲᔪᓯᑎᑕᐅᖃᑦᑕᓚᐅᖅᓯᒪᓪᓗᑎᒃ ᖃᐅᔨᒋᐊᖅᓯᒪᑐᐃᓐᓇᖅᑐᑎᒃ ᓄᓇᑦᓯᐊᕐᒥᐅᓄᑐᐊᖅ. ᐊᔾᔨᒋᖏᒻᒪᑎᒍᑦ ᒐᕙᒪᐅᓪᓗᑕ. 
ᐊᐱᕆᖅᑳᓯᐅᖑᒐᑦᑕ ᐃᓄᖁᑎᑦᑎᓐᓄᑦ ᒪᓕᒐᑐᐃᓐᓇᑦᑎᐊᕐᒥᑦ ᑲᔪᓯᑎᑦᑎᒋᐊᓚᐅᖅᑳᕋᑕ. ᐅᐱᒍᓱᑦᑎᐊᖅᐳᖓ 
ᑕᐃᒪᐃᑦᑐᓐᓇᖃᑦᑕᕋᑦᑕ ᒐᕙᒪᐅᓪᓗᑕ.  
 
ᐊᐱᖅᑯᓯᕋ ᓯᕗᓪᓕᖅᐹᒥᑦ ᐊᒻᒪ ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖃᓚᐅᖅᑎᓪᓗᒍ ᓇᓕᐊᑦ ᓄᓇᓖᑦ ᓇᓕᐊᓪᓗ 
ᐃᖅᑲᓇᐃᔭᕐᕕᐅᔪᑦ ᖃᐅᔨᒋᐊᕐᕕᐅᓂᐊᕐᒪᖔᑕ ᑭᒃᑯᓪᓗ ᐊᒃᑐᖅᑕᐅᓂᖃᓛᖑᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᖅᓯᒪᓕᖅᑐᑕ ᐊᑕᐅᓯᐊᕋᑕ ᐃᓱᒫᓘᑕᐅᔪᓂᑦ 
ᑐᓴᖅᑎᑦᑎᔪᖃᓚᐅᕆᓪᓗᓂ ᐱᔾᔪᑎᒋᓪᓗᒍ ᒪᓕᒐᓐᖑᖅᑎᑕᐅᓇᓱᒃᑐᖅ. ᑭᐅᔪᓐᓇᓐᖏᑲᐃᓐᓇᖅᑐᒍ ᒪᓕᒐᓕᐅᖅᑎ ᒫᓐᓇᒃᑯᑦ 
ᑭᒃᑯᑦ ᐊᒃᑐᖅᑕᐅᓂᖃᓛᖑᓂᐊᕐᒪᖔᑕ ᑭᓯᐊᓂ ᑐᓴᖅᑎᑕᐅᖃᑦᑕᖅᓯᒪᓪᓗᑕ ᐃᓱᒫᓘᑕᐅᔪᓂᑦ. ᓄᓇᓖᑦ 
ᑐᓴᖅᑎᑕᐅᑲᑕᐃᓐᓇᖅᑐᑎᒃ ᖃᓄᐃᓕᖓᓕᕐᓂᖓ ᒪᓕᒐᖅ ᐱᓪᓗᒍ ᖃᐅᔨᒪᓂᐊᕐᒪᑕ ᖃᓄᐃᓕᐅᕐᒪᖔᑦᑕ ᒐᕙᒪᐅᓪᓗᑕ.  
 
ᑐᓴᐅᒪᑎᖃᑦᑕᖅᓯᒪᓪᓗᑎᒍᑦ ᐱᕙᓪᓕᐊᓂᕆᔭᐅᔪᓂᑦ ᐊᒻᒪ ᒫᔾᔨ 25-ᖑᑎᓪᓗᒍ, ᓲᕐᓗ, ᐊᔾᔨᖏᓐᓂᑦ ᑐᓂᐅᖅᑲᐃᓚᐅᖅᑐᑕ 
ᒪᓕᒐᓐᖑᖅᑎᑕᐅᓇᓱᒃᑑᑉ ᒥᒃᓵᓄᐊᖓᔪᓂᑦ ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ. ᐊᐱᖅᑯᓯᒃᓴᖃᒃᑲᓐᓂᕐᒥᒐᒪ 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᐊᒻᒪ ᐊᑐᓕᖅᑎᑕᐅᓇᓱᖕᓂᖏᑦ. ᒐᕙᒪᐅᓪᓗᑕ ᐅᖃᖃᑦᑕᖅᓯᒪᒐᑦᑕ 
ᐊᑐᕐᓂᐊᕐᓂᕋᖅᑐᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᐃᓕᓐᓂᐊᖅᑐᓕᕆᓂᕐᒧᐊᖓᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐊᑐᓕᕈᒪᓯᒪᔪᖃᖏᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᑦᑎᐊᖅᐳᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓂᐊᕐᒪᑕ ᒐᕙᒪᑦᑎᓐᓄᑦ. ᐱᓕᕆᕝᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᐅᔪᓂᑦ ᐱᓕᕆᖃᑎᖃᑦᑎᐊᕈᒪᒻᒪᑕ 
ᐊᑐᓕᖅᑎᑦᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᔪᓐᓇᕌᖓᑦᑕ. ᐱᐅᓯᕗᑦ ᐊᒻᒪ ᐅᖃᐅᓯᕗᑦ ᐊᑐᖅᑕᐅᖃᑦᑕᕐᓂᐊᕐᒪᑕ 
ᒐᕙᒪᑦᑎᓐᓄᑦ.  
 
ᖃᐅᔨᓚᐅᖏᑦᑐᒍᑦ ᐊᑲᐅᓐᖏᓕᐅᕈᑎᔪᓂᑦ ᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᖅᑲᓇᐃᔭᕐᕕᐅᔪᓂᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᑭᐅᑦᑎᐊᕋᕕᑦ. ᐱᔾᔪᑎᒋᓪᓗᒍ ᓄᓇᓖᑦ ᕿᒥᕐᕈᒍᓐᓇᖅᑎᑕᕗᑦ 
ᒪᓕᒐᓐᖑᖅᑎᑕᐅᓇᓱᒃᑐᒥᑦ. ᖃᐅᔨᒍᓐᓇᕿ ᓇᓪᓕᐊᓂ ᐊᑲᐅᖏᓕᐅᕈᒻᒥ ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓂ ᑕᖄᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔪᖅ ᐃᓕᓐᓂᐊᖅᑐᓕᕆᔨᑯᓄ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᑯᓄᖓ 26ᓄ ᓄᓇᓕᖕᓄ, ᐱᓕᓯᒪᔭᕗ ᐱᕕᖃᖅᑎᑐᒋ 
ᓂᓪᓕᐊᑎᖃᖁᓪᓗᒋ ᐃᓱᒫᓘᑎᖏᓐᓂ. ᐃᓕᓐᓂᐊᖅᑐᓕᕆᔨᑯ ᑐᓴᐅᑎᒃᑰᓯᒪᒻᒥᔪᐃᑦ ᐅᖃᐅᓯᖃᖅᓱᑎ ᒪᓕᒐᖅᒥ. 
ᐃᒪᐃᑦᓯᒪᒻᒥᔪᐃᑦ ᐃᓚᒋᓕᐅᔾᔨᓪᓗᑎ ᑭᓇᑐᐃᓐᓇᕐᒥ ᐃᓚᐅᖏᑦᑐᓂ ᑲᑎᒪᔨᐅᓗᑎ ᖃᐅᔨᓇᓱᐊᕐᓱᑎ ᐃᓱᒫᓘᑎᖏᓂ 
ᐃᓕᖓᔪᓂ ᑐᑦᓯᕋᖅᑕᐅᓯᒪᔪ ᒪᓕᒐᖅᒥ. ᑯᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᑲᕐᕆᐊᓗ. 
 
ᐃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᖓᓄ ᐃᒪᐃᒻᒪ 26 ᓄᓇᓖᑦ ᓯᐊᒻᒪᕐᓯᒪᔪ ᓄᓇᕗᒥ. 
ᐅᔾᔨᖅᓱᓯᐊᕋᓗᐊᖀᑦ ᖃᐅᔨᒃᑲᖅᑕᐅᓯᒪᒋᐊᖏᓐᓂ ᐅᑯᓇᓂ ᐱᕙᓪᓕᐊᑎᑕᐅᓂᖏᓂ ᐅᓪᓗᒥᒧᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑕᒪᖅᒥ 26 ᓄᓇᓕᐅᔪᐃᑦ ᖃᐅᔨᒃᑲᑕᐅᔪ ᑕᒪᑐᒪ 
ᑐᑦᓯᕋᖅᑕᐅᓯᒪᔪ ᒪᓕᒐᖅᒥ ᐊᒻᒪ ᑐᑭᓯᐅᒪᖃᑎᒌᓯᒪᓗᑎ ᓇᓪᓕᐊᓂ ᐱᓕᕆᕕᑦᑎᓐᓂ ᐊᒻᒪ ᑕᒪᐃᓂ ᓄᓇᓕᖕᓂ. 
ᖃᐅᔨᒃᑲᖅᓯᒪᓕᕋᑦᑎᒍ ᑕᐃᑯᐊ ᐊᑑᑎᓂᐊᕐᑕᑎᓐᓂ ᐊᒻᒪ ᒪᑐᐃᖓᓪᓗᑕ ᐊᒻᒪ ᐱᓕᑕᐅᓯᒪᓪᓗᑎ ᓇᒻᒪᖓᓂ ᐅᖄᓚᐅᑎᐅᑉ 
ᐅᖄᓚᔪᓐᓇᓛᕐᒪᑕ ᐱᓕᕆᕕᑦᑎᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᓇᓗᓇᐃᖅᓯᓂᐊᕐᑐᐃ ᑕᐃᓐᓇ ᐊᐱᖁᑎᑦᓴᖃᖅᓂ ᐊᓂᒍᖅᑐ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑐᑦᓯᕋᖁᖓ ᐱᔪᒪᓪᓗᖓ ᐅᑎᕆᐊᒥ ᑲᑎᒪᐅᑎᑦᓴ 5ᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑎ ᐊᐱᕆᔪᖅ ᐊᒥᓲᓛᓄ ᐊᖏᖅᑕᐅᔪᒪᔪᐃᑦ ᐅᑎᖅᓗᑎ ᑲᑎᒪᐅᑎᑦᓴ 5ᒧ. 
ᐃᓕᑕᖅᓯᓂᖅ ᐳᓛᖅᑐᓂ ᑲᑎᒪᕕᖕᒥ. ᓈᒻᒪᓴᖅᑐᖃᖏᓛ? ᓈᒻᒪᓴᖅᑐᐃᓐᓇᐃᑦ. ᑲᔪᓯᓗᑎ ᐅᐃᓕᐊᒻᔅ. 
 

ᐅᑎᖅᑐ ᑲᑎᒪᐅᑎᑦᓴ 5ᒧᑦ: ᐃᓕᑕᕆᔭᐅᓂᖏ ᐳᓛᑐᐃᑦ ᑲᑎᒪᕕ `ᖕᒧ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᐃᓄᒻᒥ ᐃᓯᖃᐅᔪᒥ ᑐᖔᒍᑦ ᑲᑎᐅᑎᑦᓴ 5 
ᐱᔭᕇᖅᓯᒪᓕᕐᑎᓗᒍ. ᓇᑖᖅ ᓕᕙᐃ ᐃᑉᐱᐊᖅᔪᒻᒥᐅ ᐊᒻᒪ ᐱᓕᕆᓯᒪᔪᖅ ᓇᓂᓯᕕᖕᒥ ᐊᑯᓂᐊᓗ ᐊᐅᓚᐅᓯᕆᔨᐅᓪᓗᓂ. 
ᐃᖃᑐᐃᔨᐅᓪᓗᓂ ᓄᓇᓕᖓᓂ ᐊᒻᒪ ᐊᓂᒋᓪᓗᓂᐅᒃ ᐃᖃᓇᐃᔭᖅᑎᖁᑎᑦᑕ, ᑳᒪ ᓕᕙᐃ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᖅᓯᔪᒪᓪᓗᖓᑦᑕᐅᖅ ᓯᕗᓕᐅᕆᖃᑕᐅᓯᓚᔪᑎ ᓄᓇᕗᑖᕋᓱᐊᓐᓂᖅᒥ. ᔮᓐ ᐊᒪᕈᐊᓕᒃ. ᑐᖓᓱᒋᑦ 
ᑲᑎᒪᕕᖕᒧ. 
 
>>ᐸᑦᑕᑐᖅᑐ 

ᐅᑎᖅᑐᐃ ᖃᑎᒪᔾᔪᑎᑦᓴᓄ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᑦ ᐊᐱᖁᑏᑦ. ᑲᑎᒪᐅᑎᑦᓴ 8. ᐅᑎᖅᑐᐃ ᑎᑎᕋᖅᓯᒪᔪᓄ 
ᐊᐱᖁᑎᓄ. ᑲᑎᒪᔾᔪᑎᔅᓴᖅ 9.  ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ.  ᑭᐅᔾᔪᑏᑦ ᒪᑐᐃᖅᓯᓂᕐᒧᑦ 
ᐅᖃᐅᓯᐅᖅᑲᐅᔪᓄᑦ.  ᑲᑎᒪᔾᔪᑎᔅᓴᖅ 10.  ᐊᑎᓕᐅᖅᑕᐃᑦ.  ᒪᒃᓚᐃᓐ, ᒪᒥᐊᓇᖅ ᑲᔪᓯᔪᓐᓇᖅᐳᑎᑦ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 

ᐊᑎᓕᐅᖅᑕᖅ 01-1(6): ᐊᔾᔨᒌᑎᑦᑎᓐᖏᓐᓂᖅ ᑐᔅᓯᕋᐅᑎᓂᒃ ᖃᖓᑕᓲᒃᑯᑦ ᓄᐊᑦᑕᐅᕙᑦᑐᑦ ᓇᒻᒪᐃᑦ 
ᒪᓕᒐᖏᓐᓂᑦ ᖃᒪᓂᖅᑐᐊᕐᒥᑦ 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑎᑎᕋᖅᑎᑦᑎᔪᒪᕗᖓ ᐅᓪᓗᒥ ᓂᕈᐊᖅᑎᒋᔭᒃᑲ ᖃᒪᓂᖅᑐᐊᕐᒥ 
ᐱᔾᔪᑎᒋᓪᓗᒍ, ᐊᑎᓕᐅᖅᓯᒪᔪᒍᑦ ᑐᓂᓯᕗᒍᑦ ᑐᔅᓯᕋᐅᒻᒥᑦ ᐊᑎᓕᐅᖅᑎᑦᑎᖁᔨᓪᓗᑕ ᐊᖏᕈᑎᖃᓐᖏᑦᑐᒻᒪᕆᐅᒐᑦᑕ 
ᐊᔾᔨᒌᑎᑦᑎᓐᖏᓐᓂᐅᔪᒥᒃ ᐊᒻᒪ ᐱᐅᓐᖏᑦᑐᒻᒪᕆᒻᒥᑦ ᑐᔅᓯᕋᐅᑎᓄᑦ ᖃᖓᓲᒃᑯᑦ ᓄᐊᑦᑕᐅᕙᑦᑐᓂᒃ ᒪᐃᓕᓂᒃ 
ᖃᒪᓂᖅᑐᐊᕐᒥ ᐊᒻᒪ ᐅᖃᕆᐊᕈᒪᕗᖓ ᑕᐃᒪᐃᓕᖓᒻᒪᑦᑕᐅᖅ ᐊᕐᕕᐊᓂ, ᑎᑭᕋᕐᔪᐊᕐᒥ, ᐃᓪᓗᓕᒑᕐᔪᒻᒥ ᐊᒻᒪ 
ᐃᓚᖏᓐᓂᐅᔪᔅᓴᐅᒻᒥᔪᖅ ᐊᓯᖏᓐᓂᑦ ᓄᓇᓕᓐᓂᑦ ᑐᓴᐅᒪᓐᖏᑕᓐᓂᒃ.  ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒪᒃᓚᐃᓐ.  ᑲᑎᒪᔾᔪᑎᔅᓴᖅ 10.  ᐊᑎᓕᐅᖁᔭᐃᑦ.  ᐊᑎᓕᐅᕆᖁᔨᔪᖃᒃᑲᓂᖅᐹ?  ᑲᑎᒪᔾᔪᑎᔅᓴᖅ 
11.  ᐅᓂᒃᑳᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ.  ᑲᑎᒪᔾᔪᑎᔅᓴᖅ 12.  
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᔪᑦ ᒪᓕᒐᔅᓴᕐᓂᒃ.  ᑲᑎᒪᔾᔪᑎᔅᓴᖅ 13.  ᐅᖃᓕᒫᕐᓂᖅ ᑎᑎᖅᑲᐅᓯᐊᒥᓂᕐᓂᒃ.  
ᖁᔭᓐᓇᒦᒃ, ᑎᑎᕋᖅᑏ. 
 

ᑲᑎᒪᔾᔪᑎᔅᓇᖅ 13: ᓴᖅᑭᑎᕆᓂᖅ ᑎᑎᖅᑲᓂᑦ 
 
ᓴᖅᑭᑕᐅᔪᖅ ᑎᑎᖅᑲᒃ 04-1(6):  ᒪᓕᒐᖅᑎᒍᑦ ᐊᑐᐊᕆᐊᓖᑦ ᐅᖃᓕᒫᕐᓂᕐᒧᑦ ᐅᓂᒃᑳᓕᐊᕐᓂᒃ ᐊᒻᒪ ᐊᓯᖏᓐᓂᑦ 
ᑎᑎᖅᑲᓂᒃ ᒪᓕᒐᐅᓕᕐᕕᒻᒥᑦ ᓄᓇᕗᒻᒥ 
 
ᐅᖃᖅᑎ:  ᑎᑎᖅᑲᒥᒃ ᐅᖃᓕᒫᕆᐊᖃᕋᒪ ᐅᓪᓗᒥ, ᐃᓚᐃᒃᑲᐅᔪᖅ ᒪᓕᒐᖅᑎᒍᑦ ᐊᑐᖅᑕᐅᒋᐊᓖᑦ ᐅᖃᓕᒫᕐᓂᕐᒧᑦ 
ᐅᓂᒃᑳᓕᐊᓂᒃ ᐊᒻᒪ ᐊᓯᖏᓐᓂᑦ ᑎᑎᖅᑲᐅᓯᐊᒥᕐᓂᕐᓂᒃ ᓄᓇᕗᒻᒥ ᒪᓕᒐᓕᐅᕐᕕᒻᒧᑦ.  ᑕᒪᓐᓇ ᖃᐅᔨᒪᔾᔪᑕᐅᓂᐊᕐᒪᑦ 
ᒪᓕᒐᓕᐅᖅᑎᓄᑦ ᒪᓕᒐᒃᑯᑦ ᐊᑐᖅᑕᐅᒋᐊᓕᓐᓂᒃ ᐅᖃᓕᒫᕐᓂᕐᒧᑦ ᒪᓕᒐᓕᐅᕐᕕᒻᒥᑦ ᐃᓚᖏᓐᓄᑦ ᑎᑎᖅᑲᓄᑦ ᑕᒪᒃᑯᐊ 
ᐊᑐᐊᖅᑕᐅᑦᑎᐊᕋᓗᐊᕐᒪᖔᑕ.  ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᖅ 13.  ᐅᖃᓕᒫᕐᓂᖅ ᑎᑎᖅᑲᓂᒃ.  ᑲᑎᒪᔾᔪᑎᔅᓇᖅ 14.   ᒨᓴᓕᐊᖑᖁᔭᐃᑦ.  ᑲᑎᒪᔾᔪᑎᔅᓴᖅ 145.  
ᒧᓴᓕᐊᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᓄᑦ.  ᑲᑎᒪᔾᔪᑎᔅᓴᖅ 16.  ᒨᓴᐃᑦ.  ᑲᑎᒪᔾᔪᑎᔅᓇᖅ 17.  
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  ᑲᑎᒪᔾᔪᑎᔅᓴᖅ 18.  ᑭᖑᓪᓕᖓᓂ ᐅᖃᓕᒫᖅᑕᐅᓂᖏ ᒪᓕᒐᔅᓴᐃᑦ.  
ᑲᑎᒪᔾᔪᑎᔅᓴᖅ 19.  ᐃᓱᒪᔅᓇᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ ᐊᒻᒪ ᐊᓯᖏᓐᓄᑦ.  
 
ᑲᑎᒪᔾᔪᑎᔅᓴᖅᑕᖃᓐᖏᒻᒪᑦ ᑲᑎᒪᔨᕋᓛᑐᐃᓐᓇᕐᓄᑦ, ᑲᔪᓯᓂᐊᖅᐳᒍᑦ ᑭᖑᓪᓕᕐᒧᑦ ᑲᑎᒪᔾᔪᑎᔅᓇᕐᒧᑦ.  ᑲᑎᒪᔾᔪᑎᔅᓇᖅ 20.  
ᐅᓂᒃᑳᓕᐊᑦ ᑲᑎᒪᔨᕋᓛᑐᐃᓐᓇᕐᓂᒃ.  ᑲᑎᒪᔾᔪᑎᔅᓴᖅ 21.  ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  
ᑲᑎᒪᔾᔪᑎᔅᓴᖅ 22.  ᐃᓂᖅᑎᕆᓃᑦ.  ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ ᐄᐳᕈ 26, 2002ᒧᑦ. 

1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 2-1(6) 
• ᐱᒋᐊᖅᑎᑕᖅ 3-1(6) 

 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᐅᓇᓱᓐᓂᖓᓂ ᐄᐳᕈ 26ᒥ 
10:00ᒧᐊᖅᐸᑦ ᐅᓪᓛᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 3:197ᒧᐊᖅᑎᓪᓗᒍ ᐅᓐᓄᓴᒥ 

